Lipaxuhu tamacatzinin hua
lantlata titzokli San Mateo

XATAPAJMUJUN TACHIHUIN:

Yuma “evangelio” usu “lipaxuhu
tamacatzinin” huantu titzokli San Mateo
lacatancs masiyuma pi Quimpuchinacan
Jests hud quimaakaputaxtinacan huanti
makan quilhtamacu Dios timalacnunikocha pi
namalakachananikoy israelitas usu judios huanti
xuilakg c-xatiyat Israel, sampi huatiya yama
huanti huanican “Mesias” huantu huamputin
“Malaktaxtina”.

San Mateo lacatancs masiyuy yuma c-
xtatzoknun pi Jesus hua xquilhtzucut quitaxtulh
yama makan rey David, na huan pi lacachilh
catuxdhuat luhua acxni lakchalh quilhtamacu
lantla Dios makan clhcahuilinit c-Likalhtahuaka
pi nalacachin. Acxni xlichihuinankonitta lantla
lacachilh Jesus, tuncan huan lantla matzuquilh
xtascujut, huampi acxnitiya tzuculh scuja acxni
Juan Bautista aya xakmununittd c-xakalhtuchoko
Jordan.

Acxni xIa aya xliscujma xtachihuin Dios la-
catancs masiyulh pi xkalhiy tlanca litlihuaka,
chu liskalala laquimpi tancs nalichihuinan xtala-
capastacni Dios, chu na chunda xkalhiy litlihuaka
laquimpi namapacsakoy caxatucahua ya tajatat.

Yama capitulo huantu huilak¢ c-xlikatsputni
likalhtahuaka, anta lichihuinan acxni Jesus
ahuatiya alh c-xacachiquin Jerusalén, pus huatiya

yumd quitaxtulh c-xliakasputni xtascujut sampi
antiya maknicanchd, chu lakastakuanalh calinin.

Xtucuhuinican huanti xmintilhakonitanchad

xalakmakan xquilhtzucut Jesucristo
(Lucas 3:23-38)

1 Yuma c-tatzoknun tatzoktahuilanit
xtucuhuinican pacs lantla mintilhacha
xquilhtzucut Quimpuchinacan Jesucristo. Hua
malacatzuquilh xamakan Abraham, chu rey
David na chatum xquilhtzucut tihua.

2Yama kolutzin Abraham xui chatum xkahuasa
huanti xuanicdn Isaac, chinchu xkahuasa
Isaac xuanican Jacob, chinchu xkahuasa Jacob
xuanicdn Judd masqui na xkalhikoy tanuj
xlakkahuasan. 3 Xlakkahuasan Judd xuanikocéan
Fares chu Zara, xtzican xuanican Tamar. Xapuxcu
xkahuasa Fares xuanican Esrom Xkahuasa
Esrom xuanicdn Aram. 4 Xkahuasa Aram
Xuanican Aminadab. Xkahuasa Aminadab
Xuanican Naason. Xkahuasa NaasOn Xuanican
Salmon, > Xkahuasa Salmon xuanicdn Booz (xtzi
xuanican Rut). Xkahuasa Booz xuanican Obed.
Xkahuasa Obed xuanicadn Isai. 6 Xkahuasa Isai
xuanicdn David huanti acxni Rey xuanit x1a
titatahui huanti xpuscat xuanit Urias, chu chuna
tilacachilh chatum xkahuasacan huanti Xxuanican
Salomon.

7 Xkahuasa Salomén xuanicdn Roboam.
Xkahuasa Roboam xuanicdn Abias. Xkahuasa
Abilas xuanicadn Asd. 8 Xkahuasa Asd xuanicdn
Josafat. Xkahuasa ]osafat Xuanican Joram.
Xkahuasa Joram xuanicdn Uzias. 9 Xkahuasa Uzias
xuanican Jotam. Xkahuasa Jotam xuanican Acaz.
Xkahuasa Acaz xuanicdn Ezequias. 10 Xkahuasa

Ezequias xuanicdn Manasés. Xkahuasa Manasés

xuanican Amon.  Xkahuasa AmoOn Xuanican
Josias. 11 Xkahuasa Josias xXuanican Jeconias

masqui xkalhikoy tanuj xlakkahuasan. Xlacan
xlamakg acxnitiyd yama xamakan quilhtamacu
acxni xamakdan tichilenkoca xtachuna lantla
tachin laquimpi anta nascujkoyacha israelitas
c-xacachiquin Babilonia.

12 Alistalh acxni israelitas xtaspitpalakonit c-
xtiyatcan tilacachilh chatum xkahuasa Jeconias
huanti xuanican Salatiel. @ Chinchu xkahuasa

Salatiel xuanican Zorobabel. 13 Xkahuasa
Zorababel xuanican Abiud. Xkahuasa Abiud
xuanicdn Eliaquim. Xkahuasa Ehaqulm

xuanican Azor, 14 Xkahuasa Azor Xuanican
Sadoc. Xkahuasa Sadoc xuanican Aquim.
Xkahuasa Aquim xuanican Eliud. 15 Xkahuasa

Eliud xuanican Eleazar. Xkahuasa Eleazar
Xuanican Matdn. Xkahuasa Matan xuanican
Jacob. 16 Xkahuasa Jacob xuanican José. Pus

hua chd yuma José huanti titatapuchuhualh
Maria huanti timalakatuncuhuilh Jesus huanti
alistalh na limapacuhuica Cristo sampi yuma
tachihuin Cristo c-xatachihuin hebreo huanican
“maakaputaxtind.”

17 Chuna pi hua lantla tilacstacli quilhacatunu
tastacni lantla limacatzucuy c-xtalataman
Abraham hasta acxni tilacachilh rey David,
quilhaccutati tastacni xlipacs; chu lantla
liquilhtzucuy  c-xtalataman David hasta
acxni israelitas tachin tilenkoca c-Babilonia,
akcutati quilhtzucut xlipacs; na chuna litum
tilacstacpalakolh quilhaccutati tastacni hasta
acxni tilacachilh Cristo, akcutati quilhtzacut

xlipacs.

Xlakatuncuhuit Jesucristo
(Lucas 2:1-7)

18 Hua xtalacachin Jesucristo, chuna namg
tilalh: Hua xtzi tihua Maria, huanti xlitatahuilat
José, acxni ni xalatatahuilay, chu ni naj hua
xtatapaksiy José, <xtacatziy pi nialh xacstu
xlama Maria, huampi hua xId xlitlihuaka
Espiritu Santo huanti chund xtlahuanit. 19 José
luhua tlan chixcu xuanit, pus acxni catzilh
pi xlitatahuilat Maria nialh xacstu xlama, ni
malaksiyuputulh xpalacata pi ni namamaxaniy,
huata xld caj tzek xmakaxtakputun laquimpi
chund chd nalactlahuay xtachihuin nima
xquimalacnunit c-xchic xtasquin. 20 Luhua acxni
chuna xlacapastacma, titasiyunilh chatum xangel
Quimpuchinacan c-xcatamanixni, huanilh: “José,
xcam xamakan rey David, ni calimaxdnanti
nalipina Maria c-minchic, chu mimpuscat
natlahuaya. Sampi yama skata huantu xIa
kalhkalhima, hud xlitlihuaka Espiritu Santo
chung tlahuanit. 21 Acxni chu namachixcuhuiliy
actzu kahuasa, huix nalimapacuhuiya
Jesus. Hua xld chuna nalihuanican sampi
namalaktaxtikoy xnatachiquin israelitas lantla
namalaksputunikoy xtalakalhincan.”

22Hua chund liakspulalh xlipacs yuma laquimpi
Maria namakantaxtiy xtachihuin Dios huantu xa-
makan timapuhudnilh xprofeta Isaias natzoka c-
xlibro acxni nama hua:

23 “Chatum tzumat huanti ni atatapaksiy chixcu,

chunialh xacstulama, sampi namalakatuncuhuiy
chatum skata;

xl4 nalimapacuhuican Emanuel”

(sampi yama tachihuin “Emanuel” c-xatachihuin
hebreo huamputin “Dios quincatalamdan®).
24 Chanchu acxni José lakastakudnalh lantla
xmanixnama, pus chund x1a tldhualh hua
lantla xlimapaksinit xangel Quimpuchinacan,
titatahui xpuscat titldhualh. 25 Huampi niucxnicu
tatapaksilh lantla xtahui hasta nilihuaya
timachixcuhuililh tama actzu xkahuasa, na Jesus
tihuilinilh xtucuhuini.

2

Makapitzin chixcuhuin xala makat minkoy
lakataquilhputakaoy Jestis

1 Tilacachilh Jesus c-aktum actzu cachiquin
huanican Belén c-xtamapaksin Judea acxni
xlihui xlimapaksind rey Herodes. Ni
makas quilhtamacu tichinkolh c-xacachiquin
Jerusalén makapitzin acastacan chixcuhuin
xtacaxkonitanchd c-aktum makat tiyat pakan
c-xlipulhni. 2 Xlacdn chung xkalhasquininamak:

—¢Ni chu hui yama actzu Rey huanti
lanchu lacachinit laquimpi xla natzucuyan
camapaksiyan huixin judios? Sampi hasta
c-quintiyatcan cucxilhchahu lantla tzaculh
makaxkakandn cstacu antani pulha chichini,
na hua climinitahu lakataquilhputayahu.

3 Chanchu acxni kdxmatli rey Herodes
tu xlakminkonit, lanaj lacahuankolh, chu

pacs xahua xlipacs ti anta xalanin c-
Jerusalén. 4 Acxni chu timamakstokkolh xlipacs
xanapuxcun xpalijnican judios, chu lakskalalan
xmakalhtahuakanacan. Nama kalhasquinkolh:

—Cumu huixin catziyatit, caquihuanitit: ;Xatu
cachiquin antani luhua nalacachin Cristo huanti
huanatit pi nacalakmaxtuyan?

5 Chanchu xlacdn namd huanikolh:

—Tama Cristo anta nalacachin c-actzu
xacachiquin Belén c-xtamapaksin Judea, sampi
chund titzokli chatum profeta c-Xasantujlani
Likalhtahuaka antani nama huan:

6 ‘Chinchu huix actzu chuchutsipij Belén antd c-
xatiyat Juda.

Ni taji calipghuanti pala huix puhuana pi nitd
milakasi

lantla makapitzin lactlanca cachiquin huantu
huilakg c-Juda;

sampi masqui lilakaputza cachiquin huix, anta
nalacachin chatum talipahu chixcu

huanti napulalenkoy, chu namaktakalhkoy
quilakskatan israelitas.’

7 Alistalh Herodes tzek tasanikolh acastacan
chixcuhuin huanti xala madkat minkonitancha,
lihuana kalhasquinkolh xatd ya quilhtamacu
luhua tzuculh ucxilhkoy tama stacu. & Chanchu
acxni xlacdn huanikolh, xla malakachakolh c-
Belén, chu nama huanikolh:

—Lacapala capimpitit c-Belén, chu na lihuana
cakalhasquininantit xpalacata xani luhua hui
laquimpi na nacan quit lakataquilhputay.

9 Hua xlacan, acxni kaxmatnikolh Rey, ankolh.
Chanchu hua stacu tu xucxilhkonit c-xtiyatcan

aya tzucupaj pulanitilhakoy c-tiji, chu acxni
tichankolh, antd titachdkolh c-xtalacaxtum
chiqui antani xui skata. 10 Acxni chu ucxilhkolh
stacu pi anta xtachokonit, tipaxuhuakolh, luhua
xlicana tlanca tapaxuhuan tikalhikolh. 11 Acxni
chyd tanukolh c-chiqui, chu acxni ucxilhkolh
actzu kahuasa pi xchaxnit xtzi Maria, lacapala
tatzokostakolh, lakataquilhputakolh.  Alistalh
makalhkakolh xpaklhatcdn antani xmujukonit
huantu xlacan xlenkoy, chu maxquikolh
Xtumincan xla oro, limajinin, chu xalacuan
perfumes huanican mirra. 12 Alistalh chu
acxni aya lhtatakolh catzisni, c-xcatamanixni
macatzinikolh chatum xangel Dios pi nialh
antd caankolh c-Jerusalén antani huilacha
Herodes. Pus xlacan chuna tlahuakolh, huata
tanuj tiji chipakolh huantu titum an hasta c-
xchuchutsipijcén.

José chu Maria matzalikoy actzu skata Jesus

13 Acxni tiankolh xlaceln titasiyunilh c-
xcatamanixni José xangel Quimpuchinacan,
nama hudnilh: “Lacapala cataqui. Catatacaxko
tama actzu kahuasa xahua xtzi, chu makat
catzalatit hasta c-xatiyat Egipto. Antd chu
natamakaxtakkapitit hasta nilihuaya nacuaniyan
huantu militldhuat, sampi rey Herodes,
namaputzindn tama actzu kahuasa laquimpi
namakniy.”

14 Chanchu x14 huatiya yuma catzisni taquilh,
chu lacapala macaxkolh actzu kahuasa, chu
xtzi; antd chu ankolh tahuilakoy c-Egipto.
15 Antd chu xlacdn xuilakocha hasta acxni nilh

Herodes. Chuna tancs likantaxtulh xtachihuin
Quimpuchinacan Dios huantu timapuhudnilh pi
natzoka xpalacachihuina Oseas c-xlibro antani
nama huan: “Quit climapaksinalh pi caliminca
quincam antani xuilacha c-Egipto.”

Rey Herodes limapaksindn camaknikoca lactzu
camdn

16 Acxni catzilh rey Herodes pi xakskahuikonit
acastacan chixcuhuin, xla lipecua lantla tisitzilh,
limapaksinalh pi camaknikoca xlipacs lactzu
lakkahuasan ti ni xamakatzikoy akatuyun cata,
huanti xuilak¢ c-Belén, chu ti xala c-xquilhapdan.
Hua chuna litldhualh sampi hua yuma acastacan
chixcuhuin litachihuinankolh pi xkalhiy nampala
aktuy cata lantla xlacan tiucxilhkolh cstacu
Cristo. 17 Puschi huantu tldhualh rey Herodes
lantla mamaknininankolh lactzu caman, chuna
likantaxtulh huantu makan quilhtamacu titzokli
profeta Jeremias c-xlibro antani nama huan:

18 “Anta c-xacachiquin Ramad takaxmata

lampala hui ti lipecua putlma, chu tasaxnima
xXpalacata xtalipuhudan.

Laktasakoy Raquel xlakskatan,

na ni lacasquilh pala ti namakoxumixiy,
namaaktziyaja

sampi hua laktasamakd xcaman huanti aya
maknikocanit.”

19 Huampi lacatzalalh quilhtamacy, chu
acxni nilh rey Herodes, chatum xangel
Quimpuchinacan c-xcatamanixni tasiyunilh José
c-Egipto. 20 Nam4 huanilh: “Catacaxtaqui, catiya
actzu kahuasa, chu xtzi, na anta cataspitpalatit

c-mintiyatcan Israel; sampi chu aya nikonit
xlipacs huanti xpuhuanikoy namaknikoy actzu
minkahuasacdn.” 21 Tacaxtdquilh chu José,
quilhtayapa xtiji, taankolh actzu kahuasa,
chu xtzi, anta chu titaspitpalakolh c-xtiyatcan
Israel. 22 Huampi acxni ni xachan José
kaxmatli pi hud Arquelao xmapaksinama c-
Judea, pi hud xpalacatanunit xtlat Herodes,
tipécualh tzind naan anta. Huampi cumu
stacyahuapalaca catamanixni, huata xatlan
xlacan antd tiankolh c-xatiyat Galilea. 23 Acxni
tichankolh, antd tiankolh tahuilakgy c-aktum
actzu cachiquin huanicdan Nazaret. Hua chuna
quilitadxtulh laquimpi nakantaxtuy c-xlatamat
Jesis huantu tatzoktahuilanit xpalacata c-
xlibrocan xpalacachihuinanin Dios pi Nazareno
nalitapacuhuiy.

3

Juan Bautista liakchihuindn c-desierto pi namin
Jests

(Marcos 1:1-8; Lucas 3:1-9, 15-17; Juan 1:19-28)

1 Na acxni yama quilhtamacu timilh
matzuquiy xtascujut chatum chixcd huanti
alistalh tilimapacuhuica Juan Bautista. Acxni
chdalh c-desierto, usu antani tzilis cahuan c-
xatiyat Judea, anta chu tzuculh liakchihuinan
aktum xasasti Xtamacatzinin Dios lantla

xmalaktaxtiputin tachixcuhuitat. 2 C-
xtakchihuin nama xquilhuama: “Calakpalitit
xalixcajnit mintalacapastacnican, chuna

calatapatit lantla Dios lacasquin, sampi aya

talacatzuhuima  quilhtamacd acxni  Dios
namatzuquiy xasasti xtapdaksit catuxahuat.”

3 Huatiya chd tama Juan Bautista huanti xa-
makan quilhtamacu tilichihuinalh profeta Isaias
acxni nama titzéknulh c-xlibro:

“Takaxmatachd xtachihuin chatum ti catasay
antani tzilis cahuan, nama huan:

‘Cacaxtlahuanitit tiji antani tlan nalacmin
Quimpuchinacan,

na camatzajuanitit kantum tiji antani namatlaniy
nalactlahuan.’ ”

4 Lhakat huantu xlilhakandn Juan
hua xlitatlahuanit xchixit camello chu
xlitampulakchicdn kantum xlitampachi xla
xuhua, chinchu hua xlihuat hua x1a xuay lactzu
xtuqui, xahua taxcat huantu x1a xtaksa caquihuin.
5 Chanchu lhuhua chixcuhuin xala makat
xminkoy kaxmatnikgy xtachihuin, na chuna
huanti xuilak¢ c-xacachiquin Jerusalén, xahua ti
xalanin xlicatlanca c-xatiyat Judea, na chuna chu
huanti anta xuilakg xlicatlanca c-xcaquilhtunin
kalhtuchoko huanican Jordan. 6 Acxni chu
xuilakg huanti maktum xuankoy pi xlicana
xlakpaliputunkoy xalixcajnit xtalacapastacnican,
Juan xmunukoy c-kalhtuchoko.

7Huampi acxni Juan xucxilhkoy lhuhua judios
huanti xuanikocan fariseos, chu laktzokquinanin
xlakminkgy pi na natakmunukoy, nama
huanikgy: “Luhua xtachund lapatit la lakoy
xcananin luhua acxni tzucukoy tzalanikoy
lhcuyat acxni caxkomaka. ¢T1 camasiyunin
huixin pala caj la natakmunuyatit tlan
nalaktaxtuniyatit tapatin huantu chu ni makas

Dios nacamacaminiyan? 8 Hud chu tu tlan nahudn
pi akstitum natzucuyatit latapayatit laquimpi
chund nalimasiyuyatit pi xlicana lakpaliputunatit
nitlan mintalacapastacnican. 9 Na nialh
tilipacxatit pi caj Xxpalacata =xquilhtzucut
xamakan kolutzin Abraham huixin, chu ni
lay pala td caticaakspuldn. Sampi xlicana pi
tama ni tzind caticamaktayan c-xlacatin Dios.
Pus lacatancs ccahuaniyan pi pala Dios chuna
xlacasquilh, hasta caj catuhua chihuix, x1a tlan
xcalimaxtulh xcaman Abraham. 10 Dios xtachuna
caliucxilhan xtachund la quihui tu caj mininikoy
tasakni nahuankoy, hasta aya xalanita hui hacha
huantu chipanit laquimpi natancamikoy quihui
huantu nialh td lilacan. Xlipacs caxatucahua
quihui huantu nitlan xtahudcat mastay, nacacdn,
na natamacapucan c-lhcuyat. 11 Xlicana x1a pi
caj chuchut quit ccaliakmunumdan laquimpi
chuna nalicatzican pi xlicana lakpaliputunatit
xalaclixcajnit mintalacapastacnican; huampi
chu nachin chatum huanti quit cpulanitilhay,
huata xla nacalimunuyan xlitlihuaka Espiritu
Santo. Sampi xla xalihuaca tlanca xlacatzucut
ni xahua quit, hud xpalacata quit hasta ni pala
tzind quimininiy xtasacua naclitaxtuy laquimpi
nacxcutniy xatasij xtatuhuanu. 12Xl4 luhua aya
lihuana lacapastacnit lantla namapapitzikoy,
luhua xtachund xla natlahuakoy lantla yama
chatum chixcd huanti xalanitd chipanit
xliscujni c-xmacdn huantu nalilacsunuy xtrigo
c-xpulacpajcan laquimpi namakaniy xapalhma,
chu acxni aya actancs lacsunukonit nahuan xtrigo
lihuana namaquiy c-xpumaquican. Chinchu hua

xapalhma, nalhcuyuy c-lhcayat antani niucxnicu
catimixli.”

Akmunucan Jests
(Marcos 1:9-11; Lucas 3:21-22)

13Huanchu Jesus tacaxcha c-xcachiquin huantu
xul c-Galilea, anta chilh c-xakalhtuchoko Jordan
antani xakmununama Juan laquimpi x1a na naak-
munuy. 14 Huampi acxni xla ldkchilh, Juan ni
luhua xakmunuputun, nama huanilh:

—~Quit huanti xlacasquinca naquiakmunuya,
¢pi huata huix chu ti quilaktana laquimpi quit
nacakmunuydn?

15 Chanchu kalhtinalh Jesus, hudnilh:

—Luhua xlicana catlahua huantu
cuaniman, sampi chund quincamininiyan
namakantaxtiyahu  xlipacs huantu  Dios
Ihcahuilinit.

Huata tlan titlahuanilh chud. 16 Chanchu alistalh
acxni takmunulh Jesus, chu aya xtacutma c-
chuchut, caj xamaktum talacquilh akapun, chu
Jesus ucxilhli cspiritu Dios xtactamachi xtachuna
tantum actzu tijtimput, na anta titum xlakmima.
17 Na luhua acxnitiya takdxmatli aktum tachihuin
huantu minchd c-akapun, nama hua: “Hua yuma
Quincam huanti quit luhua cpaxquiy, luhua
xlicana clipaxuhuay huantu xpalacata.”

4

Akskahuini matlahuiputtin talakalhin Jesus
(Marcos 1:12-13; Lucas 4:1-13)

1 Alistalh acxni takmunukolh, yama Xespiritu
Dios lelh Jesus c-desierto antani tzilis cahudn,
laquimpi antd natoklha akskahuini.

2 Lantla anta xlamachd, tipuxam quilhtamacu
tantacu tantascaca ni hudyalh, alistalh
chu tzuculhd tzincsa. 3 Huata akskahuini
lacapala lakmilh laquimpi natoklha, chu chuna
namatlahuiy talakalhin. Nama huanilh:

—Hua lapi xlicana xCam Dios huix, pus chu
calimapaksinanti laquimpi yuma chihuix cax-
talanchu nahuan.

4Jesus kalhtilh:

—Xtachihuin Dios huantu tatzoknit c-
Likalhtahuaka, nama huan: ‘Ni luhua caj xman
xtahua catililatdmalh chatum, pus na luhua
xlacasquinca nalilatamay xtachihuin Dios huantu
x1a limapaksiy.’

5 Alistalh akskahuini tdalh Jesus c-xacachiquin
Jerusalén antani xya tlanca xtemplocan judios,
tatahuacalh c-xakstin, antani ahuatiya c-xacpun
xapatzaps. ¢ Antd nama huadnilh:

—Hua lapi xlicana xCam Dios huix,
catamakuasti und hasta catutzd pi chund nama
tatzoknit c-xtachihuin Dios c-Likalhtahuaka:
‘Dios nacalimapaksiy Xangeles pi

nacuintajtlahuakoyan.
Nalichipapaxtokkoydn xmacancan,
laquimpi ni pala aktum chihuix naliakchakxa
mintuhudn.’

7Nama kalhtilh Jesus:

—Huampi na luhua milicatzit pi huantu
tatzoktahuilanit xtachihuin Dios na chuna
nama huan: ‘Ni caj chunata calikalhakaménanti

Mimpuchinacan Dios laquimpi natlahuay huantu
huix lakatiya catldhualh huantu ni pala tzinu
mininiyan.’

8 Pus xaahuatiyd, yama akskahuini taampa
Jesus c-aktum kastin luhua talhman, anta
maucxilhnikolh xlipacs lactlanca cachiquin
huantu tataksa catiyatna, na chuna pacs lantla tu
kalhikoy xlicalilakatit, chu huantu xtapalh tumin.
9 Nama hudnilh:

—Lapi huix natatzokostaya, chu
naquilakataquilhputaya, chu naquilakachix-
cuhuiya la mimpuchind, quit nacmaxquiyan pacs
huantu ucxilhpat.

10 Chanchu hudnilh Jesus:

—Huix akskahuini, catapanu antani cya, sampi
c-Likalhtahuaka nama tatzoknit: ‘Xman hua
Mimpuchinacan Dios nalakataquilhputaya, chu
na xman huanti nalakachixcuhuiya.’

11 Puschi titapanunilh akskahuini, chanchu
tichinkolh angeles, laquimpi namaktakalhkoy:.

Jests matzuquiy xtascujut c-xatiyat Galilea
(Marcos 1:14-15; Lucas 4:14-15)

12 Acxni tikdxmatli Jesus pi tamacanuca Juan c-
pulachin huata x14 anta tiampa c-Galilea, na anta
chalh c-Nazaret. 13 Huampi ni makas tamakdaxtakli
antd, huata anta alh tahuilay c-Capernaum. Yuma
cachiquin hui c-xquilhtun takayahuana, na huila-
catzu c-xlipalhcan Zabuldn, chu Neftali. 14 Chund
likantaxtulh huantu titzokli profeta Isaias c-xlibro
antani nama huan:

15 “Huanti anta huilakochda makat antani huilako
yama aktuy tiyat huanikocan Zabuldn, chu
Neftali,

antani titaxtuy tlancati nima chan hasta c-
takayahuana,

antani tzucumacha xakalhtuchoko Jordan,

anta c-xatiyat Galilea antani lhuhua huilakg
huanti ni judios.

16 Hua tachixcuhuitat anta xalanin masqui xlacan
capaklhtuta xlamako,

huampi namin quilhtamacu acxni naucxilhkoy
tlanca xkakdnat;

chu huanti huilakg anta c-xacaskakna tiyat xla
linin,

xlacan nalilacahuanankoy tlanca xkakanat.”

17 Hasta acxnitiya Jesus tzuculh akchihuindn,
chu nama xuan: “Calakpalitit xalaclixcajnit mi-
latamatcan, chu chund calatapatit lantla Dios la-
casquin, sampi chu aya talacatzuhuima quilh-
tamacu acxni x1a namatzuquiy xasasti xtapaksit
catiyatna.”

Jesus huanikoy kalhatati squitinanin

castalanikolh
(Marcos 1:16-20; Lucas 5:1-11)

18 Maktum acxni Jesus xquilhtutlahuama
xatakayahuana Galilea, ucxilhli chatuy linatalan,
chatum Xxuanican Simén huanti alistalh
limapacuhuica Pedro, chinchu achatum xuanican
Andrés. Xlacan caj squitinanin xuankonit, chu
xmacamakg xtzalhcan c-chuchut. 19 Huampi Jesus
huanikolh:

—Huixin squitinanin, chu tlan -catziyatit
lantla chipacan squiti, caquistalanitit, chu quit

naccamasiyuniyan tanu mintascujutcan lantla
tlan nachipayatit huanti aktzankakonit laquimpi
naquilipahuankoy.

20 Acxni chund huanikolh, hua yuma
squitinanin makaxtakkolh tuncdn xtzalhcdn,
stalanikolh.

21 Caj akchu titlahuampd, tiucxilhpa chatuy
litum chixcuhuin, na linatalan, hua Jacobo, chu
Juan xcaman Zebedeo. Xlacan antda xtajumakg
c-aktum putacutnu xlacachimak¢ xtzalhcan; na
anta xtajuma kolutzin Zebedeo huanti xtlatcan.
Jesus tasanikolh, chu huanikolh pi castalanikolh.
22 Pus xlacan na tuncan makaxtakkolh xtzalhcdan,
xahua xtlatcan, chu stalanikolh Jesus.

Jests liakchihuinanikoy lhuhua tachixcuhuitat
lactlan xtalacapastacni Dios

(Lucas 6:17-19)

23 Jesus xlakatzalatlahuan lactzu cachiquin
xlicatlanca c-xatiyat Galilea, xakchihuinanikoy
judios c-xpukalhtahuakacan; antani xchan xla
xlitachihuinankoy xpalacata yama xasasti
xtapaksit huantu Dios Xmatzuquiputun
catuxdhuat, chu na chuna litum xmapacsakoy
caxatucahua tajatat, wusu tacatzandjuat tu
xkalhikoy tachixcuhuitat. 24 Na ticatzicaj
tuncan huantu xtlahuama Jesus lantla
xlicatlanca c-xatiyat Siria; chu lhuhua tzucucaj
limincan tatatlanin huanti tuhuajcuta tajatat
xkalhikoy, chu na chund huanti xakchipakonit
xtalacapastacnican akskahuini, chu ti xakuitikoy,
chu ti xanin xkalhikgy c-xnujutcdn. Pus Jesus
pacs timapacsakolh. 25 Na tistalanikolh lhuhua

chixcuhuin xala c-Galilea, chu xala c-Decdpolis,
chu xala c-Jerusalén, chu xala c-Judea, chu ti xala
c-xalakaputu Jordan.

)

Jesus akchihuinanikoy tachixcuhuitat c-xmacni

aktum kastin
(Lucas 6:20-23)

1 Maktum acxni ucxilhli Jests pi luhua lhuhua
huanti cstalanimakg, lacapala talacaacxtutahui
c-xmacni aktum tlanca kastin; acxni chalh
antani caxtum tzing, antd titahui, xliputum
xlimakalhtahudkat tatahuilakochd, 2 x1a tzuculh
masiyunikoy yuma lactlan talacapastacni:

3 “Cana laclipaxuhu camakcatzitit huixin
huanti catziyatit pi xlicana hui pulactum huantu
catzankaniydn c-xlacatin Dios, sampi huanti
chund kalhikgy xtalacapastacni xlicana pi hua
xlacan ti Dios lakatiy maklhtinankgy c-xasasti
xtapaksit tu nahuiliy catuxdhuat.

4 “Laclipaxuhu calimakcatzikoca huanti
calanchd lipuhuaxnimakg, sampi namin
quilhtamacu acxni namakamaklhtinankoy
taktziyani.

5 “Laclipaxuhu calimakcatzikoca huanti
xalacsmalhudn, sampi hud namakamakl-
htinankoy tama laklilakatit putdhuilhn huantu
Dios malacnunit namaxquikoy xlakskatan.

6 “Laclipaxuhu calimakcatzikoca huanti
calanchu xlipacs =xnacucan putzakoy, chu
lactzaksakoy lantla akstitum nalatamakoy, sampi
xlicana pi hua Dios namaxquikoy huantu xlacan
putzakoy.

7 “Laclipaxuhu calimakcatzikoca huanti
xalakalhamananin, chu tlan catzinikoy
amakapitzin, sampi xlicana pi c-xlacatin Dios
nalakchankoy xlacan talakalhaman.

8 “Laclipaxuhu calimakcatzikoca huanti ni caj
xquilhnican lihuankoy huampi xlipacs xnacucan
tlahuaputun xtalacasquin Dios, sampi xlicana pi
hua xlacan ti naucxilhkoyachad c-akapun.

9 “Laclipaxuhu calimakcatzikoca huanti
takatzankamakg, chu liscujmakg xpalacata
pi ankalhin cadnalh tatancsni c-xlakstipancan
tachixcuhuitat, sampi hua xlacan ti Dios
limaxtukoy luhua xlicana xlakskatan.

10 “Laclipaxuhu calimakcatzikoca huanti
mapatinikocan caj xpalacata pi tlahuaputunkoy
huantu tlan xtascujut Dios, sampi xlicana pi
hua xlacdn huanti luhua nalakchankoy, chu
nalipaxuhuakoy huantu Dios namaxquikoy c-
xtapaksit c-akapun.

11 “Laclipaxuhu cacalimakcatzicantit huixin
acxni caj quimpalacat nacaxcajnicanatit,
chu lakahuan  xcatalatlahuacantit, chu
nacasokalicanatit, chu nacamaxtunicanatit
taksanin huantu huixin nacaliyahuacanatit.
12 Yama quilhtamacu huixin calipaxuhudtit
huantu caokspulaman, chu ni caj calilipuhuantit,
sampi luhua lhuhua nacalimaskahuicanatit c-
akapun; xahuachi na calacapastactit pi na chuna
tlahuakocanit xpalacachihuinanin Dios huanti
xapulanaja quichinkonit.

Litaxtuyahu la xkakdnat, chu madtzat c-
xlakstipancan tachixcuhuitat

(Marcos 9:50; Lucas 14:34-35)

13 “Huixin catziyatit pi mdtzat luhua
tamaclacasquin sampi limaskokanancan, pus chu
huixin ccalimaxtuyan la matzat c-xlakstipancan
tachixcuhuitat huanti namaskokayatit laquimpi
ni naaktzankakoy. Huampi pala tama matzat
csputnilh ixliskoko ¢lantla nalimaskokanancan?
Xlicana pi nialh tu xlilacan, huata xatlan
cajd namakancdn quilhtin laquimpi catihua
nalactayamikoy.

14 “Na chuna litum huixin c-xlakstipancan
tachixcuhuitat litaxtuyatit la xkakdnat huantu
namakskonikgy catiyatna. Pus aktum
chuchutsipi huantu  huilachd c-xokspun
tlanca kastin xlicana pi ni lay tatzeka lapi
ni fuerza naucxilhcan. 15 Chu na ni pala
mapasicdn makskot pala c-xtampin pakxu
nahuilicdn, huampi anta huilicdn antani c-
xputdhuilh, pacs chi namakaxkakananikoy
huanti huilakgd c-chiqui. 16 Na chund nama
camakaxkakdnalh mixkakanatcan c-xlacatin
tachixcuhuitat laquimpi naucxilhkgy huantu
xatlan mintatlahucan, chu nalimaxquikoy cacni
Mintlatcan ti hui c-akapun.

Jesus huan huantu atzinu tlak xatlan limapaksin
17 “Ni tipuhuandtit pala caj cminit lactlahuay
huantu timakaxtakli xlimapaksin  Moisés,
xahua huantu tiquimasiyuchi xalakmakan
xpalacachihuinanin Dios: quit nitu caj cminit
lactlahuay, huata caj cminit masiyuy huantu

luhua huaniputun. 18 Sampi luhua xlicana
ccahuaniyan, pi xlimakua calanchu huijcu
catuxdhuat, xahua akapun, ni pala chatum
chixcd andn huanti tlan namapanuy cana
caj aktum letra, wusuchi huantu masqui
luhua actzu xtatakatzin letra huantu makan
tatzoktahuilanit xlimapaksin  Dios, hasta
ni lihuaya nakantaxtukgy huantu huan pi
xlikantaxtut. 19 Hud xpalacata ccalihuaniyan
pi caxaticahua ti kalhakaxmatmakan, chu
ni makantaxtiputun c-xlatdmat makapitzin
nd yuma limapaksin tu nitd xlakasi puhudn,
chu malacatijinikoy amakapitzin pi na chuna
nakalhakaxmatmakan, xlicana pi na chund
nitu xlakasi catilitaxtuchd anta c-xtapaksit Dios.
Huampi hua caxaticahua ti nakalhakaxmata, chu
namakantaxtiy c-xlatdmat, chu namasiyunikoy
amakapitzin pi na chuna natlahuakoy, hua yuma
luhua tlanca nalitapacuhuiy antd c-xtapaksit
Dios. 20 Sampi luhua xlicana ccahuaniydn pi
lapi huixin ni namakantaxtiyatit xlimapaksin
Dios, chu na caj chund natlahuayatit la tlahuakoy
laktzokquinanin, xahua fariseos, pus ni pala
huixinin ni lay catitapaksitit c-xasasti xtapaksit
Dios tu matzuquima.

Jesus masiyuy pi nitlan caj aklakud sitzicdn
(Lucas 12:57-59)

21 “Huixin catziyatit lantla huan yama
limapaksin huantu makan ticamaxquicantit,
nama huan: ‘Ni timakninana, sampi caxaticahua
huanti xmakninalh namactahuacay talakalhin,
chu fuerza naxokonan.’ 22 Huampi hua

chu quit, naccahuaniyan huantu atzinu tlak
tlan tachihuin, pi caxaticahua ti masqui caj
naxcajniy, chu aklakua nasitziniy xtald, masqui
caj c-xtalacapastacni, na huatiya talakalhin
mactahuacay c-xlacatin Dios. Huixin catziyatit
pi huanti masqui caj aklakua natalamakasitziy
xtachixcu, chu naaktlakaxakatliy, tama
chixcu mininiy camalacapuca c-xlacatincan
mapaksinanin laquimpi anta namakalhapalican
xpalacata huantu siyuj huaninit. Huampi
quit ccahuaniyan pi caxaticahua ti masqui
caj nahuaniy xtald, xudnilh: ‘Huix xapala’, na
namactahuacay talakalhin huantu mininiy hasta
natakastacyahuay c-pupatin c-lhcuyat.

23 “Pus hud xpalacata ccalihuaniyan, hua pala
pi huix lipimpat milicaxtlahuan c-templo, na
anta xlacapastacti pi hui chatum mintald huanti
tzinu talamakasitzinita, 24 pus huata xatlan anta
cahuilikaya milicaxtlahuan c-xpaxtun altar
antani c-xokspun huiliputund milicaxtlahuan,
chu lacapala capit talamakoxumixiya yama
mintald, chu alistalh chd capimpala c-templo
laquimpi  xlipacs mintalacapastacni chu
nalisahuaniya Dios milicaxtlahudn.

25 “Na chuna litum pala chatum mintachixcu,
catziya pi sitziniyan, chu catziya pi aya
namalacapuyan c-xlacatin mapaksinanin,
huata xatlan huix lacapalaj tuncan catalaccaxla
xlimakua ni amalacapuyan c-pumapaksin;
laquimpi ni hud pala namakstuntlahuaydn c-
xmacdn juez, chanchu hua juez c-xmacan mayulh
namacamastayan pi napatinana c-pulachin.

26 Chu pala antd namanucana, quit lacatancs
cuaniyan pi ni catitamacaxtuca hasta nilihuaya
naxokoya mimulhta huantu antd nasquinicana.

Jesus lichihuindn pi nitlan naxakatliya tanuj
puscat pala hui mimpuscat

27 “Huixin catziyatit la huan yama limapaksin
nima makdn quincamaxquicanitan, nama huan:
‘Ni caxakatli tanuj puscat pala hui mimpuscat.’
28 Huampi hua chu quit ccahuaniyan pi huanti
masqui caj naucxilha chatum puscat, chu xla na-
puhuan pi tuncan x1a xtlahualh, pus tama chixcu
aya tlahuanit talakalhin c-xnacy, sampi quitaxtuy
xtachund pala aya xakatlilh.

29 “Pus na hud xpalacata ccalihuaniydn pi
lapi hud xala c-mimpakstacat milakastapu
matlahuiputunan talakalhin, huata xatlan
tuncan calacpimaxtuca, chu makat camadkanti,
sampi xalihuaca tlan natzankay tipatu xla
mililacahudn, ni xahua hua xlipacs militlanca
natamacapucana c-pupatin. 30 Na chuna litum,
lapi hua mimpakstacat fuerza matlahuiputundn
talakalhin, =xatlan cachucucti, chu makat
camacapi, sampi xalihuaca tlan caj tipatu xla
mimacdn namaaktzankaya, chu ni militlanca
natamacapucana c-pupatin.

Jesus lichihuinan xpalacata pi nitldn

nalamakaxtakkoy huanti latapuchuhuay
(Mateo 19:9; Marcos 10:11-12; Lucas 16:18)

31 “Na chuna litum, max catziyatit lantla
huan c-pulactum limapaksin huantu xamakan
ticamakaxtaknicantit, namd huan: ‘Lapi chatum
chixcu makaxtakputiun xpuscat, pus huata

luhua xlacasquinca pi namaxquiy mactum
capsnat huantu lihuana nacaxtlahuanican c-
puchihuin, laquimpi antd nahuan pi maktum
nalamakaxtakkoy.” 32 Huampi huata chu quit
ccahuaniyan aktum tachihuin huantu luhua
atzinu xatancs: lapi chatum chixcu namakaxtaka
xpuscat, masqui x1a nitu tlahuanit huantu nitlan
pala xakatlinit atanuj chixcu, pus huata x1a caj
namatlahuiy talakalhin lapi naputzapalay huanti
natatahuilapalay; chu na chund yama chixcu
huanti natatahuilay yama xatamakan puscat
na chund tlahuay lhuhua talakalhin c-xlacatin
Dios sampi xld maktum pi lactlahuakoy yama
tapuchuhuat.

Jesus huan pi huantu nalitayaya natlahuaya,
camakdntaxti

33 “Xahuachi na catziyatit lantla huan yama
limapaksin huantu xamakan quilhtamacu
ticamaxquicantit, nama huan: ‘Fuerza
camakantaxti yama mintachihuin huantu
malacnuya c-xtucuhuini Mimpuchinacan
pi natlahuaya.’ 34 Huampi huata quit
lacatancs ccahuaniydn: Niucxnicu tu calitayatit
natlahuayatit, chu huda naliquilhanatit
masqui pala lantla catucahua. Niucxnicu
caliquilhantit akapun pala tu nalitayayatit,
sampi luhua xtachuna quitaxtuy lampala
hua Dios liquilhanatit. 35 Chu na ni pala
hua catiyatna catiliquilhantit xpalacata tu
nalimalacnuyatit, sampi anta unu catiyatna
limaxtuy Dios xtachund anta majaxay xtantun,
chu na ni pala hua Jerusalén caliquilhantit pala

tu namalacnuyatit, sampi anta c-Jerusalén hui
xpumapaksin tlanca quireycan Dios ccatiyatna.
36 Chu na ni pala hud miakxeka catiliquilhantj
pala tu namakantaxtiputuna, sampi huix
ni mapaksiya, chu ni lay lakpaliniya lantla
xlitzitzaka kantum miacchixit pala snapapa
natlahuaya. 37 Huampi pala tu nalikalhtinana
pi natlahuaya, caj xman cahuanti: ‘Tlan,
nactlahuay’, usuchi acxni lacatancs catziya pi
ni lay catimakantaxti, huata caj xman cahuanti:
‘Ni ctitldhualh.” Sampi pala huix luhua lihuana
macatzininamputuna pi namakantaxtiya
tu malacnuya, chu liquilhana huantu huix
lipahuana, pus antd chd makatlajayan xalixcajnit
talacapastacni.

Jesus lichihuinan pi nitlan natalamakaxokoya
huantu talatlahuaydn

(Lucas 6:29-30)

38 “Huixin catziyatit lantla huampalay yama
limapaksin huantu xamakan quilhtamacu
ticamakaxtaknicantit: ‘Lapi chatum nasitziniy,
na natalahuiliniy xtachixcu, chu namaxtuniy
xlakastapu, usu namaactiniy xtatzan, pus na
luhua chund catlahuaca lantla x1d& masipaninit
achatum laquimpi nalimakaxokocdan.’
39 Huampi hua chu quit ccahuaniyan aktum
tachihuin huantu luhua atzinu xatancsua: Ni
timakaxokoyatit ti nitldn tu nacatlahuaniyan,
chi huampi hua caxaticahud ti xmasipanin c-
milakxtipakstacat, calakxtipini alakxtitu. 49 Chu
huanti luhua chund catziy namalacapuyan, chu
namaklhtiputundn mincamisa, pus camaxqui,

hasta huata xatldn na camaxqui talacasquin pi
na nalén mintamaknu. 41 Chu palapi chatum
xafuerza namacuquiyan pi calipini Xtacuca
cana caj aktum Kkilometro xlilakamakat, huata
huix camalihuaquini, cana aaktum Kkilometro,
tlak catlahuani litldn. 42 Chu caxaticahua ti
nasquiniyan huantu quitzankaniy, pus camaxqui,
chu niucxnicu caj cakaxpatni huanti squiniyan,
chu huanti maksacuanamputundn.

Jesus lichihuindn lantla napaxquiya huanti
talatlahuayan

(Lucas 6:27-28, 32-36)

43 “Huixin na lakapasatit yuma limapaksin
huantu makan quilhtamacu ticamaxquicantit
huantu nama huan: ‘Capaxqui miamigo huanti
paxquiydn, chinchu huanti talatlahuayan,
na natalatlahuaya’ 44 Huampi hua chu
quit lacatancs ccahuaniyan aktum tachihuin
huantu atzinu =xatancsua, pi capaxquitit
mintalatlahuanacadn, chu casquinitit Dios
xpalacata huanti ni caucxilhputunan pi xla
camaktayalh. 45 Hua lapi xlicana chund
natlahuaydtit, pus Quintlatican ti huilachd c-
akapun xIad nacalipulhcaydan lantla xlicana
xcaman. Sampi x14 pacs acxtum tlan catzinikoy,
chu liputum maxquikoy cxkakanat chichini
hasta masqui hua yama chixcuhuin huanti
laclixcajnit xtapuhuancan, na =xahud huanti
lacuan xtapuhuancdn, chu na huad macamin
sen c-xokspuncdn huanti xatlan, chu huanti
nitlan xtayat. 46 Huampi lapi huixin caj xman
hua paxquikoyatit huanti na capaxquiyan, ¢ta

chu ya taskahu namaklhtinanatit c-xlacatin Dios
caj xpalacata pi chund natlahuayatit? Sampi
hasta masqui huanti laclixcajnit xtapuhuancan
na chuna xlacan latalakgy. 47 Na chuna litum,
lapi caj xman hua lipaxuhu xakatlikoyatit
huanti catziydtit na capaxquiydan, ¢td chu xlitlan
tlahuapatit laquimpi nacamaskahuicanatit
c-xlacatin Dios? ~ Sampi hasta masqui yama
chixcuhuin huanti ni lakapaskgy Dios na
chund tlahuakoy. 48 Chi huampi huantu luhua
xlicana akstitum cakalhitit mintalacapastacnican,
xtachunad lantla Quintlatican ti huilachd c-akapun
akstitum kalhiy xtalacapastacni.

6

Jesus lichihuindn lantla natlahuaya aktum tlan
tatlahu

1 “Cana huixin, cuintaj catlahudtit pi nita
titlahuayatit mintalakalhamancan c-xlacatincan
tachixcuhuitat, laquimpi caj nalitlancanatit,
chu tlan nalitasiyuyatit. Sampi hua lapi
chund natlahuayatit, yama mintlatican Dios
huanti hui c-akapun, cumu xl4 pacs lakapasa
mintalacapastacnican, pus nitu caticamaxquin
mintatlajancan.

2 “Hua Xpalacata, acxni huix
nalakalhamankoya limaxkanin huanti xlicana
talimaxkakoy, pus ni calitachihuinank¢ xlipacs
tachixcuhuitat xtachund lantla tlahuakoy huanti
lakatikoy aksaninankgy, chu anta tzucukoy
lichihuinankoy c-mimpukalhtahuakacan,
usu anta c-tlancati. Hud chuna litlahuakoy
laquimpi pacs naliucxilhkocan xtachuna la

lacuan chixcuhuin. Huampi luhua lacatancs
ccahuaniyan pi caj hua xpalacata huantu xlacan
tlahuakoy, pus chund chu takskonit huantu
luhua xputzamak(g xpalacata nacacninanican,
pero pacsd maskahuikocanit nahudn. 3 Huampi
huata acxni huix pala ti lakalhamankoya
limaxkanin huanti xlicana talimaxkakoy, pus ni
pala calitachihuinanti hasta masqui huanti luhua
atzinu talipahu miamigo. 4 Huata caj xman huix
miacstu caj tzek calicatzi huantu tlan tlahuanita.
Chanchu hua Quintlatican huanti huilachd c-
akapun x1a pacs catziy huantu caj tzek tlahuapat,
pus huata x1a luhua lhuhua namaxquiyan huantu
nataquiyan.

Jesus masiyuy lantla natlahuaniyghu xoracion
Dios

(Lucas 11:2-4)

5 “Chu na chuna litum acxni tlahuayatit
mioracioncdn, ni chuna catlahuatit lantla
tlahuakoy huanti caj akskahuiminankoy. Xlacan
lakatikoy kalhtahuakatayakoy c-templo, xahua
c-xchastunin tlancati antani luhua lhuhua
tzamacan laquimpi pacs mat naucxilhkoy huantu
xlacan tlahuakoy. Huata quit luhua lacatancs
ccahuaniyan pi caj xpalacata huantu xlacan
tlahuakoy, pus chund chu pacsa takskonit
huantu xputzamaky pi nacacninanikocan, chu
aya maskahuikocanit nahudn sampi nialh
tu catimakamaklhtinankolh c-xlacatin Dios.
6 Huampi acxni huix natlahuaniya oracion
miDios, huata xatlan miacstu catanu c-minchic,
lihuana camalacchuhua mimalaccha, anta chu
catlahua mioracion, caxakatlilacapi Quintlatican

Dios, sampi xla lacxtum tahuilan masqui ni
tasiyuy. Chu pi Quintlatican ucxilhma pi tlan
huantu huix tlahudpat, pus luhua xlicana pi hua
namaxquiyan mintataquin huantu lakchandn.

7 “Huampi acxni natlahuaya mioracion, ni
maklhuhua tihuana tu huatiya tachihuin tu ni
kalhiy xlakasi, xtachund lantla tlahuakoy huanti
nilakapaskoy Dios, chu xlacan puhuankoy pi Dios
nakaxmatnikoy lantla makcatzi chihuinankoy.
8 Pus huixin ni chund catziydtit lantla xlacéan,
sampi hud Quintlatican Dios, xla aya catziy
huantu huixin catzankaniydn, masqui hasta ni
asquiniydtit. 2 Chuna nama huixin nahuanatit
acxni natlahuaydtit mioracioncan:

‘Huix Quintlatican ti huilapi c-akapun,

Caj xman huix mininiydn nacacninanican mintu-
cuhuini.

10 Camilh milimapaksin unu c-quilakstipancan.

Laquimpi xlicatlanca catiyatna makantaxtimacaj
nahudn milimapaksin,

lantla makantaxtimacanchd c-akapun.

11 Huantu lanchd cmaclacasquinahu quinchujcan
caquincamaxqui.

12 Na caquincamatzankanani xlipacs huantu
nitlan ccatlahuaninitan,

na chund lantla quin cmatzankananikoyahu
huanti quincatalatlahuanitan.

13 Ni caquincamakdaxtakti laquimpi pala ti
naquincamatlahuiydn talakalhin,

huata caquincamapanuni xlipacs huantu
xquincamatlahuin tu nitlan.

Sampi huata huix mininiy namapaksinana
c-quilatamatcan, chu niti mataxtuca
militlihuaka,

chu huata huix mininiy naccacninaniyahu
xlitlanca milicacni caxanilihuayaj xtihua.

Chunad calalh, Amén.’

14 “Pus lapi namatzankananikoyatit
amakapitzin huanti camakasitziyan, na
chund Mintlaticdn huanti huilachd c-akapun
nacamatzankananiyan xlipacs huantu
nitldn tlahuanitantit. 15 Huampi hua lapi
huixin ni namatzankananikogyatit huanti
camakasitzin, pus na chuna MintlaticAn huanti
huilacha c-akapun ni lay caticamatzankananin
mintalakalhincan.

Jesus lichihuindan lantla makalhkajnancan
laquimpi licacninanicdn Dios

16 “Acxni namakalhkajnangtit laquimpi
nacacninaniyatit Dios, pus ni calimasiyutit pala
luhua lacalipuhuampatit caj c-milacancan, chuna
lantla tlahuakgoy huanti akskahuiminankoy.
Hud chund xlacan litlahuakoy laquimpi pacs
nacatzicAn pi mat makalhkajnankoy. Quit
xlicana ccahuaniydn pi caj xpalacata huantu
xlacan tlahuakoy c-xlacatincan amakapitzin,
pus aya makamaklhtinankonit xtaskahucan
huantu xputzamakag. 17 Huampi hua huix
acxni makalhkajnana xpalacata nacacninaniya
Dios, lihuana calakachdkanti, chu cadcxquitti
18 Jaquimpi xlilhuhua chixcuhuin ni nacatzikoy
pala huix makalhkajnampat. Huata caj xman hua
Mintlatican huanti catziy huantu huix tlahuapat,

chu cumu xla acxtum talaman, pus namaxquiyan
mintataquin huantu lakchandan.

Huanti catuhud kalhiy huagntu xtapalh tumin
nitu namaktayay c-akapun

(Lucas 12:33-34)

19 “Ni cata catuhud camamakstokuilitit huantu
xtapalh tumin laquimpi namatamacuninandtit
unu catiyatna, sampi antd unu catuhud pacs
malaksputuy xaluhua, chu pacs laktzankakoy,
xahua unu tzamay huanti tlan nakalhankoy.
20 Huata luhua xatlan pi caj luhua lhuhua huantu
lacuan tatlahu catlahuatit, chu luhua xtachuna
lantla alisok camaakstokuilipi mintumin c-
akapun antani niucxni lay pasay =xaluhua,
chu ni malaktzankay, 2! Sampi antani huixin
nahuiliyatit mintapaxuhuancan xtachuna pala
lhuhua mintumincan namamakstokuiliyatit
c-milatamatcdn, pus na antd namakaxtakatit
milistacnacan.

Milakastapucan xtachunda lantla mdkskot
(Lucas 11:34-36)

22 “Milakastapucan xtachund lantla madkskot
huantu makskolén xlipacs minchatuminica.
Pus lapi hud tlan milakastapu, xlitlanca c-
minchatuminica nakalhiyd xkakdanat. 23 Chi hua
lapi hua milakastapu nitlan lilacahuanana, pus
xlitlanca minchatuminica xalakapoklhua lilamaj
nahudn. Chuna pi lapi huantu lilacahuanana
ni kalhiy huantu tlan xkakanat xlicana pi
xaaktzankdn lapat nahuan c-milatamat.

Dios maktakalhkoy xlakskatan
(Lucas 16:13)

24 “Ni pala chatum chixcu tlan tascujkoy
chatuy malana aktuma quilhtamacu, sampi acxni
natascuja, chu nakalhakaxmata chatum, pus hua
chu chatum litum fuerza nakalhakaxmatmakan,
chu ni namaxquiy cacni. Xahuachi ni lay
catitascujli sampi ni catitldhualh huantu
nalimapaksicdn. Pus quit clacasquin pi luhua
lihuana caakatakstit huantu cuaniputun: Chatum
chixcu ni lay lipahuan Dios lantla xpuching, chu
natlahuay huantu limapaksiy, chu lapi na huatiya
yama quilhtamacy nalipahuampalay xtumin
lantla xpuchind huanti nakalhakaxmata huantu
nalimapaksiy:.

Xman hua Dios ti quilipahuanatcdn
(Lucas 12:22-31)

25 “Pus na chuna litum luhua clacasquin pi
caakatakstit huantu ccahuaniyan: Ni ahuan
hua tililakaputzayatit pala tu nahuayatit
chali chali laquimpi tlan nalatapayatit; usu
xpalacata milhakatcdn huantu nalilhakananatit
ni taji calilakaputzatit. ¢Tu hud latamat tlak
xlacasquinca, ni xahua listakuan? Chu hua macni,
¢ta hua tlak xlacasquinca, ni xahua talhakan?
26 Caucxilhtit lactzu spun huantu koskoy caunin,
ni chananankoy, na ni xkanankoy, na ni pala
maquikoy xlananatcan c-xpumaquican; huampi
huata hua Quintlatican huanti huilacha c-akapun
xld chali chali maxquikoy xlihuatcdn huantu
tlan nalilatamakoy, chu stalanca catziyatit pi
huixin xaalihuaca lhuhua xtapalh huixin ni xahua
xlacdn. 27 Pus luhua caj caquincahuanitit: ¢Ti
chatum huixin, hua caj xpalacata xtaklituan tlan

namatlaniy namalihuaquiy cana caj aktum hora
xlatamat lapi aya nimaja?

28 “Chu huad xpalacata mintalhakancan,
¢tuhuan ahuan hud lacapastacatit? Caliucxilhtit
Xanat xala capucuxtun, lantla stackoy. Ni
scujkoy, chu na ni pala sihuinankoy. 29 Huampi
luhua ccahuaniydn pi hasta ni pala hua yama
xamakan matamacunu rey Salomon, masqui
xlicana pi luhua cata laclipecua xalacuan lhdkat
huantu xla xlhakakoy, niucxnicd mataxtucli
laquimpi chund nalhakanan luhua lilakatit
xtachuna lantla tasiyukoy yama lactzu xaxanat
capucuxtun. 30 Lapi Dios chuna laklilakatit
caxyahuakoy catucahua lactzu tuhudan huantu
lanchiyu lilakatit stakuanaya c-pucuxtu, huampi
caj chali tuxama naxnakkoy, nacacdn, chu
natamacapucan clhciyat, ¢pi puhuandtit chd
pi huata huixin ni luhua caticalitakatzankan?
,thana luhua makat makatzankayatit,
sampi ni lay akstitum lipahuanatit! 31 Hud
xpalacata ccalihuaniyan, ni luhua ahuan hua
nalilakaputzayatit huantu tlan nalihuayanatit,
usu huantu nalilhakananatit chali tuxama.
32 Sampi lhuhua huanti ni lakapaskoy Dios
caj luhua xman hud lilakaputzakoy, huampi
ni chund camacastalakétit huantu xlacan
tlahuamakg, sampi huixin kalhiyatit chatum
Mintlatican huanti huilachd c-akapun huanti
nacamaktakalhdn, x1a aya catziy huantu huixin
caquitzankaniydn chali chali. 33 Huampi huata
huixin xatldn hud calakpuhualacapitit lantla
hui xlimapaksin Dios, xahuachi calitzaksatit
natlahuaydatit huantu xla lakatiy. Lapi

chund natlahuayatit nitu capuhudntit, xIa
nacamaxqulyan pacs huantu caquitzankaniydan.
34 Chund pi ni hud naucxilhlacachipitit huantu
namaclacasquinatit xala chali quilhtamacu, usu
xala tuxama, sampi lantla chali chali xkakatilhay
acxnicu natasiyuy xatu taklitudn limin yuma
quilhtamacu.

7

Ni xankalhin caputzanani xtalakalhin huantu
naliyahuaya mintala

(Lucas 6:37-38,41-42)

1 “Niucxni huix =xaankalhin putzananipat
nahuadn xtalakalhin huantu tlan naliyahuaya
mintald, laquimpi alistalh na ni chund putzamaj
nahudn mintalakalhin huantu tlan naliyahuayan,
chu chund chu namaxokoniyan. 2 Sampi Dios na
chund nacaputzananiyan mintalakalhin lantla
huix putzananikoya xtalakalhincan amakapitzin
minatalancdn. Na chund lantla tu tlahuaniya
mintald, xld na chund natamakapuspitniydn,
sampi milicatzitcan pi: hua lilhca tu lilhcananatit,
na hud nacalilhcacanatit. 3 Chu na chuna
chu, ¢lantla pi tlan liucxilhniya yama actzu
pokxni tu lacpitanuma c-xlakastapu mintala,
pala huata huix ni tzind makcatziya pala c-
milakastapu lacpitanumdn tzing tlak tlanca
palhma? 4 Na chuna litum, lapi huix ni
catziya pi na talakpixtapunita, ¢lantla chu tlan
licatziya nahuaniya mintala: ‘Cakalhkalhikaya
tzind xlimakua wucmaxtuniyan tama actzu
pokxni huantu lacpitanumdn c-milakastapu’?

> Aksanind, huata xapulh camaxtu tama tlak
tlanca pokxni tu lacpitanumdn, laquimpi
chund tlan nalacahuanana, chu luhua tlan
chinchu namaxtuniya yama actzu pokxni huantu
lacpitanuma mintala.

6 “Ni timaxquikoydtit chichi huantu
xasantujlani lthuat, chimpala xamaktum caj
nasitziy, chu natapuspitkoy, chu nacaxcayan.
Chu na ni pala hud paxni camacapinikotit
xalactapalaxla, chu lacuan mintapixnu xla perlas
laquimpi xlacan caj nalactayamikoy:.

Huanti putzay huantu maclacasquima, taksa
(Lucas 11:9-13; 6:31)

7 “Ankalhin  casquinitit Dios huantu
maclacasquinatit, chu xld& nacamaxquiyan;
huantu xatldn talacapastacni caputzatit, chu
nataksatit; calakatlaktit malaccha, chu chuna
nacamalacquinicanatit. & Sampi caxaticahud ti
squin, maxquican; chu huanti putzay, taksa; chu
huanti lakatlaka malaccha, malacquinican.

9 “Lapi chatum huixin hui actzu minkahuasa,
¢pi huata namaxquiya aktum chihuix acxni
xld nasquiniydn mactum caxtalanchu? 10 Usu
pala squiti csquinin, hua lantla xmaxqui squiti,
¢pi huata luhua namaxquiya? 11 Huixin xala
catuxdhuat, chu chund lismaninitantit tlahuayatit
lhuhua tu ni tlan, huampi masqui chuna,
huixin fuerza catziyatit lantla tu tlan xlihuatcan
namaxquiyatit mincamancan, pus ¢tu xalihuaca
Mintlatican ti ankalhin tlan catziyacha c-akapun,
nacamaxquiyan xalacuan talacapastacni acxni
huixin nasquiniyatit?

12 “Chunampi lacatancs ccahuaniyan pi
xliankalhin catlahuanikotit litldn amakapitzin
xtachund lantla huixin lacasquinatit xlacan
xcatlahuanikén litlan. Sampi xlicana pi
lantla kampalhuhua xlimapaksin huantu
tilimapaksinalh Moisés, xahua huantu makan
titzokuilikolh c-xlibrocan profetas, caj xXman
hua yuma kampatum litapulhcay huantu chuna
huan: ‘Calakalhdmantj xlipacs amakapitzin chuna
lantlata huix acstulakalhamancana’.

Jesus lichihuindn xatitzu mdlaccha

(Lucas 13:24)

13 “Huanti luhua xlicana lakmaxtuputun
xlistacna, luhua fuerza catlahuanilh calitzdksalh
pi antd nalactanuy c-xatitzu mdalaccha. Sampi na
hui xatitlanca malaccha antani ni pala tzinu
tuhua lactanucan, chu na chund titlanca tiji
antani ni tuhua lactlahuancan, chu lhuhua ti
antd lactlahuankoy, huampi huanti anta naankoy
pus lacatancs pi caj c-pulaktzankan lacayakolh.
14 Huampi huata titzd malaccha antani luhua
tuhua lactanucan, xahud yama tiji antani luhua
calaktzu, chu ni lhuhua lactlahuankoy sampi
anta luhua tuhua lactlahuancan, xla titum
nacalichanan antani namakamaklhtinanatit
latdmat c-akapun.

Akatum quihui litalakapasa xtahudcat

(Lucas 6:43-44)

15 “Cana huixin, cuintaj cacatlahuacantit
pi ni nacaakskahuiyan huanti caj ak-
skahuiminankoy, xlacdn huankgoy pi mat
hua lichihuinamaké xtachihuin Dios. Luhua

tlan lantla kalhchihuinankoy xtachund lantla
lacmantzu calhnilu litaxtukoy lantla tasiyukoy
laquimpi tlan natalacatzuhuiniyan, huampi
c-xpulacnicdn  xtachund lantla xalaclucu
lapanit huanti huanankay. 16 Huixin hua
tuncan nalilakapaskoyatit tu luhua xtayatcan
caj xpalacata lixcdjnit huantu tlahuakoy c-
xlatamatcan. Huixin stalanca catziyatit pi ni
makalacan uvas calhtucunin, na ni pala hua
higo puxcan cakajnin. 17 Akatum quihui, lapi
tlan, hua nalitalakapasa xtahuacat sampi lacuan
natahuacay; chu huantu nitlan quihui, pus na
hua xtahudcat nalitalakapasa pi nitlan, sampi
ni lacuan catitahudcalh xtahudcat. 18 Ni pala
akatum quihui andn huantu luhua xlicana
tlan, pala chd natzucuy tahuacay xtahudcat
huantu ni lacudn; chu ni pala akatum quihui
huantu ni xatlan, chu natzucuy tahuacay
huantu luhua xalacuan xtahudcat. 19 Xlipacs
quihui huantu ni lacuan tahuacay xtahudcat,
catancamicdn, chu tamacapucan c-lhcuyat
laquimpi anta nalaclhcutapuy; na chund yuma
chixcuhuin naakspulakoy. 20 Chund pi huixin
hua nalilakapaskoyatit huantu xlacan tlahuakoy,
sampi luhua xtachund lantla akatum quihui hua
xtahudcat litalakapasa lapi tlan usu nitlan.

Caj xman huanti natlahuay xtalacasquin Dios
nalakmaxtuy xlistacna

(Lucas 13:25-27)

21 “Ni xlipacs huanti caj =xquilhnican
quilihuanikgy  pi  quilipahuankoy lantla
xpuchinacadn natapaksinikoy Dios, huata caj

xman hua huanti xlicana namakantaxtikoy
c-xlatamatcdn huantu xtalacasquin Quintlat
huanti huilachd c-akapun. 22 Yama quilhtamacu
acxni natatlahuakocan cuenta tachixcuhuitat
c-xlacatin Dios, lhuhua huanti naquihuanikoy:
‘Quimpuchinacan, quin xaclichihuinanahu
mintachihuin, caj mintucuhuini xacliquilhanahu
tlan xaclitamacaxtukoyahu cspiritu akskahuini,
xahua caj mintucuhuini tlan xaclitlahuakoyahu
lhuhua lactlanca licacni.” 23 Huampi quit chuna
nackalhtikoy: ‘Caquintapanunitit huixin huanti
xliscujpdtit huantu nitlan, sampi quit niucxni
ccalakapasnitan lapi xlicana xquilipahuanatit.’

Huanti tzucuy makantaxtiy xlimapaksin Dios

luhua xtachund ti catziy tlahuay xchic
(Marcos 1:22; Lucas 6:47-49)

24 “Caxaticahua ti quinkalhakaxmata, chu
tzucuy tlahuay huantu quit cuan luhua xtachuna
litaxtuy chatum akskalalh chixcu huanti tlahualh
xchic, chu lihuana putzay antani tlanca chihuix
acnuy, usu chihuix lakslamahuiliy antani
yahuay xtalayahu. 25 Acxni chd milh tlanca
sen, stacnanalh c-kalhtuchoko, chu lipecua
unalh antani xyd yama chiqui. Pero masqui
chund lalh, yama chiqui ni pala tzina lacalh,
sampi xatalayahu lihuana xmatijucanit c-
xlakstipan chihuix. 26 Huampi na chuna litum,
lamapalako huanti na quinkaxmatnikoy huantu
quit cuan, huampi cumu ni tlahuakoy huantu
climapaksikoy, pus xlacdn Iuhua =xtachuna
litaxtukoy lantla chatum chixcu xatunty, huanti
tlahuay xchic c-xokspun cucuy, usu caj xliman

tiyat ni xapalha. 27 Acxni chd milh tlanca sen,
tlan stacli kalhtuchoko, chu luhua lipecua lantla
unalh, pus como tlan milh un, jhua yuma chiqui
maakpuspitca, maktum laksputtamalh!”

28 Acxni Jesus chihuinankolh, hua yuma
chixcuhuin cacs lacahuankolh caj xpalacata
xtakalhchihuin huantu x14 xmasiyunit. 29 Sampi
xlipacs huantu xlimapaksikoy, xuanikoy lantla ti
xlicana kalhiy taluldktat, chu limapaksin, chu ni
caj xtachuna lantla laktzokquinanin.

8

Jesus mapacsay chatum chixcu huanti xkalhiy
lepraj tzitzi.

(Marcos 1:40-45; Lucas 5:12-16)

1 Acxni titactachi c-kastin, luhua lhuhua tachix-
cuhuitat cstalanimakg. 2 Chanchu antd c-tiji
laktalacatzuhuilh chatum chixcu huanti xkalhiy
kampatu lixcajnit tzitzi huanican lepra. Acxni
lakchilh lakatatzokodstalh c-xlacatin, chu nama
huadnilh:

—Lapi huix chund lacasquina caquimapacsani
lantla ckalhiy quintzitzi.

3 Jesus lakalhdmalh, lichipalh xmacdn c-xmacni,
chu nama hudnilh:

—Chuna clacasquin, lanchuj tuncan capacsti.

Acxni chuna huankolh, yama tatatla, tuncan
pacsli.

4 Alistalh Jesus nama huanilh:

—Luhua xlicana catlahua litldn niti
calitachihuinanti. Huata caj xman calakpimpi
chatum pali c-templo, hud camaxqui miofrenda
huantu tilimapaksinalh Moisés xamakan



SAN MATEO 8:5 XXXIX SAN MATEO 8:10

quilhtamacu laquimpi acxni xla naucxilhan
namaluloka, chu xliputum nacatzican pi huix
aya pacsnita yama mintajatat huantu xkalhiya.

Jesus mapacsay cscujni chatum capitan romano
(Lucas 7:1-10)

5 Acxni Jesus chalh c-aktum cachiquin huanican
Capernaum lacapala laktalacatzahujlh chatum
xXapuxcu tropa; x1a tzuculh squiniy aktum litlan.
6 Chund hudnilh:

—Quimpuchinacan Jesus, c-quinchic caj ma
chatum quiscujni, xanin huanit c-xnujut na
lipecua catzanima.

7Chanchu Jesus hudnilh:

—Quit nacadn mapacsay.

8 Huampi yama capitan nama kdlhtilh:

—Tlati, xlicana pi huix luhua xasantujlani,
cumu ni chund quit nimpala tzinu quimininiy pi
huix natanuyapi c-quinchic. Huata xatlan caj kalh-
tum tachihuin cahuanti, camapaksinanti, chu
yama quiscujni napacsa, sampi clipahuanan, chu
ccatziy pi huantu huix nalimapaksinana, chuna
nalay. 9 Hua chund clihuanimdn sampi quit sol-
dado, chu na hui huanti quimapaksikoy lactlanca
quinapuxcun. Xahud chu quit na huilakd quin-
tropa huanti cmapaksikoy; acxni cuaniy chatum
pala ni caalh, pus xla an; chu acxni cuanipalay
chatum pi camilh, xld namin; chu acxni chu
climapaksiy quintasacua pala tu catldhualh, xla
lacapala tlahuay.

10 Acxni Jesus kaxmatli huantu x14 hudnilh luhua
cacs lilacahua, puschi namd huanikolh huanti
cstalanimako:

—Luhua xlicana ccahuaniydn pi lantla
xlicatlanca c-xatiyat Israel niti quit camanoklhuy
huanti Iuhua <xlicana naquilipahuan lantla
quilipahudn yuma chixcd. 11 Pus chd luhua
lacatancs ccahuanimdn huantu naquitaxtuy
alistalh: lantla xlicatlanca catuxahuat lhuhua
huanti nitd xlakasicdn limaxtukocdn sampi ni
judios, huampi hud xlacan tlan nalakchankoy
antani huilachd Dios c-akapun; xlacan anta
macxtum namaktahuilakoy c-puhuay antani
putum natahuayankoyacha xalakmakan
quinatlatnacan Abraham, Isaac chu Jacob.
12 Huampi lhuhua huanti Iuhua israelitas
huanti xmalacnunikocanit pi nalakmaxtukocan,
chu xlitahuilatcan c-xputahuilhcan anta c-
xpaxtun Dios, caj xpalacata ni makantaxtikolh
c-xlatamatcan huantu xlimapaksikocanit, pus
xlacdn natamacaxtukocan c-quilhtin antani
luhua capaklhtutd. Koxutanin xlacan, sampi
anta natasakoy, chu namalacsanikoy xtatzancan
caj xpalacata lipecua lantla napatinankoy.

13 Acxnitiya Jesus nama hudnilh yama capitan:

—Capitta c-minchic, nialh td capuhuanti, pus hu-
ata chund cakantaxtulh lantla huix canajlanita pi
nalay.

Xlicana x1a pi acxnitiyd yama tlancaliya cscujni
capitan pacsli lantla xtatatlay.

Jestis mapacsay xputiyatzi Simon Pedro
(Marcos 1:29-31; Lucas 4:38-39)
14 Maktum quilhtamacu acxni Jesus alh c-xchic
Pedro, anta x14 ucxilhli xputiyatzi Pedro pi xma c-
xputama sampi xlilama palha lhcuyat. 15 Huata

Jesus macachipalh c-xmacdn, chu acxni tuncan
makdxtaklji lhcayat huantu luhua xmaknima; chu
yama puscat lacapala taquilh, tztuculh caxtlahuay
xlihuat huantu natalihuakoy:.

Jesus mapacsay lhuhua tatatlanin

(Marcos 1:32-34; Lucas 4:40-41)

16 Chanchu alistalh acxni aya Kkotanulh,
luhua lhuhua tatatlanin liminica c-chiqui
antani xui Jesus. Hui ti xmaxcajualinikonit
xtalacapastacnican cspiritu akskahuini, huampi
cumu Jesus kalhiy litlihuaka, caj makatunu
cxakatlikoy, xputlakaxtukoy yama akskahuinin.
Xahua chi pacs mapacsakolh xlikampalhuhua
tajatat huantu xkalhikoy tatatlanin huanti anta
xliminikocanit. 17 Jesus chund mapacsakolh
yama tatatlanin, chu limakantaxtilh c-xlatdmat
huantu xamakan quilhtamacu xlichihuinanitta
profeta Isafas acxni chund hua: “Pacs
mapacsakolh quintajatatcan, chu mapanulh
quintacatzanajuatcan.”

Jests lacasquin castalanica, hugmpi niucxni cat-
achokoca

(Lucas 9:57-62)

18 Acxni Jesus Uucxilhli pi luhua lhuhua
huanti xchimakd antani xui xla, huanikolh
xlimakalhtahudkat pi catacaxkolh laquimpi
napatacutkoy c-xaquilhtutu takayahuana.
19 Chatum saduceo laktalacatzuihuilh, chu nama
huanilh:

—Makalhtahuakand, quit na cstalaniputunan
lantla chd canicahud antani napina. 20 Jesus
kalhtilh:

—~Quit nitu ckalhiy, ni xahua lantla yama lactzu
huekni, xlacan kalhikoy clhucucan antani lh-
tatakoy, xahua yama lactzu spun pacs kalhikoy
xmasakacan; huampi quit Xatalacsacni Chixcu,
ni ckalhily antani cmajaxay quiakxeka acxni ct-
lakuan.

21 Chatum litum huanti na xlimakalhtahudakat
xuamputun chuna hudnilh:

—Quimpuchind, quit na nacstalaniyan, huampi
caquintimaxqui quilhtamacuy hasta acxni naniy
quintlat laquimpi nacmaacnutaquiy, chu nac-
stalaniyan.

22Jesus huanilh:

—Lapi xlicana huix quistalaniputuna,
chiyuj tuncan caquistalani, chu camakaxtakkg
amakapitzin huanti litaxtukoy lantla xanin
lamak¢ laquimpi hud camaacnukolh xtanincan.

Jesus macacsay un, chu takayahuand

(Marcos 4:35-41; Lucas 8:22-25)

23 Jesus lacapala tatajukolh xlimakalhtahudkat
c-aktum putacutnu laquimpi antd nachankoy
c-xaquilhtutu takayahuana. 24 Ni naj pala
makat xankoy c-chuchut acxni lipecua lantla
tzuculh unan, chu na chund lipecua tzuculh
takayahuay chuchut; atzinu xXuanit aya
xmaaktzijputuncan putacutnu. Jesus na anta
xtajuma c-putacutnu huampi xla xma, chu
clhtatama. 25 Xlimakalhtahuakat Jesus lacapala
mastacnikolh, chu nama huanikolh:

—Quimpuchinacan, jcatlahua litlan,
caquincamaktaya sampi cmuxtumahu!

26 Huampi huata x1d nama kalhtikolh:

—¢Tu xpalacata taji pecuampatit? jXlicana pi
huixin ni luhua quilipahuanatit!

Huata x1a lacapala taquilh, limapaksikolh un
chu takayahuanad pi catacacskolh, puschi tuncan
tacacacskolh. 27 Acxni xlacdn ucxilhkolh lantla
mapaksikolh un, chu takayahuand, lanaj tilac-
ahuankolh, nama chu tzuculh lakalhasquinkoy:

—¢Pus tu ya litlihuaka kalhiy yuma chixcu, pi
hasta masqui hua un, chu takayahuana kalhakax-
matkoy acxni xla mapaksikoy?

Lhuhua paxni muxtukoy acxni palaktajukoy

cspiritu akskahuini
(Marcos 5:1-20; Lucas 8:26-39)

28 Acxni Jesus tacutchd c-xaquilhtutu
takayahuana, antd chalh c-aktum tiyat
huanican Gadara, puschi c-xtampin sipi antani
xmanukocan ninin taxtukochi chatuy laclixcajnit
chixcuhuin huanti xmaxcahualinikonit
xtalacapastacnican akskahuini sampi
xpalaktajumakg. Yuma chixcuhuin luhua laclucu
xuankonit, chu hasta yama c-tiji niti luhua
xlactlahudn sampi xpecuanikoy. 29 Chu lantla
xtalacatzuhuimakg antd x1a ni xya Jesus, caj xalan
quilhankolh:

—iJesus! ¢Tu xpalacata quincatalatlahuaya?
Caj luhua chund catziya, alisok tanita
quincamapatiniya sampi huix xCam Dios.

30 Cumu antd lacatzu xputxuanamakg talhuhua
paxni, 31 huata yama cspiritucan akskahuini
nama huanikolh Jesus:

—Lapi naquincatlakaxtuya lantla
cpalaktajumahu yuma chixcuhuin, pus luhua

catlahua litldn caquincamaxqui talacasquin
nacpalaktajuyahu yama talhuhua paxni.

32Jesus huanikolh:

—Pus tlan, antd catanutit.

Cspiritucan akskahuini makaxtakkolh
chixcuhuin, huata huad palaktajukolh paxni.
Xlipacs yama paxni tlan pecuankolh, tzuculh
kosnankoy hasta chankolh antani luhua c-xuastat,
antd lkan ankolh, hasta c-takayahuana, pacs anta
jicsuakolh.

33 Yama chixcuhuin huanti xmaktakalhmakg
paxni, caj lantla xtapecuacan takosun tzalakolh
hasta chankolh cachiquin, chu acxni anta
chankolh  xlacan  tzuculh  lichihuinankoy
huantu akspulakolh xpaxnicdn, chu na chuna
lichihuinankolh hua lantla xpacskonit yama
chixcuhuin huanti xapulh xpalaktajumakg
cspiritu akskahuini. 34 Xliputum huanti xuilakd
cachiquin lacapala ankolh antani xlamacha Jesus.
Acxni xlacan ucxilhkolh huanikolh pi catldhualh
litldn catatampuxtulh c-xtiyatcan huantu xlacan
xmapaksikoy, chu makat caalh.

9

Jestis mapacsay chatum chixcu huanti ni lay

xtlahudn
(Marcos 2:1-12; Lucas 5:17-26)

1 Pus huata Jesus tajulh c-putacutnu, tacut-
palachd c-xaquilhtutu takayahuana, chu anta
chankolh antani luhua xui xchic c-xacachiquin
Capernaum. 2 Antd chu xuilachd acxni lichanica
chatum chixcd huanti xluntunan, yama tatatla
puchaxna xpulencan. Acxni Jesus ucxilhkolh

pi yama chixcuhuin xlipahuankoy pi tlan x1a
namapacsay, nama hudnilh tatatla:

—Tlati, catahuixcani, sampi  xlipacs
mintalakalhin aya cmatzankananinitan.

3 Huampi makapitzin laktzokquinanin
huanti antd xlayakd =xlacan tuncan nama
acstupuhuankolh: “Yuma  chixcu caj
xpalacata xtachihuin likalhakamanama, chu
talalacataquima Dios.” 4 Huampi cumu Jesus
catzilh huantu xlacadn xpuhuamaké nama
huanikolh:

—¢Tuahuan huixin luhua laclixcdjnit kalhiyatit
mintalacapastacnican? 5 Pus caquihuanitit, ¢xatd
atzinu ni pala tuhua makantaxticdn, pa acxni
nahuaniya chatum tatatla: ‘Mintalakalhin pacs
cmatzankananiyan’, usuchi lapi nahuaniya:
‘Lacapala cataqui, chu catlahuanti’? 6 Pus
chu naccamasiyuniydn pi quit xlicana ckalhiy
litlihuaka unu catiyatna, chu caj quintachihuin
tlan climatzankandn talakalhin.

Xla xakatlilh yama chixcd huanti xluntunan,
nama huanilh:

—Huix cuanimdn, lacapala cataqui, casacti
mimpuchaxna, chu capit c-minchic.

7 Yama chixcd huanti xluntundn lacapala
tdquilh, taxtulh, chu alh c-xchic. 8 Acxni huanti
antd xlayakg ucxilhkolh huantu xla xtlahuanit
tlan pecuankolh caj xpalacata cacnikolh xtascujut,
chu tzuculh paxcatcatzinikoy Dios caj xpalacata
cumu xld xmaxquinit tlanca litlihuaka yuma
chixcu.

Jestis huaniy chatum chixcu huanican Mateo, pi
castalanilh

(Marcos 2:13-17; Lucas 5:27-32)

9 Alistalh Jesus taxtulh, alh alacatanu
cachiquin, chu maktum acxni xtlahuama c-
tiji ucxilhli chatum chixcd xuanican Mateo,
antd xld xui c-mesa c-xquilhtin oficina antani
xmakamaklhtindn xla impuestos huantu
xmatajinanimaca Roma. X1ad nama huanilh:

—Huix na caquistalani.

Pus yama Mateo lacapala lit tayalh,
akxtakuilikolh xtascujut, chu stalanilh.

10 Alistalh Jesus antd alh huaydn c-xchic
Mateo, chu na luhua lhuhua chixcuhuin
huanti judios xpuhuanikoy pi pacs xaktzankdn
xlamakg, xahua xmatajinanin impuestos
huanti nitd  xliucxilhkocdn, xlacan na
anta xankonit makuayankoy; chu na anta
quilhpaxtum  maktahuilakolh antani xui
Jests, chu xlimakalhtahudkat. 11 Huampi
makapitzin  xanapuxcun  judios huanti
xuanikocan fariseos, acxni xlacan ucxilhkolh
lantla xtahuilakocha c-mesa, xlacan nama
kalhasquinkolh xlimakalhtahuakat Jesus:

—:Ta xpalacata  mimakalhtahuakanacan
lacxtum tahuayankoy huanti xmatajinanin
impuestos, chu huanti luhua laclixcajnit
maklakalhinanin chixcuhuin?

12 Cumu Jesus kdxmatlj huantu xlacdn xquil-
huamako, nama huanikolh:

—Nitd limaclacasquin macuchind huanti
tlan lama, chu nitd kalhiy tajatat; huampi
huanti tatatlakoy maclacasquimakg pi

namapacsakgy macuchina. 13 Xlicana
ccahuaniyan pi luhua lihuana caakatakstit
huantu huamputun xtachihuin Dios antani chuna
nama tatzoktahuilanit c-Likalhtahuaka: ‘Quit ni
cmatlaniy caj xman naquilicaxtlahuananiyatit
mintakalhincdn  huantu  maknikoyatit c-
quilacatin, pus huata quit clacasquin pi na
calakalhamankotit amakapitzin  huanti na
aktzankatayamako c-xlatamatcan’ Chu na
chuna litum, quit ni hud cminit huanikoy pi
nalakpalikgy xtalacapastacnican huanti luhua
xlicana lacuan xtalacapastacnican kalhikoy,
huata hud cminit tasanikoy huanti luhua
maklakalhinanin laquimpi quit naclakmaxtukoy.

Kalhasquincan Jestus xpalacata tamakalhkajna

(Marcos 2:18-22; Lucas 5:33-39)

14 Maktum litum makapitzin
xlimakalhtahuakat Juan Bautista lakminkolh
Jesus, nama huanikolh:

—~Quin, chu makapitzin fariseos ankalhin
cmakalhkajnanahu laquimpi chuna
nalicacninaniyahu Dios, ¢tu chd xpalacata
milimakalhtahudkat ni limakalhkajnankoy?

15Jesus nama kalhtikolh:

—Huanti putzakocanit laquimpi naankoy
makpaxuhuakoy c-tapuchuhuani, épi
mininiy xlacan caj talipuhuan anta namak-
latahuilakgyacha xlimakua anta talahuilako
yama kahuasa huanti tapuchuhuama?
Huampi nalakchdn quilhtamacu acxni nasputa
putapuchuhu, chu vyama kahuasa huanti
tapuchihualh makat naan, chuna lantla



SAN MATEO 9:16 xlviii SAN MATEO 9:20

quit naquiakspulay; acxnicu chu xlacan
nalipuhuankoy, chu namakalhkajnankoy.

16 “«Xlipacs huantu quit ccamasiyuniman
pacs xasasti limapaksin, pus hua xpalacata
ccalihuaniyan pi ni pala chatum ti mininiy
nalaktzapay mactum xalakuan talhakan, chu
namahuacaniy titzu xasasti lhakat, sampi yama
xasasti lhakat acxni nachakacan natactzuhuiy,
chu atzinu lihuaca kalhtlanca nahuan antani
nataxtita ni xahua lantla xapulh xtaxtitnit.

17 “Chu na chuna litum, ni namaclacasquina
puxtoko huantu aya lakuama xmakxuhua cal-
hnily, pala antd namujuya huantu ni xacatla vino,
sampi lapi chund natlahuacan, yama xmakxuhua
calhnilu napanka, chuna la xuhua, chu vino caj
paxcat nahuankoy, sampi lacxtum nalaktzankay.
Pus hud xpalacata pi lihuaca tlan mujucan ni xa-
catla vino c-xasasti xmakxuhua calhnilu laquimpi
luhua lacxtum nacatlankoy, chu natayanikoy, nitu
catilanikolh.”

Chatum puscat tzek xamaniy xlhakat Jestis

18 Acxni Jesus chund xlixakatlimakd yuma
tachihuin, chatum chixcu huanti xpuxcunanikoy
judios chilh antani x1a xlaya, lakatatzokostalh c-
xlacatin laquimpi namaxquiy cacni, chu nama
hudnilh:

—Quintzumat, ucu nilh, huampi lapi huix
nalakpina, chu nalichipaya mimacan c-xmacni
x14 luhua nakalhipalay xlatamat.

19 Puschi tacaxli Jesus, chu lacapala tdalh c-
xchic, chu na pacs taankolh xlimakalhtahudkat.
20 Huampi lantla xama ctiji, na stalanikolh

chatum puscat huanti aya xlema xliakcutuy
cata lantla xtatatlay, cstajmakama xkalhni.
Xla tzek laktalacatzuhuilh Jesus c-xkan,
tampakstaxamdnilh xlhdkat. 21 Sampi xla
xacstupuhuan: “Huatiya lapi tlan xacxamanilh
tzinu xlhdkat, quit tuncan nacpacsa.” 22 Acxni chu
xamanikolh xlhdkat, Jesus lacapala talakaspitli,
Ucxilhli puscat, nama hudnilh:

—Nana, huix aya pacsnita, sampi luhua
xlicana quilipahuanti, chu canajlanita pi quit
tlan nacmapacsayan.

Acxnitiya chu yama puscat xapacsni hua.

23 Acxni chu chalh Jesus c-xchic yama xapuxcu
judio xuanican Jairo, xla ucxilhkolh csununanin
xtzucukonit sunukoy xliskolhcan laquimpi aya
naancan maacnunancan, na chuna xlilhuhua
lantla acchilij xtanumakg, xtasamakqd. 24 Xl1a
nama huanikolh:

—~Catlahuatit litlan lacapala cataxtutit sampi
tama tzumat caj lhtatama, ni xanin lantla huixin
puhuanatit.

Huampi pacs caj tzaculh lilitzinkoy huantu xla
hua. 25 Jesus fuerza tlakaxtukolh, alistalh x1a
tanulh, chipdnilh xmacan, chanchu tzumat tuncéan
taquilh. 26 Chanchu lantla xlicatlanca yama c-
tlyat canihud tzucucaj lichihuinancan huantu x1a
xtlahuanit Jesus.

Jesus mapacsakgy chatuy lakatzinin

27 Acxni Jesus taxtulh yama cachiquin, chu
alha, chatuy lakatzinin tzdculh stalanikoy
xcatasatilhakoy, nama xuanimaka:

—Xquilhtzucut rey David, jcatlahua litlan,
caquincalakalhamanti!

28 Jesus ni tachdkolh. Acxni chu chalh c-
chiqui antani xla nalaktuncuhuiy, hua yuma
chatuy lakatzinin, na tanukolh, chu acxni
laktalacatzuhuikolh antani xla xui, nama
kalhasquinkolh:

—¢Pi canajlayatit huixin pi quit tlan nactlahuay
huantu huixin quisquinipatit?

Xlacan kalhtinankolh:

—Quimpuchinacan, quin xlicana ccanajlayahu.

29 Puschi Jesus lacaxamakolh c-xlakastapucan,
chu nama huanikolh:

—Lapi chund, pus cakantaxtulh huantu huixin
canajlanitantit.

30 Xlakastapucdan yuma chixcuhuin tuncén
tatlanikolh, chu tlan lacahuanankolh. Alistalh
Jesus huanikolh:

—Luhua xlicana catlahuatit litldan, nit
calitachihuindntit laquimpi niti nacatziy.

31 Huampi cajcu puntzu xlacan xtaxtukonit,
tuncan tzuculh lichihuinankoy huantu Jesus xt-
lahuanit c-xlatamatcan, chu lantla xlicatlanca
yama c-tiyat pacs catzica.

Jesus mapacsay chatum koko chixct

32 Acxni cajcu xtaxtumakolh chixcuhuin huanti
acu xmapacsakocanit, chimpalakolh makapitzin
chixcuhuin, liminikglh Jesus chatum chixcu
koko, sampi hua cspiritu akskahuini huanti
xpalaktajuma xmakokonit. 33 Jesus limapdksilh
yama akskahuini pi capalaktacutli chixcd. Acxni
chu makaxtakkolh, yama koko tlan tzaculh

chihuinan. Lantla xlilhuhua huanti antd xuilakd
lanaj lilacahuankolh tu xucxilhkonit, chu chuna
xuankoy:

—Niucxnicu xataucxilha c-xatiyat Israel aktum
tlanca licacni tatlahu lantla chiyu ucxilhnitahu.

34 Huampi makapitzin fariseos huanti
csitzinikoy nama xuankoy:

—Yuma chixcu tlan tamacaxtukoy cspiritucan
akskahuini sampi hud lipahuan, chu tascujma xa-
puxcu akskahuini, hua chu maxquinit xlitlihuaka.

Jesus lakalhamankaoy tachixcuhuitat lantla niti
andn ti namaktayakoy

35 Alistalh Jesus alh lakapaxialhnankoy xlipacs
c-lactzu cachiquin huantu xuilak¢ yama c-
tiyat. C-akatunu cachiquin antani xchan,
xtanuy c-xpukalhtahuakacan judios, chu anta
xliakchihuinanikgy  huanti = xtamakstokkoy.
Hud <xlichihuinanikoy lantla Dios xuiliputin
xasasti xlimapaksin c-xlatamatcan; xahua
xld pacs xmapacsay lantla tuyata tajatat,
chu tacatzandjuat xkalhikoy. 3¢ Acxni ucxilhli
lhuhua tachixcuhuitat lantla xlacan xlamakg,
xla xlicana kayaj catzanikolh; sampi lhuhua
huanti ni xkalhikgy tapaxuhudn, chu niti
xanan huanti namaktayakoy. Luhua xtachuna
xlamakg lantla kamputum calhnilu huanti lhtuj
makaxtakkocanit, ni kalhikgy xpuchinacéan
ti namaktakalhkoy. 37 Puschi huanikolh
xlimakalhtahudkat:

—Lhuhua xlacdn huanti xlicana ak-
tzankatamakonit, chu luhua xtachuna quitaxtuy
lantla lakatum tlanca tachanan antani lhuhuacu

hui lixkanat, huampi hud chd scujnin ti
xkanamakg, luhua ni pala clhuhuacan. 38 Hua
xpalacata ccalihuaniydn pi casquinitit xmalana
tachandn, cahuanitit pi camacamilh tlak lhuhua
scujnin laquimpi lacapala namamacxtumikoy
huantu limaquitcd landnat.

10

Xtucuhuinican kalhacutuy apOstoles, usu
xtamalakachdan Jesus
(Marcos 3:13-19; Lucas 6:12-16)
1 Maktum quilhtamacu Jesus tasanikolh
laquimpi natamacxtumikoy yama kalhacutuy
xlimakalhtahudkat huanti luhua ankalhin
xtalapulakoy. Xla maxquikolh litlihuaka
laquimpi xtamalakachan nahuankoy huanti tlan
natamacaxtukoy cspiritucan akskahuini, chu
laquimpi tlan namapacsakoy tatatlanin xahua
huanti xkalhikoy tuhuajcuta tacatzandjuat.
2 Hua xtucuhuinicdn yuma kalhacutuy
tamalakachanin, usu xapostoles, hua yuma:
Simo6n, huanti x14 limapacuhuilh Pedro, xahua
xtala Andrés;

Santiago, xahua Juan, hua yuma xcaman chatum
kolutzin xuanican Zebedeo;

3Felipe, Bartolomé, chu Tomas;

Mateo huanti xapulana xmatajindn impuestos,
xahua Santiago huanti xkahuasa Alfeo;

Lebeo huanti na xlimapacuhuican Tadeo;

4 Xahua Simo6n, yuma chixcu xapulh xtatapaksiy
kamputum chixcuhuin huanti xuanikocan
zelotes;

xahua Judas Iscariote huanti alistalh
macamastalh Quimpuchinacan Jesus.

Jesus malakachakgy xapOstoles laquimpi
naliakchihuinankoy xtachihuin

(Marcos 6:7-13; Lucas 9:1-6)

5 Alistalh Jesus cajcu xmalakachaputunkoy
yuma kalhacutuy xatalacsacni xapoOstoles;
acxni ni xaankgy xla nama huanikolh: “Ni
anta capitit xtiyatcan huanti ni judios, na ni
natanuyatit anta cachiquin tu tapaksikoy c-
Samaria. 6 Huata xatlan hud calakpinkdtit
huanti lantla xataktzankatapulin calhnilu
lamakd unu c-xatiyat Israel. 7 Huixin hua
caliakchihuinantilhatit pi aya talacatzuhuima
quilhtamacu acxni Dios namatzuquily xasasti
xtapdksit catiyatna. 8 Xlipacs tatatlanin
camapacsakotit, camalakastakuanitit huanti acu
nikonit chixcuhuin, na chund huanti kalhikoy
lixcajnit tzitzi huanican lepra camapacsakatit,
na catamacaxtunikotit huanti palaktajukonit
cspiritu  akskahuini. Huixin caj chunata
maklhtinantit tama litlihuaka, pus na chuna chu
huixin acxni nalimapacsayatit huanti tatatlay,
na caj litldn calitlahuatit mintascujutcan, ni
camatajindantit.

9 “Nitu calipitit tumin c-militampachican, ni
pala xla plata, usu xla oro, chu na ni pala xla cobre.
10Na ni pala tilipinatit puxtoko c-tiji, na ni calipitit
putiyun milhakatcdn huantu nalilakpalinanatit,
huata caj xman huad calipitit huantu lhakanitantit,
chu na chuna mintatuhuanuncan. Na ni pala
hua calipitit milixtokocan, pacs yuma ni tzankay

tI nacamaxquiyan; sampi huanti xlicana scujma
fuerza mininiy pi namahuican.

11 «“Xahud antani nachipinatit c-aktum
cachiquin, caputzatit chatum chixcd huantiluhua
tlan xtapuhudn, chu antad chu catamakaxtaktit c-
xchic hasta acxni huixin napinatit alacatanu
cachiquin. 12 Acxni nataksatit aktum chiqui
antani namaklhtatayatit, cahuanikgtit huanti
xala c-chiqui pi cakalhikolh tapaxuhuan huantu
mastay Dios. 13 Alistalh lapi antd yama c-chiqui
huilakd huanti tlan catzikoy, chu mininikoy pi
nakalhikoy tapaxuhudn, pus casquinitit Dios
pi anta catatamakaxtakkolh. Huampi lapi
huanti huilak¢ c-chiqui ni mininikoy nakalhikoy
tapaxuhudn, pus huixin calactlahuatit tama
mintachihuincan. 14 Lapi c-aktum chiqui, usu c-
aktum cachiquin nitlan nacatlahuacanatit, chuna
ni pala cakaxpatniputuncandtit yama tachihuin
huantu huixin lichihuinampatit, pus huata huixin
lacapala cataxtutit c-chiqui, usu cachiquin, chu
acxni nataxtuyatit cacalactincxcantit pokxni
huantu calactahuacan c-mintantuncan laquimpi
xlacan naucxilhkoy pi huixin nialh mincuintajcan
lapi nalaktzankakoy tama chixcuhuin. 15 Luhua
xlicana ccahuaniydn, pi acxni nalakchan
quilhtamacu lantla Dios naakastacyahuakoy
xlipacs tachixcuhuitat xpalacata tu nitlan
tlahuakonit, huanti xala yama cachiquin atzinu
luhua lihuaca lantla napatinankoy ni xahua
laclixcajnit tachixcuhuitat huanti xuilako
xamakan quilhtamacd c-chuchutsipi huantu
xuanikocan Sodoma, chu Gomorra.

Huanti lichihuinankgy xtachihuin Jesus
nasitzinikocdn

16 “jLuhua lihuana cakaxpattit! Quit
ccamacaman luhua xtachund lactzu calhnilu
c-xlakstipancan laclipecua huananin lapanit.
Pus huata huixin luhua skalalh calatapulitit
xtachunad lantla latlahuankoy luhua, huampi na
chuna litum xacacsua cahudntit lantla lacmantzu
paloma. 17 Cana huixin, cuintaj catlahuatit
sampi caj quimpalacata nacamacamastacanatit
c-pumapaksin, huixin nacasnokcanatit c-
xpukalhtahuakacan judios. 18 Xahua caj
quimpalacata nacalipincanatit c-xlacatincan
lactlanca mapaksinanin, usu c-xlacatincan
lactlanca napuxcun Reyes. Hua yuma tlan
naquilitaxtuy laquimpi tlan naquilichihuinanatit
c-xlacatincdn huanti ni judios. 19 Acxni
huixin nacamacamastacandtit c-xlacatincan
mapaksinanin, ni luhua tilacapalatnanatit
xpalacata lantla nakalhtinandtit, usu lantla
nahuanatit acxni natamaktayayatit. Sampi
acxni nalakchan quilhtamacu lantla huixin
nachihuinandtit, Dios nacamaxquiyan lacuan
tachihuin. 20 Sampi xlicana pi ni huixin
catichihuindntit, huata hua xEspiritu Quintlatican
huanti nacamachihuiniyan.

21 “Acxni yama quilhtamacy, lhuhua ti
nalamakasitzikoy caj quimpalacata, chu hasta
nalamacamastakoy huatiya linatalan laquimpi
namaknikocdn; chinchu na chuna huanti
huilak¢ xcamancan nalacataquikoy xtlatcan, na
namacamaxquikoy ti namaknikoy. 22 Huixin
nacaxcajnikoyan xlipacscan amakapitzin

caj quimpalacata, huanti luhua akstitum
naquilipahuan hasta acxni natitaxtukgy yuma ni
tlan quilhtamacuy, pus hua x1a tamda nalakmaxtuy
xlistacna. 23 Acxni huixin nacaputzastalacanatit
c-aktum cachiquin, huata xatlan catzalatit,
capitit alacatanu cachiquin. Sampi luhua
lacatancs ccahuaniydn pi quit Xatalacsacni
Chixcd nacmimpalay acxni ni amakatsputuyatit
nahudn mintascujutcan xlipacs c-akatunu lactzu
cachiquin huantu huilakg c-xatiyat Israel.

24 “Caakatdkstit yumd tu ccahuanimdn: ni
chatum huanti caj limakalhtahuakat napuhuan
pi atzind xld namaxquicdan cacni ni xahua
xmakalhtahuakand, chu ni pala chatum ti caj
tasacua napuhuan pi atzinu xla talipahu ni
xahua xmaland. 25 Huanti caj limakalhtahudkat
luhuata tlan pi caj xman hua xla capaxcatcatzilh
pi stalanima xmakalhtahuakana, chu na
chund huanti caj scujni capaxcatcatzilh pi
huantu lakchama xmaland c-xlatdmat fuerza na
nalakchan. Hud ccalihuaniydn, pala chatum
xpuchina chiqui limapacuhuican Beelzebu
xapuxcu akskahuini, ¢pi puhuanatit chu huixin pi
lihuacd ni lixcajnit catihuanikoca amakapitzin ti
na xala c-xchic?

Huanti luhua xlicana quilipecuanitcdn

(Lucas 12:2-7)

26 “Huampi huixin ni capecuanikétit huantu
nacatlahuaniydn amakapitzin caj xpalacata
ni matlanikoy huantu huixin nahuanatit,
sampi ni pala actum tachihuin huantu quit
ccahuaninitan, caj chunata tzek catitahui lapi

ni fuerza nacatzican. 27 Lapi acxni capaklhtutd
xuanit quit ccahuaninitan aktum tachihuin, pus
acxni chu cacuhuini huixin caliakchihuinampitit,
chu na chund huantu caj tzek ccahuaninitan,
huixin xlicana masqui antd luhua pixtlanca
calicatasatit c-xcaakstinin lactalhman chiqui.
28 Ni capecuanikdgtit yama huanti masqui tlan
nacamakniyan, sampi xlacan ni lay mapatinikoy
milistacnacan. Huata xatlan hud capecuanitit
Dios sampi x1a lantla namaknikoy mintiyatlihua
kalhipalay litlihuaka laquimpi alistalh na tlan
namacdn milistacna c-pupatin.

29 “Caj luhua caucxilhkdtit lantla luhua actuju
xtapalh mastakocan tantuy lactzu spun, chu ni
pala tzinu tapalaxld listacdn, huampi masqui
chund, ni pala tantum xanin catitamacha c-tiyat
lapi ni hud chund nalacasquin Quintlatican
Dios. 30 Hua chund ccalihuaniman sampi
xld pacs catziy, chu xahuachi hasta masqui
miacchixitcan huantu yako c-miakxekacan pacs
taputlakatayanit lantla kanatunu. 31 Chund pi
ni capecudntit; Dios nacamaktayayan sampi tlak
xalihuaca huixin lhuhua kalhiydtit milakasican
ni xahua pacs yama lactzu spun.

Jesus lakatiy acxni lipaxuhu litayayahu pi
xlicana lipahuanahu
(Lucas 12:8-9)

32 “Caxaticahud ti nalitayay c-xlakstipancan
amakapitzin pi xlicana quilipahudn, pus na chuna
chu quit na nackalhmaktayay c-xlacatin Quintlat
ti huilachd c-akapun. 33 Huampi caxaticahua ti
ni nalitayay c-xlacatincan amakapitzin pi xlicana

quilipahudn, pus na chund chu quit na ni ctikalh-
maktayalh c-xlacatin Quintlat ti hui c-akapun.

Lhuhua huanti caj nalitapapitzikoy Jestis
(Lucas 12:51-53; 14:26-27)

34 “Ni luhua tipuhuandtit huixin pala caj xman
hua luhua cminit huiliy tapaxquit unu catiyatna,
pus quit ni luhua xman hud climinit tapaxquit
huata na caj cminit huiliy talamakasitzin. 35 Quit
caj lampala cminit lamachipiy tachixcuhuitat,
hua chuna cliquilhuama sampi caj quimpalacata
chatum kahuasa natalamakasitziy  xtlat,
chatum tzumat natalamakasitziy xtzi, chu
chatum puscat natalamakasitziy xputiyatzi.
36 Lantla chatunu chixcuhuin man xlinatalancan
xtalamakasitzinacan nahuan, chu ni
catilaucxilhputunkolh.

37 “Na chuna litum, lapi chatum huixin
tlak lakcatzdn xtlat, usu xtzi ni xahua quit,
laquimpi aktum catziy quilacscujni nahudn,
pus huata xla ni lakchdan quit quintapaksiniy
lantla quilimakalhtahudkat; chu na chuna
litum yama huanti atzinu lakcatzan xkahuasa,
usu xtzumat ni xahua quit, xla ni lay litanuy
la xaxlicana quilikalhtahuaka. 38 Chu na
chuna huanti ni aktum catziy la chali chali
calelh xcruz, chu caquistalanilh hasta masqui
chuna tlan calimacamastalh xlatdmat caj
quimpalacata, xld ni lay quintapaksiniy
lantla ti xlicana quilacscujni. 39 Sampi
huanti lakmaxtuputun xlatdmat unu catiyatna,
huata xla namakatzankay, huampi huanti

namakatzankay xlatamat caj quimpalacata huata
xld namaakaputaxtiy c-xlacatin Dios.

Huanti huixin camakamaklhtinanadn, xtachuna
quitaxtuy lampala quit quimakamaklhtinama

(Marcos 9:41)

40 “Huanti huixin tlan nacatlahuayan c-
xchic, chu nacamakamaklhtinandn, pus luhua
xtachunatiya lampala quit quimakamakl-
htinama; hua chu ti quit tlan quintlahuay, chu
quimakamaklhtindn, pus na luhua chunatiya
quitaxtuy lampala hud makamaklhtinama
Quintlat huanti quimacaminit catiyatna.
41 Caxaticahuda ti xtalaktuncuhuilh c-xchic
chatum xprofeta Dios caj cumu catziy pi
hua lacscujnima, xlicana xla pi na chunata
namaklhtinan xtaskahu c-xlacatin Dios lantla
nalakchan chatum xprofeta Dios. Na chuna litum
huanti natalaktuncuhuiy c-xchic chatum chixcu
huanti luhua tlan xtapuhudn, caj xpalacata pi
lakapasa pi akstitum chixcd, Dios namaxquiy
xtaskahu lantla tu lakchan chatum huanti luhua
tlan xtapuhudn. 42 Chu caxaticahud ti xmaxquilh
masqui cana caj paktum makot xaskahuihui
chichut chatum huanti ni pala ta xlakasi
tasiyuy quilimakalhtahuakat caj xpalacata catziy
quistalaniy, xlicana ccahuaniydn pini caj chunata
catitamakaxtakli pala ni fuerza namaxquican
xtaskahu c-xlacatin Dios.”

11

Juan Bautista an makalhasquininan Jesus pala



SAN MATEO 11:1 Ix SAN MATEO 11:6

xlicana hua Cristo
(Lucas 7:18-35)

1 Acxni chu xuanikonittd lantla natlahuakoy
xtascujutcdn kalhacutuy xlimakalhtahudkat,
xlacan ankolh, chu x14 na lacapala tacaxli, chu na
anta alh liakchihuinan xtachihuin Dios c-lactzu
cachiquin huantu lacatzu xuilakg.

2 Masqui Juan Bautista chunacu xtanuma c-
pulachin, huampi anta x1a catzicha lantla Cristo
lactlanca licacni xtlahuama. Pus x1a malakachalh
makapitzin xlimakalhtahudkat antani xlamacha.
3Yama chixcuhuin acxni lakchankolh Jesus chuna
kalhasquinkolh:

—~Quincamacamiman Juan Bautista laquimpi
naccakalhasquindn lapi xlicana huix Cristo
huanti namin  quincalakmaxtuyan, usu
natimincu alistalh huanti luhua xlicana Cristo.

4 Chanchu Jesus kalhtikolh, huanikolh:
“Lacapala calakpimpitit, chu cahuanitit Juan
huantu huixin ucxilhpatit ctlahuama, chu
huantu kaxpatpatit clichihuinama. 5 Na
calitachihuindntit pi huanti lakatzinin xuankonit
chu aya tlan lacahuanankoy, na chund huanti ni
lay xtayakoy, chu aya tlan tlahuankoy. Xahua
huanti xkalhikoy lixcajnit tzitzi huanicdn
lepra, chu pacs tatlanimakg, na chuna
huanti akatapanin xlamakg, chu aya tlan
kaxmatkoy. Chu hasta na chunda makapitzin
ti aya xnikonit chd cmalakastakuanikonit
calinin, chinchu huanti laklimaxkanin lamaka,
pus xlacadn taliakchihuinanimakgd pulactum
xasasti talacapastacni huantu nalakmaxtukoy.
6 Huampi na cahuanitit Juan pi luhua cana

lipaxuhu nalatamay yama chixcd huanti ni
naxlajuandn c-xtalipahuan acxni chu aya lihuana
quilakapasnitta xati quit.”

7 Acxni chu aya ankolh xlacscujni Juan,
Jests tzuculh lichihuindn Juan c-xlacatincan
lilhuhua, chu nama huanikolh: “Acxni tiquilatit
c-desierto, ¢tu luhua tiquiputzatit, usu xatd luhua
quiucxilhputuntit?  ¢Pi hud quiucxilhputuntit
huixin chatum chixcu ti xtachuna lantla kantum
katit tu ni tuhua akxmutyahuama un? & Pus lapi
ni chuna, ¢td chinchu quiucxilhputuntit? ¢pa
quiucxilhputuntit chatum chixcu ti luhua lacuan
lhakat lilhakananit? Tama ni chund sampi huixin
stalanca catziyatit pi huanti litacaxtayakonit
lacuan lhakat, antd xlacan huilakd c-xchiccan
lactlanca puxcunanin. 9 Huampi ¢xati luhua
quiucxilhtit? ¢ Td hua xquiucxilhputunatit chatum
profeta? Lapi hud quiputzatit pus lihuaca tlan
sampi quit luhua lacatancs ccahuaniydn pi
xlicana tama chixcu ti huixin quiucxilhtit atzinu
tlak tlanca maxquicanit xtascujut ni xahua lantla
tu xmaxquikocanit xtascujutcan xlipacscan
xalakmakan profetas. 10Sampi huatiya tama Juan
Bautista huanti lichihuinan Dios c-Likalhtahuaka
acxni nama hua:

‘Quit cmalakachay quintalakachdn huanti
napulaniyan,
laquimpi xla nacaxtlahuanitilhayan mintiji.’

11 “Xlicana ccahuaniydn pi lantla xliputum
chixcuhuin huanti lacachinkonit catuxahuat
ni pala chatum ti ananit huanti tlak tlanca
xtascyjut xmaxquicanit xtachund lantla xla
Juan Bautista. Huampi masqui chund, chd na

milicatzitcan pi catihud chixcd masqui nitd
xlakasi xud, huanti Dios namakamaklhtinan c-
xasasti xtapaksit huantu xlichihuinan Juan, pus
huata namakatlajapalacan Juan, sampi x1a hasta
tlak xalihuaca nakalhiy xtascujut.

12 “Hasta lantla titziculh akmununan Juan
Bautista hasta chu, lhuhua huanti litzaksama
pi fuerza namakantaxtiy yama laktaxtut,
chu tanumakg c-xtapaksit Dios, sampi
xlacan fuerza tlahuanimakg ni tachokokoy
hasta pi tlan natanukogyacha. 13 Makan
quilhtamacu hasta acxni ni =xamin Juan
Bautista, xlipacs ti xtitaxtukonit profetas
tzokuilikolh c-xlikalhtahuakacdn lantla namin
quilhtamacu acxni Dios nahuiliy xasasti xtapaksit
unu catuxahuat, xahua Moisés na titzokli
xpalacata c-xlibro antani na tatzoktahuilanit
xlimapaksin Dios. 14 Masqui huixin ni luhua
cacanajlaniputuntit quintachihuin, huampi quit
lacatancs ccahuaniyan pi tama Juan Bautista
huatiya yama profeta Elias xuanit huanti
tithuanica, usu timalacnuca pi xla namimpalay
amaktum catiyatna. 15 jLapi huixin kalhiyatit
miliakahuancan puslihuana cakaxpattitlaquimpi
naakataksatit huantu ccamaakataksniputundn!

16 «;xati xtachund tlan naccatalimaxtuyan
huixin huanti lapatit lanchd yuma quilhtamacua?
Pus huixin caj luhua xtachuna litaxtuyatit lantla
yama lactzu camdan huanti kamanantahuilakoy
c-tlancati, chu na lacacatasakoy xtacamancan.
17 Namd huankoy: ‘Pus ¢tu luhua lacasquinatit?
jQuin aya ccaliskolininitan laclipaxuhu tatlakni
xlacan tantlinin, huampi huixin ni tantlitit,

chu na aya ccaliquilhtlinin xla talipuhuan
taquilhtlin, huampi na ni pala chund tasatit!
18 Luhua xlicana pi chund litaxtuyatit huixin
huanti lanchu yuma quilhtamacu lapatit, sampi
aya quichilh Juan Bautista huanti ni lacxtum
xtahuayankoy, chu ni lacxtum xtacatanikoy caj
catihua chixcuhuin laquimpi natapaxuhuakoy,
huampi huata huixinin kalhtum huantit pi
hua xkalhiy xtalacapastacni akskahuini.
19 Chanchu alistalh cmimpd quit Xatalacsacni
Chixcu, quit lacxtum ctzuculh tahuayankoy, chu
tacatanikoy catihua chixcuhuin laquimpi chuna
putum nactapaxuhuakoy, huampi huata huixin
huampalayatit pi mat luhua tlanca xakotni,
chu luhua xman hud clacapastaca lantla caj
nacuayan, xahud xlipacs quiamigos ctlahuakoy
huanti matajinankoy impuestos, xahua catihua
maklakalhinanin chixcuhuin. Huampi quit
ccahuaniydn pi lantla hui xliskalala Dios anta
lacatancs kantaxtuma, chu litasiyuma xtascujut
c-xlatamat huanti xlicana akataksma.”

Huanti ni kaxmatputunkogy xtachihuin Jesus
snun napatinankoy

(Lucas 10:13-15)

20 Jesus lantla xakchihuinantlahuan c-akatunu
cachiquin, xui makapitzin cachiquin antani
xtlahuay lhuhua lactlanca licacni, huampi
masqui chund, huanti antd xuilakg xlacan ni
xlakpaliputunkoy lixcajnit xtalacapastacnicdn
laquimpi nalipahuankoy Dios. Maktum
acxni xlilipuhuankoy yama chixcuhuin, xla
luhua tlihuaka tzuculh stacyahuakoy, nama

xuanimakg: 21 “Koxutanin huixin ti huilapitit
c-xacachiquin Corazin, chu na chund huixin ti
huilapitit c-Betsaida! Sampi lapi yama lactlanca
licacni huantu ctlahuanit c-milakstipancan
chund <xtitlahuaca aya mincha quilhtamacu
c-xacachiquin Tiro, chu Sid6n; pus ti anta
xuilakg xlacdn aya makasa cahua lantla
xtilakpalikolh xalixcajnit xtalacapastacnican,
xahua aya xmasiyukolh pi xlicana lipuhuankoy
caj xpalacata xlilhakanankolh xatzitzaka lhdakat,
chu na xliactlahuapuxtukoca lhcaca. 22 Pus
quit lacatancs ccahuaniyan pi acxni nalakchan
quilhtamacu acxni naakastacyahuakocan xlipacs
tachixcuhuitat, huixin atzind luhua lipecua lantla
nacamapatinicandtit ni xahua yuma huanti
makdan huilakocha c-xacachiquin Tiro, chu Siddn.
23 Chinchu huixin xala c-Capernaum, Huixin
max puhuandtit pi Dios calikalhiman tlanca
mimputahuilhcan c-akapun. Pus quit lacatancs
ccahuaniydn pi ni chund, huata xatlan antani
luhua xapulhman c-pupatin nacamacapincandtit
laquimpi antd naxokonanatit. Sampi lapi
antad yama c-chuchutsipi tu huanicdn Sodoma
xtatlahuanikolh lactlanca licacni huantu
tatlahuanit c-milakstipancan, yama tlanca
cachiquin ni xtimalaksputuca, luhua tlan
cahua xtahui hasta chd. 24 Pus hud xpalacata
ccalihuaniydn, pi huanti makan xuilakg c-
Sodoma, tlak paitat nakalhikoy takastacyahudan
acxni yama quilhtamacu nachin taputzan, ni
xahua huixin.”

Huanti aya litlakuankonit xlatamatcdn calak-
minkolh Cristo laquimpi namajaxakoy

(Lucas 10:21-22)

25 Acxnitiyda yama quilhtamacd Jesus
tzdculh tlahuay =xoracion, namd Xuanima
xtlat: “Cmaxquiyan paxcatcatzinit, huix
Tata huanti xmalana akapun, chu catiyatna,
pi matzekuilinikonita xXatlan mintala-
capastacni huanti luhua kalhikoy xlakasi,
chu lakskalalan chixcuhuin = puhuankoy;
huata huda maakataksnikonita huanti luhua
nitu tuncadn xlakasicdn laquimpi xlacan
nakalhakaxmatkoyan. 26 Luhua chund tlan,
Tata, sampi huix chund lacasquinti pi chuna
naquitaxtuy.”

27 Alistalh tachihuinampalakolh huanti antd
xyakg, tihua: “Xlipacs huantu kalhiy Quintlat,
pacs quimacamaxquinit. Quit xCam Dios, chu
niti luhua quilakapasa xati quit huata caj xman
hua Dios catziy pi quit xCam. Na chuna litum
niti luhua catziy lantla luhua xtalacapastacni
Quintlat Dios huata caj xman quiacstu quit
ccatziy cumu quit xCam, na caj xman hud
nalakapasa huanti quit nacmalakapasniputun.
28 Chinchu huixin huanti scujtamakanitantit,
chu aya camakatlakuankonitdn milatamatcdn,
luhua tuhua makcatziyatit lapatit xtachund pala
cucalipimpdtit aktum tzinca tacuca; huata xatlan
caquilaktantit, laquimpi quit naccamajaxayan.
29 Luhua lipaxuhu camakamaklhtindntit
quintastacyahu huantu quit cmastay, chu
na akstitum caquiucxilhtinitit quilatdmat,
sampi quit xlicana luhua =xapaxuhud, chu

luhua xalakalhamand c-quilatdmat; lapi chuna
nalatapayatit, huixin xlicana namajaxakoyatit
milistacnacdn. 30 Sampi yama tastacyahu huantu
quit ccamaxquiyan ni pala tzinu tuhua chu yuma
tacuca huantu quit naccamaxquiyan ni pala tzinu
tzinca lencan.”

12

Dios tlahuanit quilhtamacu lijdaxat laquimpi na-

maktayakoy xcaman
(Marcos 2:23-28; Lucas 6:1-5)

1 Maktum quilhtamacu sdbado acxni pacs
judios xjaxkoy, Jesus chu xlimakalhtahuakat
huanti cstalanimakg xtipuntaxtumak¢ lakatum
tachandn antani pacs xchancanit trigo. Chanchu
xlimakalhtahudkat pi xtzincsmakg, pus tzucukolh
puxkoy xatahuacat trigo, xlakpakxkoy, chu
xuaninikoy xtalhtzi. 2 Makapitzin fariseos
huantina antd xmakstalamako, xlacan ucxilhkolh
huantu xlimakalhtahudkat xtlahuamakd, nama
huanikolh Jesus:

—:Ta xpalacata yuma milimakalhtahuakat
nitu liucxilhninankoy, sampi tlahuamak¢g aktum
tascyjut huantu lihuancan, xahua chiyu lijaxat
quilhtamacu?

3Jesus nama kalhtikolh:

—c:Lantla  pi  niucxni alikalhtahuakayatit
huixin xaSantujlani Likalhtahuaka antani
lichihuindn huantu titlahualh rey David acxni
xl4 xtatzincsnimakg xcompafieros? 4 Antd huan
pi tama David tdnulh c-xtemplo Dios, chu hualh
yama xatasiculunatlahu caxtalanchu huantu
ni pala tzinu xlihuat xuanit, na ni pala hua

xcomparieros, huampi x1a acxtum tahuakolh,
huantu xman hud xlihuatcan xuanit palijni.
5 Usu ¢a poco ni alikalhtahuakayatit c-xlibro
Moisés antani huan pi hua yuma palijni huanti
scujmakg c-xtemplo Dios, xlacdn ni jaxkoy
masqui lakchanit quilhtamacu sabado lantla
jaxcdn, huampi yuma ni lihuancan? 6 Pus quit
lacatancs ccahuaniydn pi tlak kalhiy cacni
ti hul und chatum ni xahua xtemplo Dios.
7 Luhua xlicana pi huixin ni aakataksatit huantu
huamputun xlimapaksin Dios antani chund nama
tatzoktahuilanit c-Likalhtahuaka: ‘Ni clacasquin
pi caj xman hud naquililakachixcuhuiyatit
lantla naquilicaxtlahuananiyatit xalimaknit
mintakalhincdn, pus huata atzinu luhua tlan
nacmatlaniy pi naquililakachixcuhuiyatit lantla
acxtum nalalakalhamanatit chatunu huixin’
Lapi xlicana xakatdkstit tu quincahuaniputunan
xtachihuin Dios, ni xlihuanikotit, chu ni
xtimakstuntlahuaputunkdgtit yuma huanti ni
kalhikgy talakalhin. & Chu na chuna litum,
luhua milicatzitcan pi quit Xatalacsacni Chixcu
ckalhiy limapaksin laquimpi nacuanikoy
tachixcuhuitat lantla tu tlan natlahuakoy masqui
acxni quilhtamacu sabado lijaxat.

Jesus mapacsay chatum chixcu huanti

cscacnikonit xmacdn
(Marcos 3:1-6; Lucas 6:6-11)

9 Acxni Jesus chalh c-actzu cachiquin antani
xamakg, tanulh c-xpukalhtahuakacan judios
huantu xui antd. 10 Na antd xmakui chatum
chixcu huanti cscacninit kantum xmacan. Na

antd xmakuilak¢ makapitzin fariseos huanti
luhua csitzinikgy Jesus. Cumu ankalhin
xtaksniputunkoy huantu tlan naliyahuakoy
talakalhin, chu nalistahuakoy, chatum nama
kalhasquilh:

—Lantla huix huana, ¢pi mininiy lapi
namapacsacan chatum tatatla acxni quilhtamacu
sabado lijaxat?

117Jesus nama kalhtikolh:

—~Chinchu lapi chatum huixin kalhiy tantum
calhnily, na pala xtamakuasli capulhman, masqui
luhua lakchanit quilhtamacu lijdxat, ¢a poco ni
lacapala catialh macutuy? 12 Pus quit lacatancs
ccahuaniydn pi tlak kalhiy lhuhua xtapalh chatum
chixcd, ni xahua tantum calhnilu. Pus hua
xpalacata ccalihuaniyan pi ankalhin mininiy nat-
lahuayatit huantu tlan masqui lakchanit quilhta-
macu lantla jaxcan.

13 Puschi Jesus huénilh yama chixci huanti
cscacnikonit xmacan:

—Huix cuaniyan, castonkti mimacan.

Acxni xla stonkli xmacdan, xlicana pi lihuana
tlan tihua xmacan xtachund lantla xapakatu.
14 Yama fariseos sitzikolh, chu acxni taxtukolh
tzaculh  lalixakatlikoy lantla natlahuakoy
laquimpi namaknikoy Jesus.

C-xlatamat Jesus kantaxtulh huantu
xlichihuinanit profeta Isaias

15 Jesus catzilh huantu xlacapastacmakg
fariseos, huata xla tatampuxtulh, alh alacatanu.
Luhua lhuhua tachixcuhuitat stalanikolh,
chu xlipacs huanti xkalhikoy tajatat xla

xmapacsamakd. 16 Acxni x1a xmapacsakoy, luhua

lihuana xuanikoy pi ni taji nalichihuinankoy

lantla xtlahuay tlanca licacni. 17 Yuma huantu

Xquitaxtuma c-xlatamat hua chuna lilalh

laquimpi xlikantaxtulh huantu tilichihuinalh

makasa quilhtamacuy profeta Isaias acxni nama

tihua:

18 “Quit ccamalakachanimdn quilacscujni huanti
clacsacnit,

luhua cpaxquiy, chu xlicana clipaxuhuay caj
xpalacata.

Quit nacmaxquiy xlipacs xlitlihuaka quispiritu,
chu quintalacapastacni,

laquimpi xla chuna lacatancs
naliakchihuinanikoy huantu Iuhua
xaxlicana <xtalacapastacni Dios xlipacs
tachixcuhuitat.

19X1a ni catiaklhuhudtnalh, chu na ni pixtlanca
catichihuinalh,

chu ni pixtlanca catiakchihuinantayalh catijin
laquimpi fuerza natlahuaniy pipacs nakax-
matnikoy.

20 X1a lipaxuhu namaktayalén huanti ni kalhiy
litlihuaka, xtachunda lantla kantum
katit huantu talacchuntatahuilanit, chu
laktzankanit xlatdmat;

chu na ni pala catilactlahuanilh xtalacapastacni
yama huanti atakalan lipahuan,

huampi fuerza natlahuaniy pi lihuana cat-
acaxtahui huantu xatlan xtalacapastacni
Dios unu catuxahuat,

21 chu =xahud xlipacs ti xala canihua
cachiquinin nalipahuankoy, chu
nakalhkalhitahuilakoy,

sampi nacatzikoy pi hud nalakmaxtukoy.”

Liyahuacan Jesus pi hud tascujma akskahuini
(Marcos 3:20-30; Lucas 11:14-23; 12:10)

22 Maktum quilhtamacu Jesus liminica
chatum chixcu koko, chu lakatzin xuanit,
hua chund litaxtunit sampi =xpalaktajuma
cspiritu akskahuini. Puschi Jesus timatlanilh;
acxni chu x1d mapacsakolh yama chixcuy, tlan
lacahudnalh, chu na tlan chihuinalh. 23 Pacs
lanaj xlacahuankonit lilhuhua huanti ucxilhkolh,
nama xuankoy: “¢Pi huatiya cahud yuma chixcu
talipahu xCam Dios huanti xliminat xuanit?”

24 Huampi acxni fariseos kalhakaxmatkolh
huantu xlacan xquilhuamakg, chund huankolh:
“Yuma chixcu tlan tamacaxtukgy cspiritu
akskahuini sampi x14 hud tascujma, chu lipahuan
Beelzebu huanti xapuxcu akskahuini, chu
hud maxquinit xlitlihuaka.” 25 Chanchu Jesus
pi pacs xcatziy huantu xlacan xpuhuamakg,
xld& nama huanikolh: “Huixin -catziyatit pi
caxaticahua xanapuxcun mapaksinanin xala c-
aktum tlanca tiyat, lapi xlacan caj natapapitzikoy
huanti stalanimakg, chu xacstucan natzucuy
latalatlahuakoy, pus chuna ni lay tapalhiy yama
pumapaksin, huata caj nalalactlahuayahuakoy.
Chu na chund c-aktum cachiquin, usu c-aktum
chiqui, lapi caj xankalhin lamakasitzihuilaca,
ni lay makas catitapalhikolh, huata «caj
nalaclatayakoy. 26 Pus na chund chu lapi

chatum xlacscujni akskahuini talatamacaxtuy
xtalacscujni, pus caj xacstu lamapapitziy. ¢Lantla
chanu chu natapalhiy xpumapaksin akskahuini?
27 Huixin hudntit pi quit ctamacaxtukoy cspiritu
akskahuini sampi mat hud quimaxquinit
xlitlihuaka Beelzebu huanti luhua xapuxcu
akskahuini; pus lapi xlicana chund, chinchu
yama huanti milimakalhtahuakatcan, chu huanti
catalapulaydn, ¢ti camaxquiy litlihuaka laquimpi
na tlan tamacaxtukoy cspiritucan akskahuini?
Pus hua yuma naliakataksatit pi huixin xlicana
luhua makat aktzankayatit. 28 Huampi huata quit
ctamacaxtukoy cspiritucan akskahuini sampi
hua Dios quimaxquinit cSpiritu, chu xlitlihuaka,
chu na luhua lacatancs litasiyuy pi yama xasasti
xtapaksit Dios huantu nahuiliy unu catiyatna aya
tzucunittd kantaxtuy c-milatamatcan.

29 “Na chuna litum, ¢lantla chanu natlahuacan
natanucanacha c-xchic chatum tlihuaka chixcu
laquimpi namakkalhanancdn, hua palapi
ni xapulana namakatlajacdn, chu lihuana
nachihuilican? Lapi chuna natlahuacan, pus tlan
namakkalhancan putum huantu xla kalhiy. Pus
na chund lantla quit cmakatlajanit akskahuini.

30 “Na chund chu huanti ni quit quintatayay,
tama caj quilaksitziniy huantu quit
cliscujma, chu na chund huanti ni acxtum
quintamamacxtumikoy tachixcuhuitat laquimpi
quit naclakmaxtukoy, pus huata xla caj
mapapitzima laquimpi lihuacé nalaktzankakoy.

31“Pus hud ccalihuaniyan pi caxaticahud ti Dios
tlan namatzankananiy xlilhuhua xtalakalhin,
chu na chuna putum caxatucahud tamaxcajualin

huantu chihuinankonit, huampi huanti makcatzi
calahua nalikalhkamanan huantu lacatancs
limalacahuanima Espiritu Santo, pus ni lay
catimatzankananica. 32 Na chund yama
chixcu huanti calahuda =xquilikalhakamadanalh,
quit Xatalacsacni Chixcu, fuerza max tlan
namatzankananicadn xtalakalhin sampi caj ni
catziy, huampi huanti makcatzi calahua lixcajnit
tachihuin nalikalhkamanan huantu xla luhua
lacatancs catziy pi hua xtascujut Espiritu Santo,
¢lantla cha namatzankananican caquilhtamacu,
usu huantu mimacha alistalh?

Akatum quihui litalakapasa xtahudcat
(Lucas 6:43-45)

33 “Hud caliucxilhtit akatum quihui pi lapi
tlan quihui, pus tuncdn talakapasa sampi
luhua lacuén tahuacay xtahuacat; huampi lapi
akatum quihui nitldn, na chund ni lacuan
tahuacay xtahudcat; sampi akatum quihui hua
litalakapasa xtahudcat. 34 Quit luhua lacatancs
ccalakapasan sampi huixin akskahuinanatit.
ijLuhua xtachund mintayatcan lantla laclixcajnit
luhua huantu tzek xcanankoy! ¢Lantla chu tlan
nalichihuinanatit lacuan tachihuin pala anta c-
minacucan luhua xlicana lixcdjnit licatziyatit?
¢Sampi  chatum chixecd hud lichihuinan c-
xquilhni huantu xtalacapastacni kalhiy c-xnacua?
35 Yama chixcu huanti luhua tlan xtapuhudn,
hua xla lichihuinan huantu lacuan tachihuin
sampi pacs hua hui c-xnacd. Huampi huanti
luhua lixcdjnit xtapuhudn, hua x1a lichihuinéan
huantu laclixcajnit sampi pacs huantu ni

lacuan hui c-xnacud. 36 Huampi quit lacatancs
ccahuaniyan pi acxni nalakchan quilhtamacu
lantla namaxokonikocan tachixcuhuitat tu
tlahuakonit, xlipacs lantla chatunu namastakoy
cuenta lantla caj lakahuan chihuinankonit.
37Sampi caj xpalacata lantla kalhatunu mintachi-
huincan huantu nacamakalhapalicanatit
huixin, nacaliputzananicandtit, chund chu
nacamacatzinicandtit lapi nitd lipindtit cuenta,
usu hui tu nalitamakstuntlahuayatit.”

Hui ti ni xlicana xlipahudn Jesus, caj
xlilakastanamputun lactlanca licacni tu tlahuama

(Marcos 8:12; Lucas 11:29-32)

38 Maktum, makapitzin fariseos, chu
laktzokquinanin lakminkglh Jesus, chu nama
huanikolh:

—Makalhtahuakand, quin clacasquinahu
pi huix xtlahua aktum tlanca licacni tatlahu
laquimpi  xacliucxilhui pi xlicana Dios
macaminitan.

39Jesus nama kalhtikolh:

—Luhua xaaktzankan lapatit huixin
und caquilhtamacy, sampi xlicana pi
luhua  laclixcajnit mintapuhuancdn, na
xalikaman tlahuananin, huixin lacasquinatit
cactldhualh aktum tlanca licacni tatlahu
laquimpi naquilipahuanatit. Huampi quit
nitd cacticalimalakastanin huantu huixin
ucxilhputunatit, huata xatlan caj hua
naccalimalacahuaniyan aktum tatlahu xtachuna
huantu Dios titldhualh c-xlatamat profeta
Jonas. 40 Pus chund lantla Jonas xtajuma

aktutu quilhtamacu, chu aktutu tzisni c-
xpulacni tlanca squiti, na chuna chu quit
Xatalacsacni Chixcu aktutu quilhtamacy, chu
aktutu tzisni ctajuma nahudn c-xtampun tiyat.
41 Acxni nalakchdn quilhtamacd lantla Dios
natatlahuakgy  xcuentajcan  tachixcuhuitat,
yama chixcuhuin huanti xamakan quilhtamacu
xuilakg c-xacachiquin Ninive, Xxlacan natayakoy c-
xlacatin Dios, chu nacamalacapukoyan huixin,
sampi acxni xla Jonas liakchihuinanikolh
xtachihuin Dios, xlacan tilakpalikolh xalixcajnit
xtalacapastacnican; hua huantu huixin ni lay
tlahuayatit, masqui xlicana unu hui chatum
huanti tlak tlanca kalhiy xlacatzucut ni xahua
Jonds. 42 Na chund huanti xlihui puxcuna
puscat huanti makan xmapaksindn c-aktum
tlyat c-sur huanican Sheba, xld na natayay
c-xlacatin Dios acxni nacatatlahuacanatit
mincuentajcan  milipacscdn huanti lapatit
lanchuj quilhtamacy, yama reina puscat na
nacamakstuntlahuaydn, sampi masqui luhua
makat xuanit c-xXtiyat huampi fuerza timilh
laquimpi nakaxmatniy xtachihuin lantla xkalhiy
xliskalala xamakan rey Salomoén, huampi huixin
ni pala tzind quinkaxpatniputunatit masqui
unu catachihuinaman chatum huanti tlak tlanca
xlacatzucut ni xahua lantla yama rey Salomon.

Huanti  xlimaktuy  palaktajuy  cspiritu
akskahuini tlak luhua lixcajnit huan xtapuhudn
(Lucas 11:24-26)

43 “Acxni cspiritu akskahuini
mamakaxtaknicdn chatum chixcu xla an

putzay alacatanu antani tlan natahuilay, chu
an latakchokoy antani madkat; huampi huata
acxni ni taksa chund puhuan: 44 ‘Huata xatlan
nactaspitpalay c-quinchic antani ctaxtunitancha.’
Acxni chy x1a chimpalay, manoklhuy yama
chixcu xtachund aktum chiqui huantu caj
chunata ya, chu nitd huilakg, xahud lihuana
macaquinancanit, chu palhnancanit. 45 Puschi
huata xla lacapala an tiyakoy akalhatujun
xtaspiritu huanti atzinu Iluhua laclixcdjnit
licatzikgy, chu antd putum ankoy tahuilakoy
c-xlatamat yama chixcu. Hua chu yuma
chixcu huanti aya xtatlaninit, cax atzinu luhua
laclixcajnit huan xtapuhuan ni xahua lantla
xakasiya. Xlicana ccahuaniyan pi na pacs
chund nacaakspulaydn huixin huanti lanchu
quilhtamacu unu lapatit, sampi xlicana ni lay
quilipahuanatit.”

Xtzi, chu xlinatalan putzakoy laquimpi
natachihuinankaoy Jestus

(Marcos 3:31-35; Lucas 8:19-21)

46 Jesis chunacd cxakatlimakg chix-
cuhuin c-chiqui antani xui acxni chinkolh
xtzi, chu makapitzin xlinataldn, xlacan
xtachihuinamputunkoy, chu antd tayakocha c-
quilhtin. 47 Chatum chixcud hudnilh Jesus:

—Mintzi, chu makapitzin milinatalan ayakocha
c-quilhtin, tachihuinamputunkoyan.

48 Huampi huata xId kdlhtilh huanti chund
macatzinilh, hudnilh:

—¢Ti yuma quintzi, chu ti yuma luhua
quilinatalan?

49 Huata x1a hua laklacankolh
xlimakalhtahuakat, chu nama hua:

—Hua yuma quintzi, xahua quilinatalan.
50 Sampi caxaticahud huanti natlahuakoy
xlimapaksin Quintlat huanti huilacha c-akapun
xlicana pi hua tamd quintald, chu na hua quintzi.

13

Xatakalhchihuin xla chatum chanana

(Marcos 4:1-9; Lucas 8:4-8)

1 Huatiya yuma quilhtamacu Jesus tdcaxli c-
chiqui, chu taxtulh alh c-xquilhtun takayahuana.
Anta titahui laquimpi chund naliakchihuinanikoy
tachixcuhuitat xtachihuin Dios. 2 Huampi
cumu luhua lhuhua lantla tamacxtumikolh
antani xld xui, huata xatlan tajulh c-aktum
putacutnu, anta culucs tahui, huanchu
amakapitzin lantla xlilhuhua anta tayakolh
c-xquilhtun chuchut laquimpi nakaxmatnikoy
xtachihuin. 3Jesus lhuhua huantu lixakatlikolh
caj takalhchihuin, chu na huanikolh yuma
takalhchihuin: “Maktum quilhtamacd chatum
chanand alh chan xatalhtzi xlichdnat. 4 Chanchu
lantla xchananantilhay makapitzin xlichanat
tamakochd c-tiji; caj lipuntzu minkocha lactzu
spun, chu sacuaquikolh. > Chinchu makapitzin
xlichanat tamakocha cachihuixni antani nita
xkalhiy tiyat antani namatijukoy xtankaxek. Yama
lichanat lacapala pulhli sampi ni lhuhua xkalhiy
tiyat. 6 Huampi acxni taxtuchi chichini, chu
lipecua tzuculh akchichin, lacapala scacli sampi
ni lihuana xmatijunit xtankaxek. 7 Makapitzin
xlichanat tamakochd calhtucunin; yama lhtucun

lalihudn stacli, chu maaklankanukolh. 8 Huampi
huata makapitzin xlichanat tamakocha c-xatlan
tiyat, chu acxni stackolh luhua lhuhua tahudacalh
xalihuat; makapitzin tachandn hui tu xkalhiy
max pala aktum ciento xtalhtzi caj lantla akatum
xXaquihui, makapitzin pala tutumpuxam, chu
makapitzin max pala puxamacahu caj lantla
akatunu tachanadn. 9 jLapi huixin kalhiyatit
miliakahuancan puslihuana cakaxpattit laquimpi
naakataksatit huantu ccamaakataksniputunan!”

Jesus huan xatu xpalacata lichihuinankoy lantla

lactzu takalhchihuin
(Marcos 4:10-12; Lucas 8:9-10)

10 Caj lipuntzu yama xlimakalhtahudkat Jesus
laktalacatzuhuikolh antani xla xui, chu nama
tikalhasquinkolh: “¢Tu xpalacata acxni huix
masiyunikoya tachixcuhuitat xtachihuin Dios
caxatucahud limaxtunikoya mintachihuin, sampi
huix catziya pi tzinu tuhua naakatakskoy?”

11 Chanchu xla kalhtinalh, huanikolh: “Huixin
xlicana pi Dios camacatziniputundn, laquimpi
naakataksatit lantla xla lacapastacnit nahuiliy
xasasti xtapaksit und catiyatna, huampi hua
lantla xlipacs huanti ni quistalanikoy, xlacan
ni lay akatakskoy lantla luhua naquitaxtuy.
12 Sampi huanti litzaksay akataksa yuma
xatlan talacapastacni, huantu kalhiy takataksni
atzind namalihuacanicdn, chu atzinu pacs
nakalhiy; huampi huanti ni litzaksaputun
cacatzilh, pi huantu kalhiy namaklhtican
hasta masqui caj xman hud huantu tzinu
takataksni kalhiy. 13 Pus huacha xpalacata

climaxtunikoy caxatucahua huantu tzinu tuhua
naliakatakskoy acxni quit clixakatlikoy, laquimpi
masqui kaxmatkoy quintachihuin chunatiya
tamakaxtakkgy lampala nitu kaxmatkonit,
chu masqui xlacan ucxilhmakg huantu quit
cmakantaxtima, chunatiya tamakaxtakkoy

lampala nitd ucxilhkonit. 14 Pus anta chu c-

xlatamatcan yuma chixcuhuin likantaxtuy

huantu xamakan quilhtamacu tilichihuinalh
profeta Isaias acxni nama hua:

‘Yuma tachixcuhuitat masqui cakaxmatkolh
huantu lacuan tastacyahu, huampi nita
catiakatakskolh;

masqui na caucxilhkolh lactlanca licacni quintat-
lahu, huampi chunatiya natamakaxtakkoy
lampala nitd ucxilhkonit.

15 Xnacucan yuma tachixcuhuitat luhua xlicana

tzacatlakonit;

masqui xlacan kaxmatkgy huampi ni lay
akatakskoy,

masqui luhua kalhikoy xlakastapucan chunatiya
lantla lakatzin lamako.

Huampi chund akspulakonit sampi man
xlacan chuna lacasquinkonit pi ni
calilacahuanankolh xlakastapucan,

chu na ni calikaxmatkolh xtakancan,

chu na ni pala caliakatakskolh xnacucén.

Hud xacstucan lenkoy cuinta lapi ta-
lakaspittayakoy, chu quilipahuankoy
laquimpi quit naclakalhamankay, chu

nacmapacsakoy xlistacnacan.’

16 “Huampi luhua cana lipaxuhu huixin sampi

kalhiyatit milakastapucan, chu liucxilhatit

huantu ctlahuay, na kalhiyatit mintakancan,
chu likaxpatdatit quintachihuin. 17 Sampi quit
lacatancs ccahuaniyan pi lhuhua profetas,
chu lacuan chixcuhuin huanti makan
quilhtamacu quilatamakochi, hua xlacan na
luhua xucxilhputunkoy huantu huixin lanchu
ucxilhpatit, huampi xlacadn ni ucxilhkolh;
na xkaxmatputunkoy huantu huixin lanchu
kaxpatpatit huampi huata xlacan ni maxquikoca
quilhtamacu nakaxmatkoy.

Jesus maakataksnindn xatu luhua huamputun

xatakalhchihuin chanand
(Marcos 4:13-20; Lucas 8:11-15)

18 “Huixin luhua lihuana cakaxpattit, chu
caakatakstit huantu cuanit yuma takalhchihuin
xla chatum chanana: 1° Yama lichdnat huantu
tamakochd c-tiji, chu sacuaquikolh lactzu
spun, hua climaxtuy caxaticahud ti kaxmatkoy
xtachihuin Dios, chu lantla xla lacasquin
nalatamakoy c-xasasti Xxtapdksit. Xlacan
kaxmatkoy, huampi alistalh minacha akskahuini
chu mapanuniy yama lacuan tachihuin huantu
xXchancanit c-xnacucan. 20 Chinchu yama
lichdnat huantu tamakocha calacchihuixni, hua
climaxtuy yama ti kaxmatkoy xtachihuin Dios,
xlicana luhua aktum tapaxuhudn canajlakoy,
lakatikgy, chu tlan tlahuakoy. 21 Huampi
cumu ni luhua pulhmdan xkalhiy xtankaxeka,
ni luhua makas makapalakoy, acxni chu min
tu nalitalactuhuajkoy, usu hui ti sokalikoy caj
xpalacata lipahuankoy xtachihuin Dios, tzucuy
lipuhuankoy, huata tu xlacan tlahuakoy xatlan

tuncan talacapanukoy. 22 Chinchu yama lichdnat
huantu tamakochd calhtucunin xlacan hua
litaxtukogy huanti kaxmatkgy huampi huata
atzinu litakatzankakoy catuhua huantu caj
xala catuxdhuat, lantla nakalhikgy lhuhua
tumin, chu lantla lipaxuhu nalatamakoy, pus
chuna litakskahuitamakoy putum huantu xlacan
lakatikoy, caj chuna namd limaaklankanukoy tu
catzikoy xtapaksit Dios, ni maxquikoy talacasquin
mastay xtahudcat c-xlatamatcan. 23 Huampi
yama tachanan huantu tamakochad c-xatlan tiyat,
hua xlacan litaxtukoy huanti kaxmakoy, chu na
akatakskoy xtachihuin Dios, xlacan tlahuakoy
huantu anta limapaksikoy, tapalhinikoy, lhuhua
chd huantu limasiyukoy xatahudcat. Makapitzin
xtachund yama lichdnat huantu mastakolh
aktum ciento xtalhtzi caj lantlata akatum,
chu makapitzin xtachuna lantla ti mastakolh
tutumpuxam, chu puxamacahu.”

Xatakalhchihuin lixcajnit lactzu tuhudn c-
xlakstipancan xatlan tachandn

24 Jesus na tilixakatlikolh yuma takalhchihuin:
“Yuma  xasasti  xtapaksit Dios huantu
matzuquiputun und catiyatna, luhua xtachuna
quitaxtuy lantla lacuan lichdnat huantu chatum
chixcu chalh c-xpdcuxtu. 25 Huampi acxni
tzisualh pacsd clhtatamakoca, catzisni tzek
tanuchi chatum huanti csitziniy xpuchina
pucuxtu, chu antd xla tzdculh Xpuyumakan
catucahua huantu ni lacuan tachanan c-
xlakstipancan trigo; acxni chuna tlahuakolh
lacapala alh. 26 Acxni yama trigo stacli, chu

tzaculh tahuacay xtahudcat, na hasta acxnicu
tzuculh tasiyuy xanima caj xachunata tuhudn.
27 Cscujnin huanti antd cscujmakg, lacapala
ankolh huanikoy xmalanacdn: ‘Tlati, lapi
caj xlakstu trigo tichanti yuma c-mipucuxtu,
¢ni chu minchd yama xalixcajnit lichanat?
28 Xpuchind yama tachanan, nama huanikolh:
‘Hua chatum ti luhua quincasitziniyan chuna
quincatlahuanitan’ Xlacan huanipalakolh:
‘¢Lantla chi Huana? (Pi lacasquina pi canahu
pulhumakanahu tama  lixcdjnit tuhudn?
29 Huampi xla huanikolh: ‘Ni chund catlahuatit,
¢(chdmpala xamaktum acxni huixin pulhupatit
nahudn tuhudan na napulhuydtit yama trigo?
30 Huata xatlan lacxtum castackokalh hasta
acxni nalakchan quilhtamacu lantla putum
namamacxtumicadn quintachandn, acxnicu
nacuanikoy scujnin pi xapulh hud napulhukoy
huantu ni xatlan tuhuan, na tanuj napachican
laquimpi nalaclhcuyuhuilican. Alistalh chu
namamacxtumican trigo, lihuana namaquican
xla’”

Xatakalhchihuin xalichanat mostaza
(Marcos 4:30-32; Lucas 13:18-19)

31 Jesus na tilixakatlipalakolh  yuma
takalhchihuin: “Yama xasasti xtapaksit Dios
huantu matzuquima catiyatna, luhua xtachuna
quitaxtuy lantla staca yama aktum xalichanat
quihui huantu huanican mostaza, acxni chatum
chixcu chdn c-xpucuxtu. 32 Xlicana pi hud
yuma xtalhtzi quihui huantu tlak luhua actzuy,
actina lantla xlipacs amakapitzin tachanan

huantu lactlanca stackoy, huampi masqui chuna,
acxni xla lacapala pun, chu na lacapala tzucuy
staca, hasta tlanca quihui huan; chu luhua
lhuhua kalhiy xpakanin, chu hasta lactzu spun
huantu koskoy caunin anta xlacan tlan tlahuay
xmasakacan c-xpakanin.”

Xatakalhchihuin levadura
(Lucas 13:20-21)

33 Na tilixakatlipalakolh yuma aktum litum
takalhchihuin, huanikolh: “Hua xasasti xtapaksit
Dios huantu matzuquima unu catiyatna
luhua xtachund natakahuaniy lantla lay actzu
levadura acxni chatum puscat talakuilhapaspita
xcaxtalasquitit tu tipulhcalh patutu. Yama
levadura lacatzucu tzucuy tlahuay xtascujut
hasta acxni mapaklhakoy xlipacs xlitlanca yama
xatalakmun xcaxtalasquitit.”

Jesus makantaxtiy huantu titzokuililh profeta

Isaias
(Marcos 4:33-34)

34 Chanchu Jesus acxni cxakatlikoy tachix-
cuhuitat, ankalhin caj catuhud xlimaxtunikoy
xtakalhchihuin, niucxni td xlixakatlikoy lapi ni
hui td nalimaxtunikay. 35 Pus hud chund litldhualh
laquimpi namakantaxtiy huantu tilichihuinalh
profeta Isaias acxni chund tzéknulh c-xlibro:
“Acxni quit nacxakatlikoy tachixcuhuitat,

catuhua huantu naclimalacastucnikoy
quintachihuin;
lhuhua huantu lacuan talacapastacni nacuan
huantu xtaktzektahuilanit hasta lantla Dios
timalacatzuquilh catuxahuat.”

Jesus malacatancsay huantu lichihuindn
xalixcajnit tuhudn.

36 Acxni Jesus huanikolh yama chixcuhuin
pi caankolhda c-xchiccan, xla na taankolh
xlimakalhtahudkat c-chiqui antani natamakax-
takkoy. Acxni chankolh, =xlimakalhtahuakat
namd huanikolh: “Xtlahua tlanca litlan,
xquincahuani huantu maakataksninamputun
yama xatakalhchihuin lixcajnit tuhudn huantu
xpulhnit c-xlakstipancan xalacsuan lichanat
huantu xchancanit c-pucuxtu.”

37 Huata xla namd huanikolh: “Yama chixcu
huanti chalh xatlan lichdnat, pus huatiya quit
Xatalacsacni Chixcu. 38 Chinchu hua pucuxtu,
pus hud lantla xlicatlanca catuxahuat. Yama
xatlan lichanat hua litaxtukoy huanti canajlakonit
quintachihuin, chu tapaksinikoy Dios; chinchu
hua xalixcajnit tuhuan hud xlacan litaxtukoy
huanti tapaksinikoy akskahuini. 39 Chinchu
huanti luhua sitziniy xpuchina tachanan, pus
huatiya litaxtuy akskahuini. @ Yama lixkdnat
hua huaniputun lantla nasputa xlicatlanca
catuxahuat; chu yuma xkananin huanti
namacaminkocan laquimpi namamacxtumikoy
huantu yakg xalixkat, pus xlacdn hua dangeles.
40 Na chund tu maakspulican nitlan tuhuan acxni
naxkanancan, pulh hua licaxtut pulhucan, lihuana
mamacxtumican, chu lhcuyucan, pus na chuna
chd naquitaxtuy acxni nasputcdn catuxahuat.
41 Quit Xatalacsacni Chixcd nacmalakachakoy
quidngeles laquimpi namamacxtumikoy xlipacs
yama chixcuhuin huanti matlahuikoy talakalhin
amakapitzin, chu xlipacs huanti luhua laclixcdjnit

xtapuhuancan. 42 Xlacan antd natamacapukocan
c-tlanca lhcuyat laquimpi antd natasakoy,
chu namalacsanikgy xtatzancan caj xpalacata
xtapatincan. 43 Chinchu yama huanti tlahuakonit
huantu xatlan tatlahu c-xlatamatcdn xlacan
lipecua lantla namacaxkakanankoyachd c-
xpumapaksin Quintlatican Dios xtachund lantla
chichini. jLapi huixin kalhiyatit miliakahuancan
pus lihuana cakaxpattit laquimpi naakataksatit
huantu ccamaakataksniputunan!

Xtapaksit Dios xtachund lantla tlanca tamacun
huantu caj xalan taksa chatum

44 “Huanti huacu kaxmata pi lichihuinancan
xasasti xlimapaksin Dios, chu luhua lakatiy, pus
x1a luhua xtachuna litaxtuy lantla yama chixcu
huanti taksa aktum lhuhua tumin, pacs xla oro,
huantu xmaacnucanit c-aktum pucuxtu. Acxni
catzilh pi chung, huata x1a lacapala maacnupalay,
chapaxuhuana taspita c-xchic, pacs stakoy
huantu xkalhiy laquimpi tlan chu natamahuay
yama pucuxtu.

Xtapaksit Dios xtachund litaxtuy lantla aktum
tapalaxla perla
45“Na chuna litum yama huanti huacu kaxmata
lantla lichihuinancan xasasti xtapaksit Dios, chu
xla luhua lakatiy, luhua xtachuna quitaxtuy lantla
chatum chixcu huanti stanan, chu tamahuanan,
chu putzatlahudn lacuan perlas, huampi huantu
luhua xlicana xalacudn. 46 Huampi lapi chu
naquitaksa aktum huantu luhua xatlan, chu xla
tancs catziy pi hua yuma luhua xatapalaxla, hu-
ata lacapala taspita c-xchic, stakoy pacs lantla

tu kalhiy laquimpi tlan chu natamahuay yama
xatlan perla.

Xtapaksit Dios na luhua xtachund lantla tzalh

47 “Yama xasasti xtapaksit Dios na luhua
xtachund naquitaxtuy lantla tzalh acxni mujucan
c-takayahuana, chu tipalhuhua caxatucahua
squiti, pacs puchipacan. 48 Acxni chu tatzamay
tzalh lantla lhuhua squiti xtajunitanchd, yama
squitinanin, xuatacutukoy c-xquilhtun chuchut,
antd chu xlacan culucs lakatahuilakoy tzucuy
lacsackoy squiti. Huantu xalacuan squiti lihuana
pumaquikoy pakxu, chu huantu ni xalacudn,
ni lenkoy, huata caj makankoy. 49 Pus na
chund naquitaxtuy acxni nasputa catuxahuat,
naminkogyachd dangeles c-akapun laquimpi
namapapitzikocdn huanti laclixcdjnit licatzikoy
c-xlakstipancdn huanti lacuan xtapuhuancan.
50 Hua chu yamd huanti luhua laclixcjnit
kalhikoy xtapuhuancan, pus hud namacankocan
c-lhcuyat laquimpi antd namalacsaniy, usu
nalalixcay xtatzancdan caj xpalacata yama lipecua
tapatin.”

Luhua lipaxuhu huanti pacs akatakskoy xta-
paksit Dios

51 Jesus namd kalhasquinkolh huanti
cxakatlimako:

—¢Pi pacs akataksatit  huantu quit
ccahuanimdan?

Xlacan kalhtinankolh:

—Cakataksahu, tlati.

52Huata x1a namd huanipalakolh:

—Lapi chund, pus milicatzitcdn pi chatum
huanti luhua lihuana likalhtahuakanit huantu
lantla xul xamakan xlimapaksin Dios, chu
lapi na lakapasma xlipacs lantla akstitum
nalilatamayahu c-xasasti xtapaksit, pus luhua
xtachuna litaxtuy lantla chatum matamacunu
huanti xpuchina aktum tlanca chiqui antani
maquinit xtalacapastacni, sampi ni xman hua
catziy lantla namasiyunikoy amakapitzin huantu
xamakan talacapastacni, huampi na xahua catziy
lantla acxtum tamalacastuca huantu lanchu
cmasiyuma xasasti talacapastacni.

Jesus ampalay c-xcachiquin Nazaret
(Marcos 6:1-6; Lucas 4:16-30)

53 Acxni Jesius  makatsputulh  yuma
takalhchihuin tialh alacatanu. 54 Chanchu antd
chalh luhua c-xcachiquin antani xla cstacnit.
Antd chu tzuculh liakchihuinan xtapaksit Dios
c-xpukalhtahuakacan judios huantu xui anta,
chu lantla xlilhuhua ti xkaxmatnimakg, caj cacs
xlilacahuankoy xtachihuin, pus nama xuankoy:

—¢Ni cahuda  catzinilh  xlipacs  tlanca
talacapastacni huantu kalhiy yuma Jesus? ¢Lantla
cahua likalhiy litlihuaka pi tlan tlahuakoy
lactlanca licacni huantu kalhiy lipecua xlakasi?
55 Pus hua yumd hua xkahuasa José ti xuacna
xuanit, chinchu xtzi, huanican Maria, xahud na
lakapaskoyahu xnatalan huanikocan Santiago,
José, Simon, xahua Judas. 56 Chu na chund
makapitzin xnatalan lactzumajan, na anta
unu huilakg, luhua lakapaskoyahu. Pus ¢ti

chinchu maxquinit cahua xliskalala huantu xla
quincamasiyuniyan?

57 Puschi caj xpalacata pi xtachiquincdn ni
xlicanajlanikoy. Huata Jesus nama huanikolh:

—Ni chatum xprofeta Dios lantla canicahua
antani an pacs canajlanicdn, chu lipahuancén,
huampi acxni chan c-xcachiquin, xahua c-
xchic, antd ni pala tzind canajlanican huantu
x1a lichihuindn.

58 Pus caj xpalacata yumd ni lhuhua
litlahuakolh lactlanca licacni c-xlakstipancan
sampi xlacan ni xlipahuankaoy.

14

Juan bautista maknicdn

(Marcos 6:14-29; Lucas 9:7-9)

1 Rey Herodes huanti xlihui ligobernador
c-Galilea, acxni xla ldkchalh tachihuin lantla
xlichihuinancadn Jesus, 2 huata xld& nama
huanikolh huanti antd xtascujmak¢g: “Tama
huanti huanicdn Jesus xaldn pala hua Juan
Bautista, max lakastakudnalh calinin, chu mimpa
caquilhtamacu, huachd chuna litlahuakoy
lactlanca licacni tatlahu.”

3 Hua chund xlihudn Herodes sampi hud
xmachipinanit Juan, chu tachin tilenca c-
pulachin. Hud chund litldhualh caj xpalacata
Herodias huanti xpuscat xuanit xtala Felipe,
4 sampi x1ad nitldan tldhualh huantu maktum
quilhtamacu tihudnilh Juan: “Nitlan lantla
lipimpat milatamat, ni militatahuilat miyasta.”

5 Puschi rey Herodes xmakniputiun Juan,
huampi  xlakpecuampalay sampi lantla

xlilhuhua judios xcatzican pi Juan hud profeta
xuanit. 6 Huampi acxni makatzijlh xcata lantla
tachixcuhuilh Herodes, chu xlipaxuhuamaca
xtucuhuini, hua xtzumat Herodias, x1a alh tantliy
anta c-xlacatincan liputum antani xuayamakaoca.
Pus luhua lakatilh Herodes lantla xla tantlilh.
7 Hasta malacnunilh pi namaxquiy lantla tu
xld nasquiniy. & Huampi cumu yama tzumat
alh lixakatliy xtzi, xla lihuana stacydhualh tu
nasquin, pus nama alh huaniy Herodes:

—Quit clacasquin pi lanchuj tuncan
xquimaxqui c-paktum pulatu xakxeka Juan
Bautista.

9 Acxni chund kdxmatlj rey Herodes huantu
xlacasquin tzumat, xla luhua talipuhudnilh.
Huampi hud xpalacata pi xmalacnuninit lantla
pala tu csquinilh, chu pi na pacs xkaxmatkonit
ti xtahuilakg, pus lacapala limapaksinalh
pi namaxquican, 10 chu na mapaksinalh pi
capixcaactica xakxeka Juan Bautista c-pulachin.
11 Alistalh chd puliminca paktum pulatu,
macamaxquica yama tzumat, hua chu xIa
maxquilh xtzi. 12 Chanchu caj lipuntzu chinkolh
huanti xlipahuankoy Juan, lenkolh xtiyatlihua,
chu maacnukolh. Alistalh chu lakankolh Jesus,
macatzinikolh huantu xakspulanit Juan.

Jesus mahuikoy akquitzis milh chixcuhuin
(Marcos 6:30-44; Lucas 9:10-17; Juan 6:1-14)

13 Acxni Jesus catzilh huantu xakspulanit Juan,
huata xld na tatampuxtulh antani xlama, chalh
c-takayahuand, anta tajulh c-aktum putacutnu,
chu tdalh xlimakalhtahuakat lacatum antani tzilis

cahudan caja kanuy. Huampi lhuhua xala canihua
lactzu cachiquin calacatzunin, acxni catzikolh
antani nachdn yama putacutnu, xlacan ankolh
putzakoy, huampi caj tuhuaniankolh. 14 Acxni
chu Jesus tdcutli c-putacutnu, ucxilhli pi luhua
lhuhua xkalhkalhimakd. Xla lakalhamankolh,
chu mapacsakolh xlipacs huanti xliminkonit
xtatatlacdn. 15 Huatiya yama quilhtamacy, acxni
kotanulh, xlimakalhtahuakat Jesus lakminkolh,
chu nama huanikolh:

—Aya kotanulh, chu tzisuamaja, xahuachi
ni andn cachiquin unu lacatzy, Huata xatlan
cahuanik§ yuma xlipacscan pi caankolha c-
xchiccdn, usu antani hui aktum cachiquin
laquimpi antd natamahuakoy xlihuatcan.

16 Huata Jesus huanikolh:

—Pus ni luhua xlacasquinca pala alacatanu
naankoy, huata huixin man camahuikaotit.

17Xlacan kalhtinankolh:

—Huampij, ¢lantla chu quin nacmaacchaniyahu
nacmahuikoyahu? Sampi ni lhuhua ckalhiyahu
caxtalanchuy, caj xman macquitzis, xahua tantuy
squiti.

18Jesus huanipalakolh:

—Pus caquilitanitit huantu kalhiyatit.

19 Jesus limapaksikolh xlipacs lilhuhua pi
anta catahuilakolh casakatna. Alistalh acxni
maklhtinalh yama macquitzis caxtalanchuy,
xahua tantuy squiti, xla talacayahualh c-
akapun, paxcatcatziniln  Dios  xpalacata
lihuat. Acxni lakchakakolh caxtalanchu,
chu maxquikolh xlimakalhtahudkat laquimpi
xlacan namaakpitzinikgy xlipacs. 20 Pacs

huayankolh, chu tlan kalhkaskolh. @ Huampi
alistalh xlacan matzamapalakolh pacutuy pakxu
xatalakchakataman caxtalanchu, xahua squiti
huantu akataxtulh. 21 Huanti tihuayankolh,
xkatziy max pala akquitzis milh chixcuhuin,
tanuj cuenta lacchajan, chu lactzu caman.

Jesus kalhtlahudn takayahuana

(Marcos 6:45-52; Juan 6:16-21)

22 Alistalh Jesus huanikolh xlimakalhtahudkat
pi catajukolh yama c-putacutnu laquimpi
xlacan pulh hud napatacutkgyachd, chu hasta
alistalh x1a nalakchankoy sampi acu xuanimakg
tachixcuhuitat pi caankolhd c-xchiccan. 23 Acxni
chu pacs maquilhanukolh tachixcuhuitat,
tiaksputtahui kastin antani caj xacstu alh
tlahuay xoracion. Acxni chu luhua aya lihuana
tzisuankolh antacu x14 xlaya xacstu. 24 Chinchu
putacutnu huantu xpuamakg xlimakalhtahudkat,
antiya c-xitat takayahuand xan, huampi caj
xamaktum lipecua lantla tzuculh undn, chu
yama putacutnu lipecua xmalactzuhuijima
lantla xlitlihuaka takayahuand xtanakama;
hasta xmalakspitputin lantla csnokmin un.
25 Acxni chu Iuhua tzisaci xuanit, ni naj
cxkakay, Jesus lakankolh xlimakalhtahudakat
xkalhtlahuantilhay  chuchut c-takayahuana.
26 Chanchu xlimakalhtahudkat acxni ucxilhkolh
pi xkalhtlahuama chuchut, xlacan lipecua
pecuankolh, tzuculh catasakoy, nama huankoy:

—Tama x1a max caj nin quincamalacapalajuaniman.
27 Huampi tuncan xakatlikolh Jesus, huanikolh:

—~Camatlihuaklhcantit, ni capecuantit, sampi
quit Jesus huanti ccalakamachan.

28 Pedro xakatlilh, chu nama quilhdnilh:

—Tlati, hua palapi xlicana huix huanti tampat,
pus chu na caquintasanipi laquimpi na tlan
nactlahuan c-xkalhni chuchut hasta antani huix
yapl

29 Chanchu x13 hua:

—Pus caakpuhuanti, catat.

Yama Pedro lalihudn tacutli c-putacutnu, chu
na chuna tzuculh kalhtlahuan chuchut laquimpi
namin talapaxtoka Jesus. 30 Huampi acxni x1a
makcatzilh pi luhua tlihuaka xmima un, fuerza
pécualh, tzuculh laktzankay c-chuchut, nama
quilhdnilh:

—iTlati Jesus, catlahua litlan caquimaktaya!

31 Acxnitiyd chu Jesds macachipalh, nama
hudnilh:

—Pedro, ¢tdhuan huix ni lay quilipahuana?
¢Lantla chu quimacpuhuani pi ni cactimaktayan?

32 Acxni chu xlacdn tajukolh c-putacutnu,
yama un tuncdn tdcacsli. 33 Chinchu amakapitzin
xlimakalhtahudkat huanti antd xtajumakg c-
putacutnu, lacapala lakatatzokostakolh, nama
huanikolh:

—iLuhua xlicana chu ccatziyahu pi huix xCam
Dios!

Jesus mapacsakoy tatatlanin xala c-Genesaret
(Marcos 6:53-56)

34 Acxnitiyd chu lacapala tzuculh patacutkoy
c-takayahuana, chu antad chankolh c-xatiyat
huanican Genesaret. 35 Acxni huanti antd xalanin
lakapaskolh pi hua Jesus huanti xchinit, xlacan

tuncan lichihuinankolh c-xlicatlanca antani
xuilakg c-xtiyatcdn. Tuncan tzuculh liminkoy
xtatatlanin laquimpi namapacsakoy Jesus.
36 Makapitzin squinikolh litldn pi camaxquikolh
talacasquin cana caj Xxtampakstan xlhdakat
naxamanikoy yama tatatlanin, chu xlipacs huanti
xamanikolh xlhakat Jesus pacs tatlanikolh masqui
caxatucahua tajatat xkalhikoy:.

15

Tlan lichihuinanahu Dios caj quinquilhnicdn,
huampi quinacucadn ni maxquiyahu
(Marcos 7:1-23)

1 Maktum laktalacatzuhuikolh Jesus
makapitzin fariseos, chu laktzokquinanin,
xminkonitancha c-Jerusalén; nama
kalhasquinkolh:

2 —sTuhuan tama milimakalhtahudkat caj
luhua kalhakaxmatmakankoy huantu lilamahu
xtahuilatcan xalakmakan quinatlatnacan? Sampi
xlacdn ni akstitum cacninanikoy Dios cumu ni
tlahuakoy huantu clismaninitahu ctlahuayahu pi
luhua lihuana nalimakachakanahu chuchut acxni
ni ahuayanahu.

3Huampi Jesus na chund kalhasquinkolh aktum
tachihuin:

—Chinchu huixin, ¢tdhuan chd kalhakax-
matmakanatit huantu Dios calimapaksinitan
namakantaxtiyatit, chu huata caj xman hua
tlahuayatit huantu caj miacstucan kalhiyatit
mintasmanincdn? 4 Sampi hasta lantla xamakan
quilhtamacu Dios namad tihua: ‘Capaxqui, chu
calakalhamanti mintlat, chu mintzi, huampi

huanti natalalacataquiy xtlat, usu xtzi lantla
calahud nahuaniy, tama chixcud luhua mininiy
pi maktum canilh.” 5 Huampi chinchu huixin
kalhtum malulokdatit pi ni tlahuay talakalhin
acxni huanatit pi chatum chixcu tlan nahuaniy
xtlat, usu xtzi: ‘Lanchyd ni lay cmaktayayan
masqui xacmaktayaputun sampi xlipacs huantu
ckalhiy actzu tu xacmaxquin, pacs huatiya chu
cmalacnuninit Dios pi nacmaxquiy c-Xtemplo.
6 sLantla pi ni catziyatit pi xlipacs huanti nama
huankoy luhua lacatancs huamputunkoy pi tlan
nialh ucxni catimaktayakolh xtlatcdn, xahua
xtzican? Acxni huixin tlahuayatit tu puhuanatit
tlak kalhily xlakasi mintahuilatcdn, chuna
masiyuyatit pi lakmakampatit tu calimapaksiyan
Dios pi pulh calakalhamankgtit minatlatnacan.
7ixlicana pi huixin luhua xaaksaninanin! Luhua
lacatancs maluloknit profeta Isaias acxni nama
titzOknulh  c-xaSantujlani Likalhtahuaka caj
mimpalacatacan:
8‘Hua yuma tachixcuhuitat, cajluhua xman xquil-
hnicdn lichihuinankoy acxni huankoy pi
mat quilipahuankoy, chu quimaxquikoy
cacni,
huampi huata antd c-xnacucan luhua tanuj
talacapastacni huilikonit, pus chund chu
quilimalakamakatliniy.
9 Luhua <xlicana pi nitd xtdpalh masqui
quilimaxquikoy cacni,
sampi xlipacs huantu xlacan limapaksinankoy
catlahuakolh tachixcuhuitat,
pacs caj xtahuilatcan chixcuhuin, chu ni hua
huantu quit ccalimapaksikonit.’

10 Alistalh chud Jesus pacs tasanikolh ti antd
xyako, chu nama huanikolh:

—~Cakaxpattit yuma quintachihuin, chulihuana
caakatdkstit: 11 Ni hud huantu quilhtanuy,
chu kotuay chatum matlahuiy talakalhin, chu
maxcajualiy xlistacna huampi huata huantu
taxtuyachi c-xquilhni acxni chihuinan, pus hua
xl4 maxcajualiy xlistacna, chu ni lakatiy Dios.

12 Alistalh yama xlimakalhtahudakat
laktalacatzuhuikolh, chu nama huanikolh:

—Yama fariseos nitlan tlahuakolh acxni kax-
matkolh mintachihuin, huata caj liakasitzikolh.

13 Huata xla nama kalhtikolh:

—Xlipacs tachandn huantu ni hua chanit
Quintlat ti huilachd c-akapun, luhua xlicana pi
napulhumakancdn putum xtankaxek. 14 Nitu
cahuanikgtit, calatamakokalh, sampi xlacan
caj xtachuna litaxtuy lantla lakatzin huanti
pakachipalemakd amakapitzin xtalakatzincan.
Pero lapi chatum lakatzin pakachipalemputin
huanti na lakatzin, luhua lacatancs ccahuaniyan
pi ni pala makat catitlahuankolh, chu
xlacxtumcan xchatuycan natamakuaskoy antani
luhua capulhman.

15Pedro namad hudnilh Jesus:

—Xtlahua litlan, xXquincamalacatancsani
huantu huaniputin tama takalhchihuin.

16 Chanchu Jesus, hua:

—c:Lantla pi na ni pala huixinin akatakspatit
huantu ccahuaniputunan? 17 sLantla pi ni
catziyatit pi xlipacs yama lihuat huantu
quilhtanuy c-xquilhni chatum antd titum an c-
xpoko, chu alistalh chu c-xcajualat makampalay,

chu ni hud matlahuiy talakalhin? 18 Huampi
huantu taxtuyachi c-xquilhni, anta titum
minachd c-xnacu; xlicana chd xla pi hua
matlahuiy talakalhin, chu maxcajualiy xlatdmat.
19 Sampi antd c-xnacu chatum chixci minachd
xalaclixcajnit talacapastacni; antd minacha
xtalacapastacni lantla namakniy xtachixcuy,
antd puhuan lantla naxakatliy tanuj puscat,
usu chixcy, usu lantla nalakamaklhtiy xpuscat
xtachixcu, na chuna pala takalhan, taquiclhcatza,
xahuad lantla namaxtuy taksanin achatum,
chu catuhud xcajuachihuinat. 20 Xlicana pi
hua yuma lixcéjnit tlahuaniy xlistacna chatum
chixcu, chu ni lakatiy Dios chund nalatamay.
Huampi pala caj nahuayana, chu ni chuna
namakantaxtiya huantu hui tasmanin pi lihuana
nalimakachakancana chuchut, pus tama ni hua
maxcajualiy xlatamat chatum, pala napuhuana
chu pi Dios ni lakatiy.

Chatum puscat xala mdkat ni israelita na
lipahudan Jestus
(Marcos 7:24-30)

21 Acxni chu Jesds taxtupd, luhua mékat alh
hasta c-xatiyat Tiro, chu Siddn. 22 Anta xui chatum
puscat xala makat huanti ni israelita xuanit. Xla
takosun lakmilh Jesus, chu namd xquilhanima:

—iQuimpuchinacan, huix talipahu xCam David,
luhua xlicana catlahua litlan caquilakalhdmanti!
Sampi koxutd quintzumat maxcajualininit xtala-
capastacni cspiritu akskahuini.

23 Huampi Jesus nita likalhtilh; pero huata hua
xlimakalhtahudkat lacapala laktalacatzuhuikolh,
namad huanikolh:

—Catlahua litlan, cahuani tama
puscat pi caalhda sampi Iuhua lipecua
quincaakaxculitilhayan.

24Jesus tachdkolh, namd huanilh yama puscat:

—Dios hud quilimacaminit laquimpi xman hua
nacmaktayakoy huanti israelitas sampi xlacan
xtachund litaxtukoy lantla xaaktzankan xlak-
skatan.

25 Puschi yama puscat laktalacatzuhuilh,
lakatatzokdstalh c-xlacatin, chu nama hudnilh:

—iQuimpuchinacan, catlahua litlan
caquimaktaya!

26 Chanchu x1a kalhtinalh, hua:

—Max chund, huampi nitlan quitaxtuy lapinac-
maklhtikoyahu xlihuatcan lactzu caman laquimpi
naclimahuikoyahu lactzu chichixni.

27 Huampi yama puscat akataksli huantu xua-
niputun, chu nama kalhtilh:

—Quimpuchind, xlicana xla lantla huana,
huampi hasta lactzu chichixni tlan sacuaquikoy
lactzu xatalakchakataman caxtalanchu huantu
tamakaxtaktahuilay, chu tamakuasa c-xmesacan
huanti xpuchina.

28Jesus chund hudnilh:

—Puscat, xlicana pi huix luhua quilipahuana
xlipacs minacu, pus huata chuna cakantaxtulh
lantla huix puhuana.

Pus acxnitiya yuma tlancaliya hua tzumat
huanti xtatatlay, tuncan tatlanilh.

Jesus mapacsakoy lhuhua tatatlanin

29 Acxni chu titapanulh Jesus yama lacatum,
anta tichalh c-xquilhtun takayahuana huantu hui
c-xatiyat Galilea. Alistalh chu talacaacxtutahui
c-aktum kastin, chu antd culucs tahuilacha. 30 Pus
tilakchinkolh lhuhua tachixcuhuitat, huanti na
xtammkgy lhuhua xtatatlanin; hui ti xlen luntu,
lakatzin, koko, hui ti macastulu xuanit. Anta chu
tihuilikoca c-xlacatin Jesus, na timapacsakolh.
31 Luhua chi lanaj xlilacahuankoy lilhuhua
acxni xucxilhkoy kokonin xchihuinankoy, chu
lantla xpacskoy pakastulunin, chu luntunin
xtlahuankoy, chu lantla xlacahuanankoy
lakatzinin. Pus acxni yuma quilhtamacu lhuhua
tzaculh paxcatcatzinikgy tlanca talipahu Dios
makapitzin israelitas huanti xlipahuankoy caj
xpalacata huantu xla xtlahuanit.

Jesus mahuikoy aktati milh chixcuhuin

(Marcos 8:1-10)

32 Chanchu tasanikolh Jesus xlimakalhtahudkat,
huanikolh:

—Luhua kayaj ccatzanikgy tachixcuhuitat,
pi aya lema <xliaktutu quilhtamacy lantla
minkonit unu, chu ni pala td kalhikoy
huantu nalihuayankoy, pus ni clacasquin caj
palakchunatd naankoy c-xchiccan, pala chu
nalakahuititayakoy c-tiji caj xpalacata aya
tzincsnikoy.

33 Huampi hua xlimakalhtahudkat nama
kalhtikolh:

—Huampi quin, ¢ni nactiyakgyahu lhuhua
caxtalanchu huantu naclimahuikgyahu yuma

tachixcuhuitat, sampi xlicana luhua clhuhuacan,
xahuachi unu lacatzu nini stacan?

34Jesus kalhasquinkolh:

—Huampi huixin, ¢ni maclit caxtalanchu
kalhiyatit?

Kalhtinankolh xlacén:

—~Quin ckalhiyahu mactujun caxtalanchuy, chu
tziny squiti.

35 Puschi limapaksikolh tachixcuhuitat pi
catahuilakolh casakatna. 36 Alistalh tiyalh yama
mactujun caxtalanchu, xahua yama squiti,
xld paxcatcatzinilh Dios lihuat, alistalh chu
macamaxquikolh xlimakalhtahuakat, hua xlacan
maakpitzinikolh tachixcuhuitat. 37 Xputumcan
pacs huayankolh, chu tlan kalhkaskolh.
Alistalh chud na patujun pakxu timatzamakolh
huantu tisacquikolh, xakataxtunit apakatzunin
caxtalanchu. 38 Max pala aktati milh chixcuhuin
huanti huayankolh, tanuj cuenta lacchajan,
xahua lactzu caman 39 Alistalh Jests huanikolh
tachixcuhuitat pi caankolha c-xchiccan, chanchu
xla tajupa c-putacutnu, antd alh c-aktum tiyat tu
xuanican Magdala.

16

Xanapuxcun judios ucxilhputunkgy tlanca
licacni xtatlahu Jestus

(Marcos 8:11-13; Lucas 12:54-56)

1 Makapitzin fariseos, xahua laktzokquinanin
ankolh antani xlamacha Jesus laquimpi
nakalhputzakoy pala td nalimamakuasikoy.
Xlacdn squinikolh pi catldhualh aktum tlanca

licacni tatlahu tu man natasiyuy laquimpi xlacan
naliucxilhkoy, chu nacanajlakoy pi xlicana hua
Dios xmacaminit.

2 Pero hua xld namd kalhtikolh: “Acxni
kotanumaja, aya tzankama chichini, chu
ucxilhatit pi luhua cahuan tasiyuy c-akapun
huixin huanatit: ‘Chu chali luhua tlan huijj
nahudan quilhtamacu, sampi luhua tlan ahuanan’
3 Chinchu lapi lacatzisa luhua chichi min un,
chu luhua tapoklhnitancha xlipulhni, huanatit:
‘Chd max ni luhua tlan catichichinalh yuma
quilhtamacu sampi luhua caj lipuhuan tasiyuy
c-akapun.’ jXlicana piluhua makat aktzankayatit!
¢lantla chy tlan limalakchipiniyatit, chu
akataksatit huantu tasiyuy c-akapun,
huampi ni lay akataksatit huantu calanchu
calimalacahuanimdn Dios yuma quilhtamacu?
4 iKoxutanin huixin tachixcuhuitat huanti
lapatit lanchuj quilhtamacy, sampi xlicana
pi luhua lixcajnit mintapuhuancan lantla ni
lipahuamputunatit Dios! Huixin ankalhin
quisquinipatit pi caccalimalacahuanin aktum
tlanca licacni tatlahu, huampi quit lacatancs
ccahuaniydn pi nita cacticalimalacahuanin
huantu luhua ucxilhputunatit, huata xatldn hua
naccalimalacahuaniyan aktum tatlahu xtachuna
lantla tu Dios titlahualh c-xlatamat profeta Jonds.”

Acxni chund huanikolh x1a akxtakyahuakolh,
aya tialh.

Xtayatcan fariseos xtachund lantla yama
xalimaxcutin levadura
(Marcos 8:14-21)

> Maktum acxni xlimakalhtahudkat Jesus
patacutkocha aliquilhtuan chuchut, xlacan
patzankakolh nalenkgy caxtalanchu huantu
nahuakoyacha acxni nahuayankoy. 6 Na
acxnitiya chd Jesus nama huanikolh:

—~Quit ccahuaniydn pi huixin luhua cuintaj
catlahuatit xpalacata nitd nacamapasiyan
xalimaxcutin xlevadurajcan fariseos, chu
laktzokquinanin.

7 Yama limakalhtahudkat namda tzuculh
lahuanikoy xacstucan:

—Max hud quincalihuaniman sampi ni
liminahu caxtalanchu.

8 Jesus tuncan cdatzilh huantu xquilhuamakag,
huachd nama lihuanikolh:

—¢Tu xpalacata chund nama lilakaputzayatit
caj xman hud pi catzankaniyan caxtalanchu tu
nahuayatit? jXlicana pinilay quilipahuanatit, usu
canajlayatit huantu quit tlan ctlahuay! 9 ¢Tdhuan
chunacu ni akataksatit chu pi nialh lacapastacatit
acxni ctilakchdakalh yama macquitzis caxtalanchu
tu tilidcchalh nahuayankgy max akquitzis
milh chixcuhuin? ¢Ni palit pakxu tisacquitit
tu akatdxtulh huantu ni huakolh? 10 ;Pi na
nialh lacapastacatit xpalacata yama macquitzis
caxtalanchu tu tilidcchalh acxni ctimahuikolh
yama aktati milh chixcuhuin, chu ni palit
pakxu tisacquitit? 11 ;Tdhuan chinchu ni
akataksatit pi ni hua xpalacata pala patzankatit
nalitanatit mincaxtalanchujcan ccalixakatlin
acxni ccahuanin pi cuintaj nacatlahuacanatit
xpalacata xalimaxcutin xlevadurajcan fariseos,
chu laktzokquinanin?

12 Puschi acxnicu akatakskolh pi Jesus ni
hua xlichihuinama yama limaxcutin levadura
huantu tatlahuacan caxtalanchu; huata hua
xld xlichihuinama xpalacata <xtamasiyuncan
fariseos, chu saduseos sampi yama xlacan ni
luhua akstitum xlemakg xtalacapastacnican.

Pedro lacatancs huan pi Jesus hud Cristo ti

namaakaputaxtikoy
(Marcos 8:27-30; Lucas 9:18-21)
13 Acxni chu Jesus tachankolh

xlimakalhtahudkat c-xatiyat huantu huanican
Cesarea de Filipo xla namad kalhasquinkolh:

—Acxni tachixcuhuitat quilichihuinankay, ¢ xati
ya chixcu quit quilimaxtukoy?

14 Chanchu xlacan huankolh:

—Makapitzin huankoy pi mat huix Juan
Bautista, hui ti huampalay pi mat huix
profeta Elias xuanit, usuchi mat huix yama
profeta Jeremias xuanit, usu achatum talipahu
xprofeta Dios huanti quilatamanitanchi makasa
quilhtamacu.

15 Huata x14 nama kalhasquimpalakolh:

—¢Chinchu huixin? ¢Ti luhua puhuanatit quit?
¢Ti quiliquilhpinatit?

16 Simo6n Pedro tuncan kalhtilh:

—iHuix Cristo xCam Dios huanti xlicana lama

xastacna!
17 Chanchu kalhtinalh Jesus, hudnilh:

—Luhua cana lipaxuhu calatapa huix Simon
xcam Jonds; sampi ni pala caj chatum chixcu
macatzininitan huantu huix aya catziya,
huampi hua Dios Quintlat ti huilacha c-akapun
macatzininitan. 18 Huampi na lacatancs cuaniyan

pi xtachund lantla huix limapacuhuicana
Pedro huantu huaniputin tlanca chihuix,
na chund c-xokspun aktum tlanca sipi tu
niti lay malacxija nacmaquilhtzuquiy yama
kamputum  tachixcuhuitat huanti luhua
xlicana naquilipahuankoy, chu huantu quit
cmaquilhtzuquiy ni pala hud xlitlihuaka calinin
catilactldhualh. 19 Xahuachi quit nacmaxquiyan
yama xallave tu nalimalacquiya c-xasasti
xtapaksit Dios huantu cmaquilhtzuquima. Quit
lacatancs cuaniyan pi huantu huix nachiya,
usu nitlan natlahuaya unu catiyatna, na chuna
xatachin, natahuilayacha c-akapun, chuna chuna
huantu huix naxcuta, usu tlan natlahuaya unu
catiyatna, na xataxcutni nahuan c-akapun.

20 Alistalh lantla tachihuinankolh Pedro,
limapaksikolh ~ xlimakalhtahudkat pi ni
calichihuinankolh pi xlicana hud Cristo ti namin
lakmaxtukoy tachixcuhuitat.

Jesus lichihuindn pi namaknicdn

(Marcos 8:31-9:1; Lucas 9:22-27)

21 Hasta acxnitiyd yuma quilhtamacu Jesus
tzaculh malacatancsanikoy xlimakalhtahuakat
huantu naakspulay, xld huanikolh pi fuerza
xlidnat xXuanit c-xacachiquin Jerusalén antani
xanapuxcun palijni, xahua laktzokquinanin,
xlacan namapatin_ikgy. Xla luhua lacatancs
huanikolh p1 namaknican huampi na
huanikolh pi caj xliaktutu quilhtamacu
nalakastakuanampalay calinin. 22 Huata Pedro
lacatanu tatatampuxtulh tzuculh stacyahuay,
nama hudnilh:



SAN MATEO 16:23 ciii SAN MATEO 16:27

—Quimpuchina, jni calacasquilh Dios hua lapi
chund huix naakspulayan huantu quilhuampat!
Sampi nitlan catiquitaxtulh pala tu nalaniya.

23 Huampi huata Jesus talakaspitli, chu nama
huanilh Pedro:

—iLuhua xlicana catlahua litlan catatampuxtu
antani quit cya, sampi huix xtachuna akskahuini,
chu caj quisokaliya! Xlicana pi huix ni
chund kalhiya mintalacapastacni lantla
lacuan xtapuhuan Dios, huata huix chuna
lacapastacnana lantla xtapuhuancan catihua
chixcuhuin.

24 Alistalh x1a putum huanikolh
xlimakalhtahudkat:

—Lapi hui chatum ti luhua xlicana
quistalaniputun, chu lantla xaxlicana
quilimakalhtahudkat nahudn, pus huata
luhua xlacasquinca capatzankalh huantu caj
xacstu lakatiy lipaxuhuay, xatlan cacucalh
xXcruz laquimpi napatindn caj quimpalacata,
chu caquistalanilh canihud. 25 Sampi huanti
lakmaxtuputin xlatdmat unu catiyatna, huata
namakatzankay, huampi huanti namakatzankay
xlatdmat caj quimpalacata, huata xla luhua
lacatancs cacatzilh pi namakamaklhtinampalay
c-xlacatin Dios. 26 Sampi ¢tu Xtapalh
quitaxtuniy chatum, lapi tlan xkalhilh pacs
lantla tu anan catiyatna, chu lapl antd c-
xlacatin Dios namalaktzankay  xlatdmat?
Usu ¢tu tlan xlixokoxtulh xlatamat chatum
laquimpi ni napatindn? 27 Sampi xlicana pi
nachan quilhtamacu acxni quit Xatalacsacni
Chixcd nacmimpalay, chu naclimin xlipacs



SAN MATEO 16:28 civ SAN MATEO 17:4

xlitlanca xlitlihuaka huantu kalhiy Dios
Quintlat, chu na pacs nactaminkgy Xdangeles
laquimpi quit nacmaxokoniy xcuentajcan
xlipacs tachixcuhuitat, chatunu chatunu
nacmakalhapalikoy, chu nacmaxokonikoy hua
lantla mininiy tu tlahuakonit catiyatna. 28 Quit
lacatancs ccahuaniyan pi makapitzin huanti unu
huilak¢ hasta ni anikoy nahuan acxni nalakchdn
quilhtamacu xlacan naquiucxilhkoy pi nacmin
xtachunad lantla chatum tlanca rey huanti luhua
xlicana puxcu.

17

Jestus limalacahuanikoy kalhatutu

xlimakalhtahudakat pi kalhiy litlihuaka
(Marcos 9:2-13; Lucas 9:28-36)

1 Aliakchaxan quilhtamacu, Jesus tatacaxkolh
Pedro, chu Jacobo, chu xtala Juan, chu anta
taksputtahuilakolh lacatum c-aktum kastin.
2 Acxni chu aya xchankonit c-xokspun kastin caj
xacstucan xlayakg, anta chu c-xlacatincan yama
kalhatutu xlimakalhtahudkat Jesusluhua caj tanuj
tasiyulh, talakpalikolh lantla xtasiyuy ankalhin.
Lantla c-xlacdn luhua lipecua xmalakachixinan
xtachuna lantla chichini, chanchu hua xlhdakat
huantu xlhakanit Jesus, luhua tlayajua xtasiyuy
xtachund lantla xkakdnat. 3 Na acxnitiyd chu
caj xalan tasiyunikolh Moisés xuanit, xahua
profeta Elias huanti makan xlatamakonit; xlacan
xtachihuinamakg Jesus. 4 Chanchu chihuinalh
Pedro, huanilh Jesus:

—Quimpuchinacan, huata max xalihuaca tlan
antiya unu luhua ankalhin xactahuilahu. Lapi
huix chund lacasquina uctlahuayahu aktutu
lactzu punilhcha chiqui, aktum mila, aktum xla
Moisés, chu aktum xla Elias.

5 Chunacu xchihuinama Pedro caj xamaktum
tatutzuhuilh aktum xasnapapa puclhni, hua chu
putum malakapatzekkolh. Chu c-xlacni puclhni
takdxmatli pi taxtuchi aktum tachihuin huantu
nama hud: “Hud yuma Quincam ti quit clac-
sacnit, chu luhua cpaxquiy, chu xman hud luhua
cakalhakaxpattit.”

6 Acxni xlacdn kaxmatkolh yuma tachihuin,
lacapala tatzokostakolh, lichalh xlacancan hasta
catiyatna caj xpalacata xpecuaxnimakg. 7 Jesus
laktalacatzuhuikolh, quitoklhkolh, chu nama
huanikolh:

—Lacapala catayatit, chu ni capecudntit.

8 Chanchu xlacdan acxni talacayahuakolh,
tini pala xucxilhkolh huampi =xman hua

Jesus xtastum. 9 Chanchu acxni xlimakua
xtactamakochi c-kastin, Jesus chuna
limapaksikolh:

—Niti pala ti nalixakatliyatit yuma talacahuan
huantu huixin ucxilhnitantit, hasta acxnicu quit
Xatalacsacni Chixcu clakastakuananit nahudan
calinin.

10 Chanchu yama kalhatutu xlimakalhtahudkat,
kalhasquinkolh Jesus:

—¢Tu xpalacata lihuankoy laktzokquinanin pi
pulana hud xliminat profeta Elias xuanit, chu
alistalh chu namin maakaputaxtina Cristo?

11 Chanchu nama kalhtikolh:

—Xlicana pi pulana hud Elias mima, chu hua
xld namacaxkoy tachixcuhuitat laquimpi tlan
nalipahuankoy Cristo acxni namin. 12 Huampi
hua quit lacatancs ccahuaniyan pi profeta Elias
aya quilanitanchi, huampi tachixcuhuitat ni tz-
inu lakapaskolh pala hua, huata caj catuhua
tu xlacan puhuanikolh, chuna chu tlahuanikolh.
Pus na lixcdjnit lantla naquimapatinikoy acxni
naquinchipakoy.

13 Acxnicu chu akatakskolh yuma
limakalhtahudkat pi hua x1a xlixakatlimak¢ Juan
Bautista.

Jesus mapacsay chatum kahuasa ti makatla-

janit cspiritu akskahuini
(Marcos 9:14-29; Lucas 9:37-43)

14 Acxni chankolh antani xtamacxtumikonit
lhuhua tachixcuhuitat, chatum chixcu laktala-
catzuhuilh Jesus, lakatatzokostalh c-xlacatin, chu
nama huanilh:

15 —Tlati, catlahua litldan, caquilakalhdmanti
sampi climin chatum quinkahuasa huanti
ankalhin lactlahuay nitlan un, chu luhua lipecua
lantla mapatiniy. Lakachunin antd tapuyacha
c-lhcuyat, usu c-chuchut tajuyachd. 16 Quit luhua
liyaja ctiliminikolh milimakalhtahudkat huampi
xlacan ni lay matlanikoy.

17Testis nama kalhtinalh:

—Koxutanin huixin tachixcuhuitat ti lanchu
lapdtit, ni lay maktum quilipahuanatit, sampi
xlicana luhua aktzankatayanitantit, ¢hasta niajcu
lihuaya makcatzi nacticapaxuhuanaleniyan, nac-
ticatapatiyan huantu kalhiyatit mintayatcan? La-
capala uhuit calitantit tama kahuasa.

18 Acxni chu lichinca, Jesus lacaquilhnilh
cspiritu akskahuini, chu tlakaxtulh c-xtiyatlihua
yama kahuasa, acxnitiyd chu luhua lihuana
tatlanilh. 19 Alistalh yama xlimakalhtahudkat
acstutachihuinankolh, nama kalhasquinkolh:

—¢Tu xpalacata quin ni lay ctlakaxtuhu yama
cspiritu akskahuini?

20Jesus nama kalhtikolh:

—Huixin ni  kalhiyatit litlihuaka c-
mintacanajlacan laquimpi lihuana
nalipahuanatit Dios. Quit xlicana tu ccahuaniyan
pi lapi xtzucutit kalhiyatit mintacanajlacan cana
caj xtachuna actzu xatalhtzi mostaza, caj xman
nama xuanitit yuma kastin: ‘Catakanu anta lantla
huila, chu capit tahuilaya alacatany’, xlicana x1a
pixtakanulh. Chunipala pulactum xtahui huantu
huixin ni lay xtlahuatit lapi xlicana xlipahuantit
Dios. 21 Huampi tama cspiritu akskahuini, tuhua
natlakaxtuyatit sampi lipecua tatlancaniy, xman
hua huanti namakalhkajnan lantla xlipacs
xtapuhudn nasquiniy Dios xtamaktay tlan
natlakaxtuy.

Xlimaktuy lichihuindan Jesus pi namaknican
(Marcos 9:30-32; Lucas 9:43-45)

22 Maktum acxni Iuhua macxtum
xlatlahuankoy c-xatiyat Galilea, Jesus chuna
huanikolh xlimakalhtahudkat:

—Xlicana pi hui chatum huanti
naquimacamastay c-xlacatincan huanti
quintalatlahuakoy, chu ni quiucxilhputunkoy.
23 Xlacadn naquimaknikoy, huampi caj xliaktutu
quilhtamacu naclakastakuanampalay calinin.

Acxni xlacan kaxmatkolh lantla namaknican,
lipecua tzuculh talipuhuanikoy.

Jesus na maklakaxokondn c-tlanca templo xala
c-Jerusalén

24 Acxni Jesus, chu xlimakalhtahudkat
chankolh c-xacachiquin Capernaum makapitzin
chixcuhuin huanti cata cata xmatajinankoy
tumin tu xlixokonancdan xla templo tatanoklhkolh
Pedro c-tiji, chu nama kalhasquinkolh:

—Hua mimakalhtahuakanacan, ;/Tu xpalacata
ni makxokonan c-tlanca quintemplocan c-
Jerusalén?

25 Chanchu x14 kalhtinalh:

—Na makxokonan xla.

Acxni chud chalh x1a c-chiqui antani xuilakg,
tuncan tanulh laquimpi natachihuinan Jesus, hu-
ata pulh namad hudnilh:

—Simodn, ¢lantla huix puhuana? Yama
lactlanca napuxcun mapaksinanin xala c-Roma,
¢pi hua luhua maxokakoy impuestos huanti
xtachiquican, usu huanti tapaksikoy calacatanuj
tiyat huantu akchipahuilikonit?

26 Pedro kalhtilh:

—Xlacan hud maxokanikoy huanti mapaksikoy
xala alacatanu tiyat.

Jesus huampa:

—Pus xlicana huana pi huata hud chu ti
xtachiquican ni xafuerza naxokonikoy. 27 Huampi
huata laquimpi niti naquincalihuaniyan pi
ni makxokonanahu, lacapala huix capimpi c-
takayahuand, antd camacapi milimaslokuin, hua
chu tu xakasiya squiti napatiy tuncan camacutu.

Anta chu c-xquilhni nataksa paktum tumin
huantu naacchan nalixokoya tu matajinancan
xala c-templo, naxokoya quila, chu mila.

18

¢Xati atzinu kalhiy xlakasi, usu talipahu litaxtuy
c-xlacatin Dios?
(Marcos 9:33-37; Lucas 9:46-48)
1 Na acxnitiydA chu yama quilhtamacu
xlimakalhtahudkat Jesus laktalacatzuhuilh, chu
nama kalhasquinkolh:

—Lantla quililhuhuacan ti ccalipahuandn,
¢xati cahua atzind tlak nakalhiy xlakasi, usu
talipahu nalitaxtuy c-xasasti xtapaksit Dios tu
maquilhtzuquima?

2 Jesus tasanilh chatum actzu kahuasa, c-xitat
yahualh, 3 chu namd huanikolh:

—Luhua xlicana ccahuaniyan pi lapi huixin
ni nalakpaliyatit mintalacapastacnican, chu ni
nalitaxtuyatitlantlalactzu caman huanti ni kalhiy
xlakasi makcatzican, ni lay catitapaksitit c-xasasti
xtapaksit Dios. 4 Huampi huanti atzing xlakasi
nalitaxtuy c-xasasti xtapaksit Dios hua yuma
ti nitd putzama lantla talipahu nahuan, hu-
ata kalhiy xtalacapastacni xtachund lantla yuma
huanti nita xlakasi actzu kahuasa. 5 Chinchu
huanti paxquiy, chu tlan nacatziniy chatum actzu
kahuasa caj xpalacata catziy pi quit cpaxquiy, pus
luhua xtachuna climaxtuy pi quit quimpaxquima,
chu tlan quincatzinima.

Huanti namatlahuiy talakalhin amakapitzin
nalipatindn

(Marcos 9:42-48; Lucas 17:1-2)

6 “Na caxaticahua ti xmalacatijinikolh c-
nitlan tiji na yuma lactzu caman huanti aya
quilipahuankgy, hua yuma chixcd huata
xalihuaca tlan xua xlimakua ni amatlahuinan
talakalhin,  xpixchihuacaca aktum tlanca
xachihuix molino, chu lkan xmacanca c-xtampun
chuchut c-takayahuana. 7 Luhua xlicana pi
ni pala tzinud tlan lantla lamahu catuxdhuat,
sampi catuhua andn pacs lilaktzankatayacan.
Luhua chuna xliankalhin huij nahuan, huampi
ikoxutd hua yama chixcu huanti namatzuquiy tu
nalilaktzankatayakoy amakapitzin!

8 “Pus hud xpalacata ccalihuaniyan pi lapi
hua mimacan, usu mintantun namatlahuiyan
talakalhin, huata xatlan cacaacti, chu makat
camakanti; sampi atzinu lihuaca tlan tantustulu,
usu pakastulu nalakchanachdn lipaxuhu latamat
huantu xaliankalhin nakalhiya, ni =xahua
xaacchan nakalhiya Kkantuy mimacdn, chu
kantuy mintuhudn namacapincana c-lhcuyat
antani niucxni catimixli. 9 Chinchu hua lapi
hua milakastapu matlahuiyan talakalhin,
calacpimaxtuca, na mdakat camadakanti, sampi
xalihuaca tlan caj aktum milakastapu nakalhiya
nalakchanachan yama lipaxuhu latamat huantu
xaliankalhin nakalhiya, ni xahua acchan
nakalhiya aktuy milakastapu lapi antad chu
namacapincana c-pupatin c-lhcuyat.

Xatakalhchihuin tantum xatzankan calhnilu
(Lucas 15:3-7)

10 “Cana huixin, niucxni tilakmakanatit na
yuma lactzu caman huanti aya quilipahuankonit
masqui ni pala tu xlakasican tasiyukoy, sampi
quit lacatancs ccahuaniyan pi xlacan kalhikoy
chatunu xdngeles huanti maktakalhmako,
chu anta xlacan c-akapun ankalhin
palacachihuinamakg c-xlacatin Quintlatican
Dios. 11 Xahua quit na clakalhamankoy sampi
hua climinit nacmalaktaxtikoy huanti aya
xaktzankatayakonit unu catuxdhuat.

12 “pus lapi hui ti chatum chixcu
kalhiy aktum ciento xcalhnilu, chu pala
xamaktum namakatzankay tantum, ¢tu huixin
puhuaniyatit natlahuay? Quit cpuhuan
pi lapi xlicana paxquiy namakaxtakkoy
amakapitzin tatipuxamacunajatza pi xacstucan
naputxuayankoy catuhudn laquimpi lacapala
nadn putzay yama koxuta calhnilu huantu
makatzankanit, chu ni catitaspitli hasta acxni
nataksa. 13 Chu lapi fuerza naquitaksa luhua
tlak nalipaxuhuay sampi tasiyulh yama tantum
xcalhnilu huantu xmakatzankanit, chu ni
luhua xtachund catilipaxuhuakolh amakapitzin
xcalhnilu tu nita xtzankakonit. 14 Pus na chuna
chu Mintlatican huanti huilachd c-akapun, x1a ni
lacasquin ni pala chatum na yuma lactzu caman
naaktzankay huanti quit quilipahuankoy masqui
luhua nitu xlakasi tasiyuy.

Jesus huan lantla namatzankagnaniyahu huanti

quincatalatlahuaydn

(Lucas 17:3)

15“Na chundlapi chatum mintacanajlani huanti
tlahuaninitdn huantu nitldn, luhua lacatitum
catachihuinanti xacstu, chu cahuani pi luhua
cuintaj catldhualh sampi nitlan tu tlahuaninitan.
Lapi xla nakaxmatniyan tu huix nahuaniya, pus
chy quitaxtuy pi huix aya tlan nalikalhipalaya
mintald amaktum. 16 Chi hua palapi ni cuintaj
natlahuaniydn, chu ni tlan natlahuaniyan
huantu huix nahuaniya, pus huix lacapala
catasanikd chatum wusu kalhatutu testigos
huanti na nakaxmatkoy, chu namalulokkoy pi
xlicana tu huix nalitachihuinana. 17 Huampi
lapi ni pala chund nakaxmatnikoy huantu
xlacan nalixakatlikoy, pus huata chu,
tuncan camacatziniko mintacanajlanin
acxni natatamacxtupikoya laquimpi xlacan
hua naxakatlikoy. Chu lapi xld na nitlan
natlahuanikoy xtachihuincan, pus huata chu
huix tlan nalimaxtuya xtachund lantla chatum
chixcu huanti nialh luhua lipahuan usu lantla
huanti nialh catatapaksiyan.

18 «Quit lacatancs ccahuaniydn pi huantu
huixin miliputumcan canajlanin nachiyatit, usu
tlan natlahuayatit und catiyatna, pus na chuna
tachin huilacha nahuan c-akapun; huampi na
chuna huantu huixin naxcutatit, usu ni tlan
natlahuaydtit unu catiyatna, na =xataxcutni
huilacha nahuan c-akapun.

19 “Quit lacatancs ccahuaniyan pi lapi huixin
masqui caj minchatuycan luhua lacxtum
nalicatziyatit xpalacata pala td nasquiniyatit Dios

acxni natlahuayatit mioracioncan, xlicana pi hua
Quintlat ti huilacha c-akapun nacamaxquiyan.
20 Sampi canihud antani masqui caj lichatuy,
usu likalhatutu tamacxtumikoy huanti
quilipahuankoy, antd quit c-xitat clakstipahuilakg
nahuan.”

21 Pedro laktalacatzuhujlh Jestds, chu nama
kalhasquilh:

—Quimpuchina, chinchu pala chatum
quintachixcd ankalhin quintalatlahuay, ¢ni
maklit nactapatly, chu nacmatzankananiy? ¢Pi
cahud hasta pala maktujun?

22Jesus kalhtilh:

—~Quit nitd cuanimdn hasta pala maktujun
natapatiya, chu namatzankananiya, huata huix
tlan namatzankananiya pala td xtlahuanin,
chu natapatiya hasta masqui aktati ciento
atatipuxamacahu pala chunad talacasquin.

Xatakalhchihuin  yama  scuyni ti n
matzankananiputulh xtascujnin

23 “Yama xasasti xtapaksit Dios huantu
malacatzuquima wund catiyatna, xtachuna
quitaxtuy lantla yama chatum rey huanti
titatlahuaputunkolh cuenta laquimpi nacatziy
ninchuld tapahua lihuilanikolh  cscujnin.
24 Aya xtzucunittd tatlahuakoy cuenta acxni
tiliminica chatum cscujni huanti lhuhua
tumin tapahua xlihui. 25 Huampi cumu yama
chixcu nitd xkalhiy huantu nalixokonan, hua
yuma Rey limapaksinalh pi castaca xtachuna
lantla chatum tachin, xahua xpuscat, chu
xcaman, chu putum lantla tu xkalhiy laquimpi

pacs chu chund nalixokonankoy huantu xl1a
xlakahui. 26 Hua yama scujni lakatatzokdstalh
c-xlacatin xmalana, chu nama huanilh: ‘Tlati,
csquiniydn  caquintlahuani tlanca litlan,
Caquinkalhini tapaxuhuanalén atzinu. Quit pacs
nacxokoniyan tu clén.’ 27 Yama Rey lakalhdmalh,
matzankananilh, chu nialh matdjilh huantu
xlakahuilanilh, chu alistalh makaxtakli laquimpi
caalha c-xchic.

28 “Huampi caj lantla taxtuchd c-tiji yama
scujni xla tatdnoklhli chatum xtascujni huanti
na xlacleniy actzu centavo. XIla machokolh chu
lipixchipalh xmacdn, tzuculh pixpitay, chu nama
huanilh: ‘Chuj tuncan clacasquin caquilakxokoni
yama quintumin huantu quilakahuilani, usuchi
naquintilakapasacu xati quit.” 29 Chanchu yama
xtascujni, lakatatzokostalh, csquinima litlan
huanilh: ‘Caquinkalhini tapaxuhuanalén, na
pacs nacxokoniydn xlipacs.” 30 Huampi yama
chixcu x14 ni tapatilh, tuncdn matamacanuninalh
c-pulachin, chu ni makaxtakca hasta acxni
afuerza maxokonikolh actzu tumin huanti
xld xleniy. 31 Acxni amakapitzin xtascujnin
catzikolh huantu xla xtlahuanit, xlacan
luhua xlicana lisitzikglh, na ankolh huanikoy
xmalanacan xlipacs huantu xlanit. 32 Acxni chu
huanikoca, hua yuma Rey tuncdn matasaninan
chixcu, chu namd huanilh acxni lacaquilhnilh:
‘Luhua nitlan mintdyat huix. Xlipacs yama tu
xquilipiniya, pacs cmatzankananin, Xxpalacata
pi quisquini caclakalhamén. 33 Pus huix na
chund xtilakalhdmanti yama koxuta mintascujni
xtachund lantla quit ckalhinin talakalhaman.’



SAN MATEO 18:34 CXV SAN MATEO 19:5

34 Chanchu xmalana, pi sitzilh, pus mapaksinalh
pi camapatinica hasta nilihuaya naxokokoy
huantu xleniy.”
35 Acxni Jesus chihuinankolh, nama huanikolh:
—Pus na chund nacatlahuayan Mintlatican
Dios huanti huilachd c-akapun hua palapi
ni luhua minacucan nalimatzankananiyatit

chatunu minatalancan huantu pala
calimakasitziyan.
19
Jesus huan pi huanti natapuchuhuakoy, nitlan
lapi nalamakaxtakkoy

(Marcos 10:1-12; Lucas 16:18)

T Acxni Jesus chuna makatsputulh
xtakalhchihuin, taxtulh c-xatiyat Galilea, chu anta
chalh antani c-xtachipa xtiyat Judea huantu hui
liquilhtudn c-xakalhtuchoko Jorddn. 2 Na luhua
lThuhua tachixcuhuitat tistalanikolh, chu anta x1a
timapacsakochad xlipacs tatatlanin ti lakminkolh.
3 Makapitzin fariseos laktalacatzuhuikolh caj
xkalhputzaputunkoy pala td ni tancs nakalhtinan,
chunachi tlan nalimamakuasiyahuakoy. Tzuculh
kalhputzakoy, nama kalhasquinkolh:

—c:Lantla huix huana? ¢Pikalhiy limapaksin na-
makaxtaka xpuscat chatum chixcu masqui pala
caxatucahud xpalacata?

4Jesus kalhtikolh:

—c:Lantla pi ni alikalhtahuakayatit huixin
huantu tatzoktahuilanit xtachihuin Dios c-
Likalhtahuaka? Antd huan pi acxni Dios
malacatzucuinalh c-xquilhtztacut, x1a tlahualh
chatum chixcy, chu chatum puscat. 35 Chu

na chuna limapeksinalh: ‘Huacha xpalacata,
chatum kahuasa acxni natapuchuhuay, tlan
nalimakaxtaka xtlat, chu xtzi laquimpi xIla
natatalakxtumiy xpuscat, chu yama kahuasa,
chu tzumat huanti xchatuycan xuankonit, chiyu
luhua chatumd nalitaxtukgy” 6 Pus quitaxtuy
pi acxni natapuchuhuakoy, nialh xchatuycan
huata chatumd nahuankoy. Hua ccalihuaniydan,
ni chatum chixcu mininiy namapapitziy huantu
Dios chatuminica tlahualh.

7Xlacan kalhasquimpalakolh:

—Tlan huana, huampi, ¢td xpalacata c-
xlimapaksin Moisés huan pi chatum chixcua
tlan namakaxtaka xpuscat, huampi pulh
natalaccaxlay c-puchihuin, chu namacamaxquiy
mactum xatalaccaxlan cdpsnat, nafirmart-
lahuanicdn, chu antd nahuan huantu xpalacata
lalimakaxtakma, tlan chinchu namakaxtaka
xpuscat, chu taxapanit nahuan xtapuchuhuatcan?

8Jesus huanikolh:

—Moisés matlanilh pi nalamakaxtakkoy
huanti tapuchuhuakonit caj xpalacata pi huixin
luhua xalactzacatna, chu ni lay akataksatit
huantu xatlan talacapastacni; huampi lantla
Dios malacatzaquilh xapulh chixcy, xahua
xapulh puscat, xla niucxnicu tlan tlahuanit
nalamakaxtakkoy huanti puchuhuakoy. 9 Quit
lacatancs ccahuaniyan pi lapi chatum chixcu
namakaxtaka xpuscat, masqui xla yama puscat
nitd xakatliy atanuj chixcd, chu yama chixcu
natatapuchuhuay tanuj puscat, xlicana pi
luhua lhuhua talakalhin tlahuay sampi xla
caj lactlahuayahuay aktum tapuchuhuat. Na

chund yama chixcu huanti natatapuchuhuay
puscat huanti makaxtakcanit, xla na luhua
lhuhua talakalhin tlahuay sampi xla maktum
pi lactlahuakoy yama tapuchuhuat huantu Dios
tisculunatlahualh.

10 Xlimakalhtahuakat nama huanikolh:

—Pus palapi xlicana chund quitaxtuniy
chatum chixcu tu huix quilhuampat, pi ni
xlimakaxtakat xpuscat, pus luhua ni pala tzinu
litapuchuhuaputu.

11Jesus huanikolh:

—Xlicana pihud yuma talacapastacnixpalacata
lantla ni natapuchuhuaya, tuhua quitaxtuy
sampi ni liputum catimacdlahu lapi ni Dios
chund malacapastacakoy. 12 Huampi unu
catuxahuat lamakd makapitzin chixcuhuin
huanti chund kalhikoy xtiyatlihuacan pi ni lay
catitapuchuhuakelh, chu makapitzin huanti
kas chuna lactlahuayahuanicanit xlatamatcan
laquimpi nialh ucxnicd natapuchuhuakoy,
huampi na lamakd makapitzin huanti tlan
tapuchuhuakoy, huampi ni tapuchuhuaputunkoy
caj xpalacata xlacan catzikoy pi chund atzinu tlan
natlahuakoy huantu Dios lakatiy c-xlatamatcdn,
chu huantu x14 lilacsackonit. Pus huanti matlaniy
pichund nalatamay lantla ccahuaninitan ucu, pus
xlicana pi chuna calitzaksalh.

Jests siculanatlahuakoy lactzu caman

(Marcos 10:13-16; Lucas 18:15-17)

13 Maktum makapitzin liminikolh lactzu
xXcamancdn antani xui Jesus laquimpi xl1a
naliacchipakoy xmacdn, chu nasquiniy Dios

pi nasiculanatlahuakoy. Huampi huata
xlimakalhtahudkat tztuculh lacaquilhnikoy huanti
xlimimak$ yama lactzu caman. 14 Huampi Jesus
kaxmatli, chu huanikolh:

—Ni calihuanik¢tit tama lactzu caman pi
naquilakminkoy antani quit cui, sampi xlicana pi
cajxman hud huanti kalhiy xtalacapastacnilantla
tu kalhikoy lactzu camadn, x1a mininiy lipaxuhuay
tu Dios quincamaxquiputundn c-xasasti xtapaksit
tu maquilhtzuquima.

15 Alistalh chu x14 liacchipakolh xmacan, chu
siculanatlahuakolh yama lactzu caman. Acxni
chu chuna catlahuakolh, Jesus tatampuxtulh, chu
alh alacatanu.

Chatum  kahuasa Iluhua  matamacunu
tachihuindn Jests
(Marcos 10:17-31; Lucas 18:18-30)

16 Maktum chatum kahuasa quildklalh Jesus, chu
nama kalhasquilh:

—Makalhtahuakana, ¢tu luhua tlan tatlahu
quilitlahuat huantu naquimaktayay laquimpi tlan
nackalhiy lipaxuhu latamat c-akapun huantu ni-
ucxni nalaksputa?

17 Chanchu Jesus hudénilh:

—¢Tuahuan quinkalhasquina xpalacata huantu
xlicana tlan tatatlahu? Caj xman hua Dios huanti
chund tlan catziy, chu tlahuay tu xlicana tlan
tascujut. Huampi lapi xlicana huix kalhiputuna
yama lipaxuhu latdmat huantu niucxni laksputa,
quit cuaniyan pi calitzaksa catlahua xlimapaksin
Dios. 18 Ama kahuasa hudnilh:

—¢Xatud ya limapaksin huantu huix huanipat?

Jesus kalhtilh:

—Niucxni timakninana, ni caxakatli tanuj
puscat lapi hui mimpuscat, nitu tikalhanana,
niucxni ti timaxtuniya taksanin, 19 capaxquikd
mintlat, chu mintzi, chu na calakalhamanké
xlipacs amakapitzin chund lantlatd huix
acstulakalhamancana.’

20 Ama kahuasa hudnilh:

—Xlipacs yuma limapaksin tu  huix
quihuanipat, pacsa ctlahuanit hasta c-
quincataskata. ¢Tu taji quintzankaniy?

21 Pus hudnilh Jesus:

—Hua palapi xlicana Iluhua akstitum
latapaputuna, pus lacapala capimpi c-
minchic, castat xlipacs huantu kalhiya, chu
yama mintumin huantu namaklhtinana,
camaakpitzinikg huanti laklimaxkanin, chuna
chi huix nakalhiya lhuhua mintamacun anta c-
akapun. Acxni chu chuna natlahuakoya, lacapala
natampalaya laquimpi huix na naquistalaniya.

22Huampi acxni yama kahuasa kdxmatli huantu
huanica, luhua xlicana chalipuhuana alh sampi
xla luhua matamacunu xuanit.

23 Alistalh Jesus nama huanikolh
xlimakalhtahudkat:

—~Quit lacatancs ccahuaniydn pi luhua tuhua
xpalacata matamacunanin natanuyachda c-
xtapaksit Dios. 24 Catziydtit pi luhua tuhua
xud xpalacata tantum camello natanuy c-tzan
xalhucu litzapan, huampi ccahuaniydn pi tlak
xatuhua xpalacata chatum ti kalhiy lhuhua tumin
natanuy c-xtapaksit Dios.

25 Acxni xlimakalhtahudkat kdxmatli xtachihuin,
luhua cacs lilacahuankolh, chu tzuculh
lakalhasquinkoy xacstucan:

—Lapi chund naquitaxtuy, ¢ti chu tlan
nalakmaxtuy xlistacna?

26 Jesus laklacankolh, chu nama huanikolh:

—Xlicana pi huantu xpalacatacan chixcuhuin
ni lay matlanikoy huantu quit cquilhuama,
huampi huantu xpalacata Dios ni pala pulactum
hui huantu napuhuanatit pala ni lay tlahuay.

27 Pedro nama hudnilh:

—Makalhtahuakand, quin pacs cmakax-
taknitahu huantu xackalhiyahu caj xpalacata
huix ccastalaninitan, pus ¢xatu ya quintaskahucan
naquincamaxquicandn alistalh?

28Jesus kalhtilh:

—~Quit xlicana ccahuaniyan pi antd yama c-
xasasti caquilhtamacu tu naquincamaxquiyan
Dios, quit Xatalacsacni Chixcu nactahuilayacha

c-xalilakatit xlactahuilh Rey huantu
hui c-quimpumapaksin, chinchu huixin
huanti ankalhin quistalanipatit, pus

huixin minkalhacutuycdn, na nakalhiyatit
milactahuilhcdn  laquimpi chund  huixin
naquintamakmapaksiyatit yama pulaccutuy
israelitas huanti xmaquilhtzuquikonit
xamakan kolutzin Israel. 29 Na caxaticahud
ti makaxtakkonit xchiccan, usu Xcaman, na
chuna lapi makaxtakkonit xtiyat caj xpalacata
pi quistalanikonit, chu quilipahuankonit, lantla
pulacatunuu tu makaxtakkonit quitaxtuy
napuxokonikocdn, hasta aakatunu ciento
lihuacd, chu na namaklhtinankoy lipaxuhu



SAN MATEO 19:30 cxxi SAN MATEO 20:5

latdmat huantu niucxni laksputa. 30 Pus
lhuhua lactalipahu huanti lanchiyad luhua
macapulamakg, acxni yama quilhtamacu huata
xlacan ahuatiyd namacastalakoy, chinchu
lhuhua ti lanchiyu nitu xlakasi litaxtukoy luhua
ahuatiya macastalamakg, huampi acxni yama
quilhtamacu huata namacapulakoy, pulh hua
namaxquikocan xputahuilhcan.

20

Xatakalhchihuin chatum maland huanti
catuhua hora putzakolh xtasacua

1 “Yama xasasti xtapaksit Dios huantu
malacatzuquima, luhua xtachund quitaxtuy
lantla chatum chixcy, xpuchina aktum tlanca
pucuxtu, huanti alh putzakoy tzisa xtasacua
laquimpi naankoy puxnikoy xachan xuvas. 2Xla
quitakskolh makapitzin huanti cscujputunkoy,
chu talaccaxlakolh pi namaskahuikoy okxtum
tumin huanican denario caj lantla tantacu
nascujkoy, alistalhn chd malakachakolh c-
xpucuxtu laquimpi antd nascujkoy. 3 Caj lipuntzu
taxtupd yama chixcu, max cumu camaknajatza
hora, chu na chund ucxilhpalakolh makapitzin
chixcuhuin huanti na caj chunata xlahuilakg c-
tlancati, chu nitu xliscujmakg. 4 Pus huanikolh:
‘Amigos, huixin na capimpitit c-quincauvasna,
chu antd cascujtit, nitd capuhudntit quit
naccamaxquiyan mintaskahucan hua lantla
lakchan mitascujutcan.’ Pus xlacan na ankolh
scujkoy. > Yama xpuchina cauvasna tacaxpa,
max pala tastunut, chu alistalh chu na ampa pala

camaktutu hora, chu na chund quiputzapalakolh
xtasacua huanti nascujkoy c-xcauvasna. ¢ Acxni
chyd lakchampd camakquitzis hora lantla aya
kotanukoy, xla ampa c-plaza, chu na chuna
litum ucxilhpalakolh makapitzin chixcuhuin
huanti caj chunata xuilakg. Xla huanikolh:
‘“Tuhuan caj chunata lahuilatit tantacu, chu
nita liscujpdtit?” 7 Xlacdn kalhtinankolh: ‘Sampi
yuma quilhtamacu niti quincasacuanitan.’ Yama
chixci nama huanikolh: ‘Lapi luhua xlicana
scujputunatit lacapala capimpitit c-quincauvasna
laquimpi antd nascujatit, chu nitu capuhuantit
sampi quit naccamaskahuiyan hua lantla lakchan
mintascujutcan.’

8 “Acxni kotdnulh yuma quilhtamacu, hud
xamalana ti x4 uvas, hudnilh xapuxcu xtasacua:
‘Catasanikd scujnin, na camaskahuikg xla
xtascujutcan, huampi calimacatzucukd huanti
ahuatiya chinkonit laquimpi chu ahuata
namaskahuikoya huanti aya tantacud scujmakg.’
9 Acxni talacatzuhuikolh yama tasacua huanti
xtzucukonit scujkoy max pala camakquitzis,
pus lantla chatunu tzuculh maklhtinankoy
akatunu denario tumin huantu xlimaskahuimakd
tantacu xpalacata. 19 Chinchu acxni xaahuatiya
tzuculh talacatzuhuikoy yama tasacua huanti
tzisaj tuncan xtzucukonit scujkoy, xlacan
tzdculh puhuankoy pi max atzinu luhua lhuhua
namaxquikocan xtaskahucdn, huampi nitu
malihuaquinikoca, huata na chunatiya akatunu
denario maxquikoca xtaskahucan. 11 Acxni chu
xlacan maklhtinankolh, ucxilhkolh pi chunatiya,

tzuculh liaklhuhuatnankoy xmalanacdn. 12 Chuna
huankolh: ‘Hua yuma makapitzin huanti
ahuatiya chinkolh, chu caj xman aktum hora
scujkolh, ¢tu chu xpalacata na chunatiya
maskahuipakdlantla quincamaskahuipat masqui
quin tantacd cmacalahu lhcacnd, chu chichini?
13 Yama xmalanacdn namad kalhtilh chatum
xtasacua huantu xliaklhuhuatnama: ‘Amigo,
quit nita cakskahuimaklhiman mintaskahu.
¢lantla pi nialh lacapastaca pi huatiya aktum
denario ctalaccaxlanitdn nacmaskahuiyan?
14 Pus huata xatldn caj cachipatd mintumin,
chu capitta c-minchic. Sampi quit na chuna
cmaskahuiputunkoy huanti ahuatiya chinkolh na
chuna lantla huix cmaskahuinitan. 15 ;Pi puhuana
huix pi ni lay clitlahuay quintumin huantu
quit tlan cpuhuan? Usu ¢pi caj taskahuiniya
mintascujni xpalacata pi tlan ccatzininit?’

16 “Quit lacatancs ccahuaniydn pi chund
naquitaxtuy c-xlacatin Dios, lhuhua huanti
lanchu macapulamakg, huata alistalh xlacan
ahuatiya macastalamakoj nahudn, huampi
na chund lhuhua huanti lanchu ahuatiya
quitaxtumakg yama quilhtamacu huata xlacan
luhua macapulamakoj nahudan.”

Jesus lichihuinampalay pi namaknicdn
(Marcos 10:32-34; Lucas 18:31-34)

17 Acxni Jesus aya xtlahuama c-tiji, xama c-
Jerusalén, x14 tanuj taankolh xlimakalhtahudkat
tzinu lakamakat, chu nama huanikolh:

18 —Huixin catziyatit pi amahu c-Jerusalén; pus
na luhua cacatzitit pi antd quit naquinchipacan,

naquimacamastacdn c-xlacatincan xanapuxcun
palijni, xahua laktzokquinanin, chuna chu
nalitachihuinlikoy lantla naquimaknicdn.
19 Alistalh chu xlacdn naquimacamastapalakoy
c-xlacatincan chixcuhuin huanti unu
mapaksinankoy huanti ni judios, hua chu xlacan
naquilikamanankoy, naquihuilinikoy, chu hasta
naquimpakaxtokohuacakgy c-cruz laquimpi
nacniy; huampi masqui chung, caj xliaktutu
quilhtamacu  quit  naclakastakuanampalay
calinin.

Xtzi Santiago, chu Juan lisquiniy Jesus cat-
lahuanilh aktum litldn

(Marcos 10:35-45)

20 Maktum xpuscat Zebedeo, chu chatuy
xcaman talacatzuhuikolh antani xya Jesus. Yama
puscat lakatatzokostalh c-xlacatin  laquimpi

nasquiniy aktum tlanca litlan. 21 Jesus
kalhasquinilh:
—:Tu huix lacasquina xactlahualh
mimpalacata?

Xla nama hudnilh:

—Catlahua aktum tlanca litlan: acxni huix
natzucuya mapaksinana lantla tlanca Rey,
calacasquinti pi xtahui chatum quinkahuasa c-
mimpakstdacat, chinchu chatum c-mimpakxuqui
laquimpi lacxtum natamapaksikoydn.

22 Huata Jesus nama kalhtilh:

—Ni chatum huixin catziyatit tu squinatit.
Huixin lakkahuasan ccakalhasquinan: ;Pi xlicana
puhuandtit pi tlan natayaniyatit yama c-tlanca
tapatin huantu quit nacpatiy?

Xlacan kalhtinankolh:

—Cpuhuanahu pi max tlan nactayaniyahu.

23Jesus huanipalakolh:

—Xlicana x1a pi tlan natayaniyatit huixin, sampi
huixin alistalh fuerza anta natitaxtuyatit lhuhua
tapatin xtachund lantla huantu quit nacpatiy;
huampi hud chu lantla huixin lacasquindtit
naccamaxquiyan milactahuilhcan c-quimpaxtun
antd c-quimpumapaksin, pus quit lacatancs
ccahuaniydn pi ni quild pala nacmastay, huata
xman hua lakchan huanti lacsackonit Quintlat
namaxquiy.

24 Acxni chu hua xakalhacahu
xtalimakalhtahuakatcdn kaxmatkolh huantu
xlacan csquimakg, pus sitzinikolh yama chatuy
linatalan. 25 Huampi Jesus tasanikolh, chu nama
huanikolh:

—Huixin catziyatit pi huanti puxcunankoy c-
aktum cachiquin, xlacdn anta mapaksinankoy
xtachuna lactlanca xpuchinacan litaxtunikoy
huantu antd andn, chu huanti lactlanca
lactalipahu mapaksinanin xlacan luhua tlihuaka
huilikoy xlimapaksincdan. 26 Huampi huantu
mimpalacatacan ni chund catiquitaxtulh, huata
catihua huixin ti talipahu mimpuxcucan
litaxtuputun, xlacasquinca pi camatlanilh
nalitaxtuy lantla ti caj mintasacuacan. 27 Chu
huanti putzama lantla calacatin naan c-
milakstipancdn, huata caj cakalhilh xtala-
capastacni chatum ti caj lantla milacscujnican
camaktayaputundn. 28 Sampi quit Xatalacsacni
Chixci, na chuna, ni huad climinit catuxdhuat
laquimpi caj lantla chatum tlanca puxcu
naquiscujnanican, huata hud clakminit laquimpi

caj lantla chatum xlacscujnican nacmaktayakoy
amakapitzin, chu na hua climinit laquimpi
nacmacamastay quilatdmat laquimpi chund
tlan naclilakmaxtukoy xlatamatcan lhuhua
tachixcuhuitat.

Jesus mapacsakoy chatuy lakatzin
(Marcos 10:46-52; Lucas 18:35-43)

29 Lantla xtijitlahuamakgd, Iluhua lhuhua
tachixcuhuitat cstalanimakg, chu maktum lantla
aya xtipuntaxtumakg xacachiquin Jericd, 30 anta
tuncan xuilakg chatuy lakatzinin c-xquilhpan tiji.
Acxni yama chixcuhuin kaxmatkolh pi hua Jesus
ti xtitaxtuma, xlacdn tuncan tzuculh catasakoy,
nama xuankoy:

—Quimpuchinacan, xCam xamakan rey David,
luhua catlahua litldn caquincalakalhamanti.

31 Makapitzin tzuculh quilhnikoy laquimpi
cakatxtakkolh. Huampi xlacan ni cuintaj
tlahuakolh huantu xuanimakoca, huata lihuaca
palha tzuculh quilhanikoy Jesus:

—iQuimpuchinacan, xCam xamakan rey David,
catlahua litldn caquincakalhini talakalhaman!

32 Jesus tachokolh, tasanikolh yama chatuy
lakatzin, nama kalhasquinkolh:

—¢TU lacasquinatit nactlahuay
mimpalacatacan?

33 Xlacan kalhtinankolh:

—Quimpuchinacan, quin clacasquinahu pi na
tlan xaclacahuananahu.

34 Jesus luhua xlicana lakalhamankolh, chu
lilacaxamakolh xmacdan xlakastapucdan, acxnitiya
chu luhua tuncan tatlanilh xlakastapucan, chu

tlan lacahuanankolh. Alistalh chu xlacdan na
stalanikolh Jesus.

21

Jesus chdn c-xacachiquin Jerusalén
(Marcos 11:1-11; Lucas 19:28-40; Juan 12:12-19)

1 Acxni chu xtalacatzuhuimak¢ c-xacachiquin
Jerusalén, pulh anta chankolh c-aktum kastin
huantu huanican Monte de los Olivos, calacatin
xuilakg aktuy lactzu cachiquin huanikocan
Betfagé, chu Betania, yuma xtapakstokuilako
Jerusalén. Acxni antd xuilakocha Jesus
malakachakolh chatuy xlimakalhtahudkat, 2 chu
namad huanikolh:

—Huixin capimpitit tamd c-actzu cachiquin
huantu calacatin hui, chu anta tuncan
namanoklhuyatit pi chiyahuacanit tantum
xatzi axnu c-xtanquilhtin chiqui, chu na anta
chu taldyaj nahudn cskata yama axnu. Huixin
lacapala naxcutatit naquilitaniyatit antd unu.
3 Hua palapi hui ti nacahuaniyan: “¢Tu lilayatit
xcutdtit?”, huixin cahuanitit pi mimpuchinacan
maclacasquimputun, huampi lacapalaj tuncan
napuspitnipalay.

4 Hua yumd chund tililalh xlipacs laquimpi
chund pacs xlikantaxtulh huantu titzoknulh
chatum xamakan xprofeta Dios c-xlibro antani
nama huan:
5> “Cahuanitit xlipacs huanti huilakd c-

xacachiquin Jerusalén:
‘Caucxilhtit hua mireycdn, sampi hua chu
calakmiman,

huampi xlicana pi ni pala tzing x1a tlanca mak-
catzican,

sampi caj tantum axnu pumima.

Xlicana pi hua pumima tantum axnu, cskata tan-
tum xatzi cucana axnu.’ ”

6 Xlimakalhtahudkat ankolh, chu chund xlacan
tlahuakolh tu xuanikonit Jesus. 7 Caj lipuntzu
liminkolh yama xatzi axnu, xahua cskata. Acxni
chu likatlapanikolh xtamaknucan, Jesus katahui.
8 Luhua lhuhua tachixcuhuitat xminkonit
paxtokkoy, chu makapitzin hasta tzaculh tucxkoy
xpakanin quihui, chu na antd xmamikoy c-tiji.
9 Xlipacs huanti xpulatilhakoy, xahua huanti
cstalatilhakoy, chunad tzuculh catasakoy:

—iCamaxquihu cacni yuma xCam xamakan
rey David! iDios casiculanatldhualh yuma
cscujni huanti quincamalakachaninitan!
iCamatlanquihu, camaxquihu paxcatcatzinit Dios
xpalacata xtalakalhaman!

10 Acxni Jesus tanuchd c-Jerusalén, xlipacs ti
xuilakg antd tzuculh acchilij tamakoy, chu tzu-
cukolh lakalhasquinkoy:

—¢Ti hua yuma chixcd minit?

11 Makapitzin namad xkalhtinankoy:

—Hua yuma tlanca xprofeta Dios, huanican
Jesus xala c-Nazaret c-xtapaksin Galilea.

Jestus putlakaxtukoy stananin c-tlanca templo
xala c-Jerusalén

(Marcos 11:15-19; Lucas 19:45-48; Juan 2:13-22)

12 Alistalh chu titdnulh Jesus c-tlanca xtemplo

Dios tu antd xyd, chu acxni x14 ucxilhli tu nitlan

xtlahuamaca, xla tzuculh putlakakoy huanti

anta cstanamako, chu huanti xtamahuamako
antd c-xpulacni lipacan xla templo, chu
na timaakpuspitnikglh xmesacan huanti
xlakpalinanin tumin, chu xlactahuilhcan huanti
cstamakg tijtimput. 13 Acxni chund tlahuakolh
huanikolh:

—C-xaSantujlani Likalhtahuaka tatzok-
tahuilanit pi namd hud Dios: ‘Hud quinchic
luhua man hud nalimaxtucadn xputlahuacan
oracion, huampi huata huixin aya limaxtunitantit
xtachunad lantla xputatzeknican kalhananin.’

14 Na antd chu c-tlanca templo tuncdn tzuculh
laktalacatzuhuikoy antani xya Jesus makapitzin
lakatzinin, chu ti ni lay xtayakoy laquimpi
namapacsakoy, chu xld pacs mapacsakolh.
15 Hud chud yuma <xtascujut huantu tldhualh
Jesus, acxni ucxilhkolh =xanapuxcun palijni,
xahua xmakalhtahuakanacan judios, chu na
chund chu xkaxmatkoy lantla lactzu camaéan
pixtlanca xcatasamakg c-templo, nama xuankoy:
“iCamaxquihu cacni hua yuma xCam xamakan rey
David huanti minit!”, pus yama xtalatlahuananin
Jesus ni pala tzinu matlanikolh, chu luhua lipecua
lantla sitzikolh. 16 Puschi huanikolh Jesus:

—cLantla pi ni kaxpatpat huantu yuma lactzu
caman quilhuamakag?

Jesus kalhtikolh:

—Huampi, ¢lantla chd ni nackaxmata?
iPus ckaxmatma! Huampi na chuna litum,
lantla chi huixin ¢pi ni alikalhtahuakayatit tu
tatzoktahuilanit xtachihuin Dios c-Likalhtahuaka
antani  lichihuindn xpalacata yumd tu
quitaxtuma? Chund huan:

‘Huix chund maxquikonita talacapastacni huanti
cajcu lactzu caman,

xahua huanti hasta tziquikoycu,

laquimpi xlacan tlan nalitlinikoyan lilakatit tatlin
huantu nalimaxquikoyan cacni.’

17 Acxni chund huanikolh x14 akxtakyahuakolh,
chu anta alh c-xacachiquin Betania laquimpi anta
nalaktuncuhuiyachd yama catzisni.

Jesus mascacay akatum xaquihui higo huantu ni
xtaksniy xtahudcat
(Marcos 11:12-14, 20-26)

18 Chanchu lichali tzisa, acxni Jestus xamapa c-
Jerusalén, x14 tzuculh tzincsa. 19 Lacatzu c-tiji
Ucxilhlj pi xyacha pukalhtum xaquihui higo. Lak-
talacatzuhuilh, nita taksnilh xtahudcat, huata caj
xman hua xatuhuadn katum xtaya. Jesus xakatlilh,
nama huanilh:

—iQuit clacasquin pi nialh pala maktum cati-
tahudcalh mintahudcat!

Acxni namd huanikolh, yuma quihui tuncan
tzuculh scaca. 20 Acxni xlimakalhtahudkat
ucxilhkolh huantu xIa tldhualh luhua cacs
lilacahuankolh, chu nama kalhasquinkolh Jesus:

—Makalhtahuakand, ¢lantla tlahua yuma
sampi tuncan scacli xaquihui higo huantu xakatli?

21Jesus kalhtikolh:

—Quit xlicana lacatancs ccahuaniydn pi
lapi huixin xlicana luhua xlipahudantit Dios,
chu ni xmacpuhudntit, pus ni caj xman hua
xtlahuatit huantu quit ctlahuaninit xaquihui
higo, huata hasta na tlan =xuanitit yama
kastin: ‘Catapanu antd lantla huila, chu
anta capit tahuilaya c-takayahuand’, luhua

xlicana pi chund xquitaxtulh. 22 Na xlipacs
huantu nasquiniyatit nacatlahuaniydn Dios
acxni natlahuaydtit mioracioncdn, luhua
lacatancs ccahuaniyan lapi lipahuanadtit, chu
catziyatit pi xla nacamaxquiyan, xlicana chuna
nacaquitaxtuniyan.

Jesus kalhiy tlanca limapaksin
(Marcos 11:27-33; Lucas 20:1-8)

23 Alistalh Jesus tanupalachd c-tlanca
xtemplo Dios tu xui c-Jerusalén, chu tzucukolh
makalhtahuakakoy ti antd xtamakstokkonit.
Huampi caj lipuntzd lakchinkolh xanapuxcun
palijni, xahua lakkolutzin judios huanti
xpuxcunanikoy, xlacan nama kalhasquinkolh:

—¢Ti maxquinitan litllhuaka natlahuaya
lantla tu huix lacasquina? Huantu huix tlahua
unu c-templo acxni putlakaxtukg stananin, ¢ti
maxquinitan limapaksin chund natlahuaya?

24Jesus nama kalhtikolh:

—~Quit na uckalhiy aktum tachihuin huantu
ccakalhasquimputundn. Pus lapi huixin tancs
naquinkalhtiyatit huantu naccakalhasquindn, na
chund chu quit naccahuaniyan xati quimaxquinit
limapaksin caj xpalacata huantu ctlahuay. 25 Pus
caquihuanitit, ¢ti limapaksilh Juan Bautista pi
naakmunukoy tachixcuhuitat? ¢Pi hua Dios, usu
hua chixcuhuin?

Xlacan ni naj tuncan kalhtinankolh, huata

caj xacstucan tzuculh lahuanikoy: “Lapi
nahuaniyahu pi hua Dios tilimapdksilh,
pus huata xla naquincahuaniyan: ‘eTua

xpalacata chinchu ni licanajlanitit?” 26 Chi lapi

nahuaniyahu pi hua chixcuhuin limapaksikolh,
nitldn caquinticaquitaxtunin, sampi xlipacs
tachixcuhuitat naquincalisitzinikoyan, sampi
canajlakoy pi hua Juan hua xlichihuinama
xtachihuin Dios tu man xmaxquinit.”

27Pus huata nama huanikolh Jesus:

—Quin ni ccatziyahu ti limapdksilh Juan pi
naakmununan.

Jesus na chund huanikolh:

—Pus na ni pala quit cacticahuanin ti
quimaxquinit limapaksin huantu xpalacata
clitlahuay.

Xatakalhchihuin chatuy lakkahuasdn

28 Jesus nama  huanipalakolh  yuma
xtalatlahuananin:

—Na cakaxpatpalatit huixin yuma aktum
takalhchihuin: Maktum xui chatum chixcu,
xla xuilako xlakkahuasan. Chanchu aktum
quilhtamaci nama hudnilh chatum: ‘Tata,
lacapala capimpi scuja c-quimpucuxtu antani
lacchatahuacama uvas.’ 29 Yama kahuasa
kalhtinalh: ‘Chd ni camputun scuja.’” Huampi
acxni chu alistalh lacapastacli pi nitlan lantla
kalhtilh xtlat, pus alh scuja. 30 Alistalh chd yama
kolutzin huanipa chatum litum xkahuasa pi na
caalh scuja. Yama kahuasa kalhtinalh: ‘Nitu
capuhuanti, quit xla nacan scuja’ Huampi
masqui nama hud, huata x14 ni alh. 31 ;Xat{ huixin
puhuandtit yuma xlichatuycan lakkahuasan
tlahuakolh huantu xlacasquin xtlatcan?

Chanchu xlacan kalhtinankolh:

—Huanti xakasiya huanica.

Jesus huanikolh:

—Luhua xlicana na chuna quitaxtuma c-
milatamatcan, sampi quit lacatancs ccahuaniyan
pi huata huanti huixin nitd liucxilhkoyatit,
xtachuna lantla yama xpuquinanin impuestos,
chu yuma huanti caj xaaktzankatayanin
lacchajan, hua xakasiya namakamaklhtinankoy
Dios c-xasasti xtapdksit ni xahua huixin. 32 Sampi
acxni milh Juan Bautista laquimpi nacahuaniyan
lantla Dios lacasquin namaakstitupiyatit
milatamatcan, huampi masqui chund huixin
ni canajlanitit xtachihuin. Huampi hud chu
ti kaxmatkolh xtachihuin, chu lakpalikolh
xalaclixcajnit xlatamatcdn, pus hua tama
xmatajinanin impuestos, xahud huanti aya
xaktzankatayakonit lacchajan. Masqui huixin na
ucxilhtit lantla xlacan xlipuhuamakg xpalacata
xtalakalhincan, chu xlakpalimakg xlatamatcan,
huixin ni pala tzinu talakaspittayatit laquimpi na
nacanajlaniyatit Juan.

Xatakalhchihuin huanti ni xalacuan

xmaktakalhnanin cauvasna
(Marcos 12:1-12; Lucas 20:9-19)

33 “Na cakaxpattit yuma aktum litum
takalhchihuin: Xui chatum chixcu, xpuchina
aktum tlanca pucuxtu, chdlh c-xpuchanan lhuhua
xalichanat uvas. Na tistilipacanulh. Antd lacatzu
tipuhuaxacnulh xpuchitni huantu napulakchita
xuvas acxni nachay, chu alistalh timapulhulh
aktum tlanca xpulacahuan xla patzaps laquimpi
anta tlan namaktakalhcan xlitlanca xtachandn.
Acxni chd lihuana liscujkolh, x1a masacuanikolh

makapitzin scujnin laquimpi hud chu naliscujkoy
yama tlanca xtachandn, sampi xla alh madkat
alacatanu cachiquin. 34 Chanchu acxni ldkchalh
quilhtamacu lantla tzuaculh chay xuvas, yama
xpuchina pucuxtu malakachakolh makapitzin
scujnin laquimpinaankoy tiyakoy xatachitniuvas
huantu xlakchan sampi chund xtalaccaxlakonit.
35 Huampi huda chu yuma scujnin huanti
xpuscujmakg xpucuxtu, chipakolh, makapitzin
tlan  masipanikolh, chinchu amakapitzin
maknikolh, chu amakapitzin tlan liactalakolh
chihuix. 36 Huanti xpuchina yama tachanan x1a
malakachapalakolh tlak Ihuhua cscujnin, huampi
hua yuma nitlan maktakalhnanin, na chuna
tlahuakocha xtachund lantla xtlahuakocanit
amakapitzin.

37 “Huata xatldn chud man malakachalh
xkahuasa, sampi xld chund xpuhuan: ‘Lapi
hua quinkahuasa nacmacan, max fuerza
nalacapuhuanikgy, chu nakalhakaxmatkoy
huantu nahuanikgy’ 3% Huampi acxni yuma
maktakalhnanin ucxilhkolh pi hua xkahuasa
xpuchina pudcuxtu xlacdn chuna tzuculh
lahuanikoy: ‘Lihuana catziyahu pi hua yuma
kahuasa huanti nachipay putum yuma huantu
quin liscujmahu, huata =xatldn camaknihu
laquimpi quin nakalhiyahu huantu xlichipat.’
39 Pus tuncan chipakolh, madakat c-xquilhapan
pucuxtu tamacaxtukolh chu anta maknikolh.

40 “Chinchu acxni namin xpuchina pucuxtu,
¢tu huixin puhuanatit natlahuanikoy yuma mak-
takalhnanin huanti nitlan xtapuhuancan?”

41 Pus yuma xanapuxcun palijni, xahua
lakkolutzin huanti cxakatlimakoca kalhtikolh:

—Pus quin cpuhuanahu pi ni cati-
lakalhamankolh, chu namaknikoy yuma chix-
cuhuin huanti nitlan xtapuhuancan, chu tanu
huanti namasacuanikoy namamaktakalhnikoy
xtachanan xla uvas laquimpi acxni xquilhtamacu
naquilay xatahudcat namaxquikoy huantu
lakchan xpuchina pdcuxtu.

42Jestis nama huanipalakolh:

—Huixin max aya likalhtahuakanitantit huantu
tatzoktahuilanit c-xtachihuin Dios lacatum antani
nama huan:

‘Yuma chihuix huantu lakmakankolh
xyahuananin chiqui sampi xpuhuankoy
pi nitu xlakasi,

alistalh  milh  litaxtuy yuma  talipahu
xapuxcu chihuix xala c-xchastin antani
litzincasnankonit chiqui.

Huampi hud Quimpuchinacan huanti laclhcanit
pi chuna naquitaxtuy,

laquimpi quin caj cacs nalilacahuanahu huantu
tlahuanit.’

43 Ccalihuaniyan pi pacs nacamaklhticanatit

huantu Dios malacnunit nacamaxquiyan anta

c-xasasti xtapaksit huantu maquilhtzuquima
laquimpi hud chu namaxquikocdn huanti
namacamastakoy c-xlacatin Dios huantu
akstitum liscujkonit. 44 Hud chu xpalacata yuma
chihuix tu xaclichihuinama, pus ccahuanipalayan
pi lapi chatum natamakuasa, natahuacayacha
c-xokspun, lactzu lactzu nalay naniy, chinchu lapi
huata hua chihuix xati naactahuilayachi, luhua

xlicana pi nalakchitamiy, chu xtachuna lantla
pokxni natlahuakoy.

45 Acxni kaxmatkolh yuma takalhchihuin
huantu Jesus xlichihuinama, yuma xanapuxcun
palijni, xahua fariseos catzikolh pi caj
xpalacatacan masqui chuna x1a xlichihuinanit.
46 Xlacan =xchipaputunkoy Jesus laquimpi
nachilenkoy huampi ni fuerza tlahuanikolh
sampi Xpecuanikoy lantla xlilhuhua
tachixcuhuitat, sampi luhua lhuhua huanti
xcanajlanikoy pi xlicana Jesus hua xlichihuinama
xtachihuin Dios c-xtakalhchihuin.

22

Xatakalhchihuin chatum Rey huanti

xmapuchuhuama xkahuasa huampi ni lakminkolh
xtaputza

(Lucas 14:15-24)

1 Alistalh Jesus tzucupaj litakalhchihuinankoy
tanuj takalhchihuin, chu chuna namad huanikolh:

2 “Hua xasasti xtapaksit Dios huantu
malacatzuquima, luhua xtachuna quitaxtuy
lantla chatum Rey huanti tldhualh aktum
tapaxuhuan sampi xmapuchuhuama xkahuasa.
3 X14 malakachakglh cscujnin laquimpi naankoy
huanikoy huanti macatzinikocanit pi caminkolha
c-putapuchuhu sampi aya natapuchuhuay
xkahuasa. Huampi huata hua yuma chixcuhuin

ni mimputunkolh. 4 Malakachapalakolh
amaktum amakapitzin cscujnin laquimpi
namd nahuanikocan: ‘Cahuanikgtit yuma

quintamacatzinin pi catlahuakolh litlan lacapala



SAN MATEO 22:5 CXxXXVil SAN MATEO 22:11

caminkolhd c-tacatani, sampi pacsa xalanitd
hui. Quit aya cmaknikonit quintorg, chu
xalakkon quintakalhin, xahud aya caxtlahuacanit
xalacuan lihuat’ 5 Huampi masqui namd
huanikoca, yuma huanti xmacatzinikocanit
ni lakachixcuhuinankolh, chu ni ankolh
cputapuchuhu. Chatum alh scuja c-xpucuxtu,
chanchu hua achatum pala tu xlaccaxtlahuama.
6 Chanchu hua amakapitzin, caj lisitzikolh lantla
xlakalatlahuankocan, huata chipakolh yuma
xlacscujnin Rey, tlan huilinikolh, makapitzin
hasta maknikolh. 7 Acxni yama Rey céatzilh
huantu xtlahuanikocanit xlacscujnin, x1a luhua
lipecua lantla sitzilh. Limapaksikolh makapitzin
xtropa pi camalaksputukolh yuma makninanin,
chu na calhcuyunikoca xcachiquincan.
8 Alistalh huanikolh makapitzin xlacscujnin:
‘Chd luhua =xaacchand huilahu laquimpi
natapuchuhuay quinkahuasa, chu nacataniyahu;
huampi hua yumd huanti quit xaclacasquin
naquilakminkoy nialh mininikgy naminkoy
sampi caj xpalacata, xalixcajnit xtapuhuancan
lilaktzankatayakonit. 9 Pus hud chu tu catlahuatit,
capitit catlancatin, camaakpuhuantikotit
xlipacs huanti natatanoklhkoyatit, cahuanikgtit
naminkoy c-tacatani laquimpi namakuayankoy.’
10 Yama lacscujnin ankolh catlancatin, chu putum
mastokkolh catihua ti manoklhukolh, pacs xahua
ti akstitum, chu huanti xaktzankan xlamako.
Puschi acxni yuma xlipacscdn tanukolh antani
xcatanimaca litatzamakolh chiqui.

11 “Acxni yuma Rey tanulh, alh ucxilhkoy
tamacaxnin huanti xminkonit c-tacatani,

huampi x1a ni pala tzind matlanilh acxni ucxilhli
chatum chixcu pi nitd xlhakanit yuma xatlan
lhakat huantu maxquikoca acxni tanukolh
c-putapuchuhu. 12 Puschi hudanilh: ‘Amigo,
¢lantla tanu uny, na ni chuna lhakananita hua
lantla talacasqum c-putapuchuhu?”  Huampi
yama chixcu ni catzilh lantla nakalhtinan, chu
cacs lacahua. 13 Puschi huanikolh Rey huanti
xmacascujnin:  ‘Cachipatit, na catantuchitit,
chu capakachitit. Na antd quilhtin capaklhtuta
catamacaxtutit laquimpi antacd natasay, chu
nalalixcay xtatzan caj xpalacata pi napatinan’
14 Sampi lhuhua huanti Dios tasanikonit
natanukoy c-xasasti xtapdksit, huampi caj
lacsackoy natanukoy huanti xlicana matlanikoy
xtamalacnun.”

Kalhasquincan Jesus lapi lakchan makx-

okonancdn
(Marcos 12:13-17; Lucas 20:20-26)

15 Alistalh ~ yuma  fariseos  macxtum
tilichihuinankolh pi nakalhasquinkoy Jesus
aktum tachihuin laquimpinaliputzananikoy, pala
chd huij nahuan huantu nalistahuakogy. 16 Pus
huantu tlahuakolh, malakachakolh makapitzin
huanti xlimakalhtahudkat, chu makapitzin
huanti xtatayakoy rey Herodes. Acxni xlacan
lakchankolh nama kalhasquinkolh:

—Makalhtahuakana, quin ccatziyahu pi huix
xlicana lichihuinana huantu taluldktat, chu
masiyuya lantla Dios lacasquin nalatamakoy
xlakskatan unu catuxahuat, xahud huix
niti 11qu11hpuhuana chu huaniya huantu

nitldan tlahuama, chu ni pecuanikoya masqui
calaksitzilh, sampi huix niti tlanca c-milacatin.
17 Pus clacasquinahu pi xquincahuani: ¢Pi
mininiy lantla cmakxokgnamahu yuma xapuxcu
gobierno xala c-Roma, usu ni mininiy?

18 Huampi Jesus catzilh lantla nitlan xtayatcan
pi caj chunata xlikalhasquimak¢ laquimpi chuna
tlan namamakuasiyahuakoy; huata xla nama
huanikolh:

—iLakaputiyunanin huixin! ¢Tu xpalacata
caj chunata quinkalhputzayatit  huantu
tlan naquilimamakuasiyahuayatit? 19 Aver,
caquimasiyunitit yama okxtum tumin xla plata
huantu camatajicanatit xpalacata impuestos.

Acxni chd maxquikolh yuma okxtum tumin xla
plata huantu xuanicdn denario, 20 Jesis nama
kalhasquinkolh:

—¢Ti xlacapun yuma? Chu ¢ti xtucuhuini tal-
hcatahuilanit?

21_Hua tamé xlacapun tlanca mapaksina gob-
ierno —kalhtinankolh xlacan.

Jesus huanikolh:

—Pus huata hud camacamaxquitit huantu
x14 mapaksiy gobierno sampi hud lakchan, chu
huantu tapaksiniy Dios hud camacamaxquitit
sampi hua lakchdan.

22 Acxni xlacan kaxmatkolh huantu huanikoca,
cacs lacahuankolh, chu nialh catzikolh lantla
tu nahuanikoy Jesus, huata xatlan caj makax-
takkolh, chu ankolha.

Kalhasquincdn Jesus lapi lakastakuanankoy

ninin
(Marcos 12:18-27; Lucas 20:27-40)

23 Na acxni yuma quilhtamacd makapitzin
chixcuhuin xuanikocan laktzokquinanin
lakankolh antani xuilachda Jesus laquimpi
natachihuinankoy, sampi hua yuma chixcuhuin
xlacan xuankoy pi ni xlicana lakastakuanankoy

ninin calinin. Pus hua xpalacata nama
lihuanikolh:
24 —Makalhtahuakana, Moisés

quincamakaxtakninitdn  aktum  limapaksin
antani huan pi lapi chatum chixcu naniy, chu
lapi hui xpuscat huanti titatapuchuhualh, huampi
ni kalhikolh xcamancan, pus lapi hui chu xtala
kahuasa yuma chixcu, xla tlan natatahuilay
xyasta laquimpi chuna huij nahudn xcaman
yuma xtald huanti aya ninit. 25 Pus maktum
unu c-quilakstipancan xuilak¢ kalhatujun
linatalan. Huanti xapuxcu tapuchuhualh, huampi
ni limakas quilhtamacu nilh, chu acstutahui
chu puscat. 26 Huampi hua yuma xlichatuy
kahuasa huanti na tatahui yuma puscat xla
na nilh, chu na chund akspulalh xlikalhatutu,
chu putum litakatzikolh xlikalhatujuncan pacs
linatalan, pero pacs nikolh. 27 Chanchu acxni
xlipacs nikolh, pus ni makas quilhtamacd na
tinilh yuma puscat. 28 Pus chu caquincahuani,
acxni chu nalakastakuanankoy ninin calinin,
¢xatl luhua natatapaksiy yuma puscat, sampi
xkalhatujuncan pacs titatahuilakolh?

297esus kalhtikolh:

—Xlicana pi luhua makat aktzankayatit,
sampi ni catziyatit, chu ni akataksatit
huantu huaniputin xtachihuin Dios huantu
tatzoktahuilanit c-Likalhtahuaka; na ni pala

catziyatit lantla kalhiy xlitlihuaka Dios.
30 Acxni Dios namalakastakuanikgy ninin
calinin, pacs chixcuhuin xahua lacchajan
nialh catitapuchuhuakolh sampi xtachuna
nalitaxtukoy lantla d&ngeles huanti huilako
c-akapun. 31 Xahua huixin luhua madkat
aktzankayatit pala ni canajlayatit pi Dios
malakastakuanikoy ninin calinin sampi ni
akataksdtit huantu huaniputun Likalhtahuaka
lacatum antani namd huan Dios: 32 ‘Quit xDios
Abraham, xDios Isaac, xahua xDios Jacob.’
Anta huamputin pi huanti lamakg xastacna
catuxdhuat, chu huanti aya nikonit lacxtum
tahuankoy xtachund pala xastacnacu lamakg,
sampi Dios ni hud xDioscan ninin huata huanti
lamakg xastacna.

33 Acxni Jesus chihuinankolh, hua yuma
lilhuhua ti xkaxmatmakd Iluhua cacs
lacahuankolh caj xpalacata xtakalhchihuin
huantu xld xmasiyunit, luhua xlicana
cacninanikolh lantla xkalhiy xliskalala.

Xatu ya xlimapaksin Dios atzinu luhua

quilimakantaxtitcan
(Marcos 12:28-34)

34 Acxni yuma fariseos catzikolh pi
xmakatxtakakonit Jesus laktzokquinanin xlacan
tamacxtumikolh. 35 Chu macxtum lakankolh
Jests. Chatum xlacdn makalhtahuakana xuanit
huanti tlan xmasiyuy huantu =Xuamputin
xlimapaksin Moisés, x1a xkalhputzaputun Jesus
aktum tachihuin laquimpi pala td nitldn nahuan

chund chu tlan namalacapukoy. Xla nama
kalhasquilh yuma tachihuin:

36 —Makalhtahuakana, ¢xani hui
xlimapaksin Dios huantu tlak xlacasquinca
namakantaxtiyahu?

37 Chanchu Jesus huanilh:

—Huantu Iuhua tlak xlacasquinca
namakantaxtiyatit xlimapaksin Dios chuna
huan: ‘Capaxqui, chu calipdhuanti Mimpuchina
Dios xlipacs minacu chu xlipacs milistacna, chu
xlipacs mintalacapastacni.’ 3% Hua yuma huantu
tlak xlimakantaxtitcan pacs tachixcuhuitat,
chu na huantu xalihuaca nacamaktayayan
ni xahua amakapitzin. 39 Chinchu hua
xlipulactuy, ayuj xtachund huamputun, nama
huan: ‘Calakalhamankgd amakapitzin xtachuna
lantla miacstu lakalhamancana.’ 40 Huantu
masiyuy yuma caj kamputuy limapaksin
antd hui xquilhtzucut lantla xlipacs huantu
huamputun xlimapaksin Moisés xahud huantu
xmasiyuputuncan c-xlibrojcan  xalakmakan
profetas.

cXatl luhua xquilhtzucut nahudn Cristo acxni
namin?
(Marcos 12:35-37; Lucas 20:41-44)

41 Xlimakua antacu xlayakd yuma fariseos,
42Jesus nama kalhasquinkolh:

—Huixin max catziyatit, xtlahuatit litlan
xquincahuanitit, ¢xani  luhua  puhuanatit
naminachd Cristo huanti nacalakmaxtuydn?
¢Xatl xamakdn xquilhtzicut nahuan?

Xlacan kalhtinankolh:

—~Quin ccatziyahu pi acxni x14 nalacachin, hua
xCam xamakan rey David nalitaxtuy.

43 Huata Jesus huanipalakolh:

—Huampi palapi xlicana chuna cahud, pus ¢tu
xpalacata acxni rey David mapuhudnilh Espiritu
Santo, xla na maxquilh cacnilantla limapacuhujlh
xpuchind? Sampi lacatum c-libro xla Salmos
chuna tzoKkli:

44 ‘Quimpuchina Dios nama hudnilh chatum litum
ti na Quimpuchina:

Catahuila c-quimpaxtun laquimpi
naquintamapaksinana,

hasta acxni quit naccamakatlajakoy putum
huanti mintalatlahuananin,

laquimpi pacs nalakachixcuhuikoyan.’

45 ;Pus tdhuan chund puhuandtit pi Cristo

xXquilhtzucut nahudn xamakan rey David, lapi

huatiya David cacninaniy, chu limapacuhuiy

Quimpuchina?

46 Acxni nama huanikolh yuma chixcuhuin, ni
pala tzinu catzikolh lantla nakalhtinankoy, lantla
alh quilhtamacu nialh ti pala xpuhua tu makcatzi
nakalhasquin.

23

Jests lichihuindn huantu xtayatcan fariseos

(Marcos 12:38-40; Lucas 11:37-54; 20:45-47)

1 Alistalh chu Jesus tzuculh xakatlikoy
xlimakalhtahuakat, xahua xlilhuhua ti anta
xyakg, nama huanikolh:

2 “Yama laktzokquinanin, xahua fariseos,
hua xlacan maxquikocanit limapaksin
namalacatancsaniy  tachixcuhuitat  huantu

huamputiun xlimapaksin Moisés. 3 Cumu hua
xlacan mimakalhtahuakanacan luhua xlicana pi
tlan nakaxpatnikoyatit tu xlacan nacahuaniyan,
chu camakantaxtitit huantu nacalimapaksiydn,
huampi ni chuna huixin cakantitit xtayatcan
huantu xlacan tlahuamakao. Sampi tama
chixcuhuin luhua tlan huantu lichihuinankoy,
huampi caj alakamakat, antani caj xacstucan,
tlahuamakg huantu nitldn. 4 Xlacan huanikoy
xtacanajlanin pi fuerza camakantaxtikolh
lactzu lactzu limapaksin huantu xlacan na
ni makantaxtimakd c-xlatamatcan. Yuma tu
limapaksikgy  catlahuakolh  tachixcuhuitat,
xtachuna litaxtuy lantla lactzinca tacuca huantu
macuquikoy amakapitzin hasta masqui nialh
lay lencan. Huampi hua yuma fariseos ni
pala tzinu litoklhputunkoy cana caj skantum
actzu xmacancan. > Acxni xlacan tlahuakoy
aktum litlan tamaktay, huata luhua lakatikoy
ankoy antani tzamacan laquimpi naliucxilhkoy
amakapitzin pi xlicana lacuan chixcuhuin.
Xlacan lakatikoy slamahuacanikocan c-xmuncan,
chu c-xmacxpancan xlhdkat lactitzu =xuhua
antani tatzoknit xtachihuin Dios, chu na chuna
litum luhua lakatikgy paktlanca tlahuakoy
xquilhpan xlhakatcan laquimpi naliucxilhcan
pi xlicana chund limaxquima cacni Dios.
6 Antani pascuajnamaca xlacdn lakatikoy hua
xacalacan lactahuilh c-pumakcatani, chu na
chund licatzikgy acxni ankoy c-pumakcatani,
lacasquinkoy pi huantu xacalacan lactdhuilh
namaxquican sampi luhua lactalipahu,
chu lakskalalan chixcuhuin makcatzikocan,

7 chu luhua lacasquinkgy pi namaxquikocdan
cacni acxni naxakatlipaxtokkocan c-tiji, chu
lakatikoy nalimapacuhuikocan lactlanca
makalhtahuakananin.

8 “Huampi huata hua huixin, niucxni
tiputzayatit pi chuna nalicacninanicanatit
lantla nacalimapacuhuicanatit lactlanca
makalhtahuakananin, hua chuna ccalihuaniyan
sampi huixin caj linatalan, chu caj xman chatum
kalhiyatit ti luhua mimakalhtahuakanacan,
hud quit, Cristo. ° Chu na chuna litum ni pala
chatum huixin ti caputzalh pi nalimapacuhuiy
tlanca mintlaticAin sampi caj xman chatum
kalhiyatit tlanca MintlaticAn, huacha
huilachd c-akapun. 10 Na ni pala hud tlan
catlahuatit pi chatum huixin nahuanican
tlanca Mimpuxcucan, sampi caj xman chatum
kalhiyatit huanti luhua Mimpuxcucan, caj
xman hud quit, Cristo mimaakaputaxtinacan.
11 Huanti luhua putzaputin lantla xlakasi

nalitaxtuy  c-milakstipancan, pus  huata
hua camatlanilh xlacscujni nalitaxtunikoy
amakapitzin xtacanajlanin. 12 Hua chuna

ccalihuaniman sampi huanti caj xacstu putzama
lantla xlakasi naacstulimaxtucan, xalan ni makas
tamamaxaniy, chu matutzuhuican; huata huanti
nitu putzama masqui caj lantla nitd xlakasi
litaxtuma, huata hud chu luhua kalhiy xcacni
litaxtuy alistalh.

13-14“;Huampi koxutanin lantla aktzankanitantit
huixin laktzokquinanin, chu huixin fariseos,
sampi huixin luhua lakaputiyunanin!
Lipecua tu napatinanatit sampi huixin

malacchuhuanikoyatit malaccha huanti
tanuputunkoy c-xtapaksit Dios. Huixin ni
tanuputundtit, na ni pala makaxtakkoyatit pi
natanukoyacha huanti xlicana tanuputunkoy.
Huixin tzek akskahuimaklhtikoyatit xchiccan
huanti nimakankgcanit lacchajan, chu laquimpi
ni nacacatzinicanatit mintayatcan luhua lacsuan
tachihuin lichihuinantayayatit acxni tlahuayatit
oracion. Pus hua xpalacata ccalihuaniyan pi
luhua tlanca kalhiyatit mintalakalhincan.

15 “iKoxutanin lantla aktzankanitantit huixin
fariseos, chu laktzokquinanin, sampi luhua
xaaksaninanin! Xlicana pi canihud pinatit
lakatzalakoyatit lhuhua cachiquin, chu tiyat
hasta acxni naquitaksatit chatum akmakat
chixcd huanti judio natlahuayatit, huampi
acxni tzucuyatit makacanajlayatit, chuna lantla
huixin canajlaydtit, hasta tlak xatzankan latamat
maxquiyatit huantu nalichdn c-lhcuyat c-pupatin
ni xahua lantla tu huixin kalhiyatit.

16 “iKoxutanin lantla aktzankanitantit huixin
lakatzinin chixcuhuin huanti pulalipimpatit
amakapitzin!  Huixin huandtit: ‘Acxni pala
ti litayay huantu namakantaxtiy, chu lapi caj
hua naliquilhdn yama tlanca xtemplo Dios, nitu
tlahuay talakalhin masqui ni camakantaxtilh.
Huampi lapi hud naliquilhan oro huantu tanuma
c-templo, xlicana pi luhua xlimakantaxtit
xtachihuin huantu nalitayay sampi natlahuay
talakalhin lapi ni namakantaxtiy.’ 17 jXlicana pi
huixin luhua xalactuntusnu, chu na lakatzinin!
Sampi caj caquihuanitit: idtu  tlak luhua
xlacasquinca? ¢Pi hud oro usu hua xtemplo Dios?

Pus huixin milicatzitcdn pi caj huad xpalacata
templo masqui chu litasiculunatlahuanit oro.
18 Huixin na chund huandtit pi lapi chatum
malacnuy xpalacata tu natlahuay, chu lapi
hua naliquilhdn yuma altar huantu hui c-
xpulacni templo, ni tlahuay talakalhin masqui
ni camakantaxtilh huantu xlitayanit, huampi
lapi hud naliquilhdn licaxtlahudn huantu hui
c-xokspun altar luhua fuerza xlimakantaxtit
huantu nalitayay, sampi lapi ni namakantaxtiy
aya tlahuanit talakalhin. 19 jLuhua lakatzinin,
chu lactzacatna c-mintalacapastacnican huixin!
Pus caj caquihuanitit, ¢tu tlak kalhiy xlakasi
c-xlacatin Dios? ¢Pi hua licaxtlahuan, usu
hua altar antani huilican yuma licaxtlahuan
laquimpi chund nalitasiculunatlahuay? 20 Quit
lacatancs ccahuaniyan pi huanti malacnuy pala
tu namakantaxtiy, chu hud liquilhan yuma altar
huantu hui c-templo, ni caj xman hud liquilhama
altar huata na pacs liquilhama lantla tu hui c-
xokspun altar. 21 Na chuna litum huanti litayay
pala td namakantaxtiy, chu liquilhan yuma
tlanca xtemplo Dios xala c-Jerusalén, fuerza
na liquilhama Dios sampi xld ankalhin anta
hui. 22 Chu na chund huanti ni makantaxtiy
xtachihuin, chu liquilhan akapun, tlak kalhiy
talakalhin sampi na liquilhama Dios sampi x1a
anta mapaksinama.

23 “Koxutanin  huixin  laktzokquinanin,
chu huixin fariseos, sampi xlicana pi luhua
xaaksaninanin huixin! Huixin niucxni
calacatzalayan pi ankalhin maxquiydtit Dios
lantla midiezmojcdn actum huantu accahu

yama tu makalayatit c-mimpucuxtucdn,
mapapitziyatit lactzu lactzu xtachuna lantla
milhkajnacan, chu amakapitzin lactzu tuhuan
usu caca, huampi huata patzankayatit, chu ni
makantaxtipatit yuma xlimapaksin Dios huantu
luhua tlak xlacasquinca milimakantaxtitcan c-
milatamatcan, huacha pi niti nastokopitziyatit
lantla acxtum xlalakalhamantit, lantla ankalhin
tlan xlacatzinitit, lantla huantu luhua xlilat
xlatlahuanitit, chu lantla luhua aktuma
talacapastacm xkalhitit lantla nalipahuandtit
Dios. Quit nitd ccahuaniman pala nialh
camastatit lactzu  midiezmojcan  huantu
mastayatit, huampi ccahuaniputunan pi luhua
xlacasquinca pi pulh hud namakantaxtiyatit
huantu tlak xlacasquinca xtapaksit Dios.
24 iKoxutanin huixin sampi lampala lakatzin
litaxtuyatit! Huixin huata lakapuxtu tlahuayatit
acxni xtachund pala luhua cuintaj tlahuayatit
pi ni natahuayatit tantum actzu simahua yama
chuchut huantu likotnanatit, chu luhua lihuana
lactziquiyatit, huampi ni pala tzinu catziyatit
acxni huayatit tantum tlanca camello.

25  “Koxutanin  huixin  laktzokquinanin,
chu fariseos, sampi luhua xaaksaninanin
huixin. Huixin luhua litakatzankayatit
lihuana lakchakapiyatit caj xman hud xla c-
xmacni mimpulatucdn, chu mivasocan huantu
puhuayanatit, chu huantu pukotnanatit, huampi
huata hua c-mimpulacnican, antd c-minacucan
luhua Tlhuhua hui huantu nitldn, sampi
chuna limaakstokuilinitantit lantla catuhua
huantu kalhanitantit, chu mintaksanincan

liakskahuinanitantit huantu ni  milacan.
26 Lakatzinin huixin fariseos, tlak mininiy
pulana c-xpulacni, antani ni tasiyuy, cachakanitit
mimpuhuaycan, chu acxni chu nalakchakayatit
c-xmacni luhua xlicana xatachakan nahuan.

27 “Koxutanin  huixin  laktzokquinanin,
chu fariseos, sampi milatamatcan luhua
xtachund quitaxtuy lantla yama xpatzaps ninin
xatamatzasdn huantu huilakd c-putacnun.
Xlicana pi luhua laklilakatit tasiyuy c-xmacnican
sampi manikocanit, huampi hué chu c-xpulacni
luhua laclixcajnit xlaclucut nin tajuma. 28 Xlicana
pi chund huixin tasiyuyatit c-xlacatincan
tachixcuhuitat, caj lantla c-mimacnican lampala
luhua lacuan chixcuhuin tasiyuyatit, chu chuna
litaxtuyatit huampi hud chu c-minacucan luhua
lixcdjnit xtayat sampi lhuhua huantu nitlan
talacapastacni kalhiyatit.

29 “Koxutanin  huixin  laktzokquinanin,
chu fariseos, sampi luhua lakaputiyunanin
huixin. Hua yuma xlacan xprofeta Dios,
chu akstitum chixcuhuin xuankonit, huanti
timaknikolh xalakmakan minatlatnacan, huixin
chu mapulhuyétit, chu stlan caxtlahuanikoyatit
xalaklilakatit xpatzapscan c-putacnun antani
acnukoy. 30 Acxni chu likalhchihuinanatit
huanatit: ‘Hud lapi na acxni xactilatamahu yama
makan quilhtamacu acxni xlamak¢ xalakmakan
quinatlatnacan huanti timaknikolh profetas, quin
ni xactimaktanuhu laquimpi nacmaknikoyahu
yama profetas huanti maknikoca.” 31 Acxni
chund huanatit luhua man lacatancs litayayatit
pi xlicana huixin hua minquilhtzucutcan huanti

timaknikolh profetas huanti xlamakgd xamakan
quilhtamacu. 32 Pus luhua xlicana pi hua
yama xamakan minatlatnacdn xuankonit, pus
tzapu catlahuatit, camataspututit xtalakalhincan
huantu xlacan timaquilhtzuquikolh makan
quilhtamacu.

33 “Huixin luhua xtachund litaxtuyatit lantla
yama xalaclucu luhua huantu tzek xcanankoy.
Pus caj tzinu cakalhkalhitit, ¢lantla chu
nalayatit puhuandtit pi tlan nalaktaxtuniyatit
yama tlanca tapatin huantu talacatzuhuima
xala c-pupatin? 34 Pus cumu huixin ni
luhua canajlayatit huantu ccahuanimdn, pus
naccamalakachananiydn lhuhua profetas, xahua
lakskalalan makalhtahuakananin, huampi huata
huixin namaknikoyatit, makapitzin napakax-
tokohuacayatit c-cruz, na chund makapitzin
nasnokkoyatit c-mimpukalhtahuakacan, chu
hasta naputzastalakoyatit lantla canicahua
cachiquin xlacdn natahuilaputunkoy. 35 Huampi
lacatancs ccahuaniyan pi anta chu c-mintiyatcan
nacalakchanan xlipacs yama liakastacyahuan
huantu luhua xlilakchdnat xuanit xalakmakan
minatlatnacan caj xpalacata huantu tlahuakonit
lantla makninankonit, acxni maknikocanit
yama lacuan canajlanin chixcuhuin, hasta
lantla ti pulh timaknica xamakdn, huacha
xakasiya chatum xakstitum chixcu huanti
xuanican Abel, chu na xlipacs huanti timaknikoca
hasta acxni xlama yama akchihuina chixcu
Zacarias huanti xkahuasa xuanit Berequias,
hua yumad ti maknikolh minatlatnacan lacatzu
c-altar huantu hui und c-tlanca templo.

36 Luhua xlicana ccahuaniydn pi pacs hud
nacamactahuacakoyachan xlipacs huixin judios
huanti lapdtit lanchu quilhtamacu laquimpi
nacamaxokonicanatit.”

Jesus laktasay tlanca cachiquin Jerusalén
(Lucas 13:34-35)

37 Alistalh  Jesds chund chihuinampa:
“iJerusalén, koxuta huix quincachiquin
Jerusalén! Anta unu maknikocanit huanti
lactlanca xpalacachihuinanin Dios, na anta
actalamaknikoca lhuhua xlacscujnin Dios
huanti timacaminkolh. Quit cana maklhuhua
ctzaksanit cmamacxtumiputun xlipacs huanti
unu huilakg, xtachuna lantla lactzu xalakskata
xtilan mamacxtumikoy xtzi, chu luhua
lihuana puskokay tampitanukoy c-xtampin
xpakdn, huampi huata huixin niucxni tlan
tlahuatit. 38 Huampi lacatancs cacatzitit pi aya
laktzankakonit huanti antd huilakg c-Jerusalén,
sampi talacatzuhuima quilhtamacu acxni xlipacs
akatunu chiqui huantu antd tlahuakocanit, cata
caj chunata natayakoy sampi nialh ti catitahui
xpuchind. 39 Hua chund ccalihuanimdn huixin
xala c-Jerusalén sampi chud nialh caquintiucxilhtit
huixin huanti unu huilatit hasta acxni nalakchan
quilhtamacu acxni nilihuaya huixin nahuanatit:
‘{Luhua cana lipaxuhu cmakamaklhtimahu huanti
Quimpuchinacan Dios quincamacaminiman!’ ”

24

Jesus huan nalakchdn quilhtamacu acxni tlanca

templo xala c-Jerusalén nalactilhmikocan

(Marcos 13:1-2; Lucas 21:5-6)

1 Alistalh Jesus taxtulh c-tlanca xtemplo
Dios, aya xamakQ acxni xlimakalhtahuakat
tzaculh  litachihuinankoy pi  caucxilhkolh
yuma laklilakatit chihuix huantu lacsuan
licaxtlahuakocanit xapatzaps templo. 2 Huampi
Jesus huanikolh:

—Huixin  ucxilhpatit lantla  xlilacsudan
caxyahuacanit xapatzaps tama templo, huampi
quit lacatancs ccahuaniydan pi nalakchan
quilhtamacu acxni nialh pala aktum chihuix
catitahui antani xuilikocanit sampi pacs
nalactilhmikocan, chu nialh td catianalh.

Jesus lichihuinan lantla natasiyuy acxni

nasputcan catuxdhuat
(Marcos 13:3-23; Lucas 17:22-24; 21:7-24)

3 Acxni chu chankolh c-xakastin huantu
huanican Cerro de los Olivos, Jesus culucs titahui,
chu laktalacatzuhuikolh xlimakalhtahuadkat,
chuna tzek kalhasquinkolh:

—~Quin clacasquinahu pi xquincahuani xatu
quilhtamacu luhua nalakchan acxni nakantaxtuy
huantu huix quincalitakalhchihuindmpat acxni
nalactilnmikocén tlanca templo xala c-Jerusalén.
Chu na chuna litum. ¢Tu lLiucxilhtit natasiyuy
laquimpi naccatziyahu quin pi aya miliminatta
nahuan unu catuxahuat, chu na acxnitiya chu
nasputcan?

4Jesus kalhtikolh:

—Luhua xlicana cuintaj catlahuatit
pi niti nacaakskahuimiyan. 5 Sampi

quit lacatancs ccahuaniydn pi lhuhua ti
xtachund nalitaxtuputunkoy lantla quit,

xahuachi nahuankgy:  ‘Quit Cristo huanti
nacalakmaxtuydn’, luhua lhuhua huanti
naakskahuimikoy. 6 Huampi huixin acxni

yuma  quilhtamacu  nakaxpatatit lantla
nalichihuinancan pi lipecua lantla lama guerra
usu latalatlahu lacatzy, chu na chuna lama
latalatlahu alacatanu makat, huampi huixin ni
capecudntit sampi luhua xlacasquinca pi chunad
pulh nalay, huampi ni naj alakchan nahuan
quilhtamacu lantla nasputcdn. 7 Acxni chu
nalakchan yuma quilhtamacu, lantla xlilhuhua
tu huilakg cachiquin natzucuy lalacataquikoy,
natlahuakoy guerra, chu lactlanca tiyat na
nalamakasitziy, chu natlahuakoy guerra.
Xahua luhua lipecua nalay tatzincstat, chu
lacaxtum natachiquiy tiyat hasta hui antani
nalaktzankanan. 8 Huampi acxni chuna nalay
cajcu luhua quilhtzucimaj nahudn lantla namin
xlilhuhua tacatzanajuat.

9 “Huixin nacamacamastacanatit laquimpi
nacamasipanicanatit, hasta makapitzin huixin
nacamaknicanatit, xlilhuhua tachixcuhuitat
nacaxcajnikoyan caj xpalacata quilipahuanatit.
10 Acxni nalakchan yuma quilhtamacu
luhua lhuhua ti natachokokoy, chu nialh
caquintilipahuankolh, hasta xalan natzucukoy
laquiclhcatzanikoy, chu nalastamacamastakoy
chatunu amakapitzin, laquimpi namapatinican
c-xmacan mapaksind. 1! Lhuhua aksaninanin
natzucukoy huankoy pi hua xtachihuin Dios
lichihuinamako, chu luhua lhuhua huanti

naakskahuikgy. 12 Caj xpalacata pi canihud
nalhuhuankoy huanti nitlan xtapuhuancan
lhuhua ti natzucuy makstalakgy, chu nialh
ti catilalakalhamankolh. 13 Huampi pacs
huanti natayaniy, ni natachokoy, chunatiya
akstitum naquilipahudn hasta acxni natitaxtuy
yuma nitlan quilhtamacy, pus hua tama
namaakaputaxtiy xlistacna. 14 Huampi
hua yuma tlan tamacatzinin lantla Dios
namalacatzuquiy xasasti xtapdaksit, xlacasquinca
pipulh namaakahuanican xlicatlanca catuxahuat
laquimpi pacs nalakapaskoy, pus acxnitiyd aya
lakapaskocanit nahudn, na acxnitiya nasputcan
catuxahuat.

15 “Namin quilhtamacd acxni huixin
naucxilhatit pi kantaxtuma huantu xamakan
quilhtamacu tilichihuinalh profeta Daniel, acxni
tzokli lantla nalikamanancan tu hui c-xpulacni
yama tlanca xtemplo Dios xala c-Jerusalén —
huanti likalhtahuakay yuma libro caakataksli
huantu lichihuinama Jesus—. 16 Pus acxni
chund catziydtit pi akspulama, ccahuaniyan
pi huanti huilakochd nahuan c-Judea huata
xatlan catzalakolh, casipijni caankolh. 17 Chu
huanti lahuacacha nahuan c-xakstin xchic, nialh
calacapastacli pala tu namin tamacaxtuy c-xchic,
huata xatldn caj catzalalh. 18 Chinchu huanti
anit nahuan c-xpucuxtu, nialh catapuspitli c-
xchic pala namin tiyay xlhakat, huata xatldn na
caj catzalalh. 19 jLilakalhamdnat yuma lacchajan
huanti kalhkalhinamakoj nahuan, chu luhua
acxni yama quilhtamacd aya natatatlakoy,
usu huanti matziquikoy nahuan cskatacan!

20 Casquinitit Dios c-mioracioncan pi hua
mintatzalancan ni acxni nahuan calonkni, chu
na ni pala acxni quilhtamacu sabado sampi
lijaxat. 21 Sampi yuma quilhtamacu luhua
xlicana huij nahuan tlanca tacatzandjuat, lantla
niucxnicu alay xtachund, hasta acxni Dios
timalacatzuquilh catuxahuat, chu nialh ucxni
pala chund catianampad alistalh. 22 Huampi Dios
catziy tu tlahuama, sampi aya limaactzuhuinit
quilhtamacu, chu ni luhua makas catimakapalalh,
sampi lapi xld ni chuna xtldhualh nialh pala
chatum xakatdxtulh, huampi hua xld chuna
litlahuanit laquimpi tlan naakaputaxtukoy
huanti lacsackonit xcanajlanin.

23 “Acxni yuma quilhtamaci hua pala
hui ti nacahuaniyan: ‘Anu  lamacha
mimaakaputaxtinacan Cristo’, usu nahuanican:
‘Hua yuma Cristo’, huixin ni cacanajlatit. 24 Sampi
luhua lhuhua huanti natzucuy litaxtukoy
Cristo, usu mimaakaputaxtinacan, chu na
chuna luhua lhuhua huanti naakchihuinankoy,
chu nahuankogy pi hua xtachihuin Dios
lichihuinankoy huampi ni xlicana. Xlacan tlan
natlahuakoy lactlanca licacni tatlahu laquimpi
chund tlan namakacanajlakoy amakapitzin,
chu hasta xlacan naakskahuimiputunkoy
huanti luhua man Dios lacsackonit. 25 Quit
alisokcu ccaalihuanimdn laquimpi huixin aya
licatzihuildtit nahuan. 26 Pus hud xpalacata
acxni huixin nacahuanicanatit: ‘Anu lamacha
Cristo c-desierto’, usu nacahuanicanatit: ‘Anu
tzek tanuma c-chiqui’, huixin ni cacanajlatit.
27 Pus ccahuaniyan pi xtachuna lantla acxni

jiliy, chu maklipa, chu xlicatlanca catiyatna
macaxkakanankgy, pus na xtachunad canihua
naquiucxilhcan acxni quit nacmimpalay
xlimaktuy catiyatna. 28 Huixin catziyatit pi antani
niy tantum takalhin, pacs tuncan catzikoy, chu
tamacxtumikoy chun, pus na chund chu acxni
nacmimpalay, tuncan canihud nacatzican.

Jesus lichihuinan lantla namimpalay xlimaktuy
catuxahuat
36)(Marcos 13:24-37; Lucas 21:25-33; 17:26-30, 34-

29 “Acxni chu sputnittd nahudn tacatzandjuat xla
yuma quilhtamacu, tuncan natalakapaklhtutiy
chichini cacuhuini, chu hua papa, ni
catimakaxkakanalh catzisni; chinchu stacu
natasiyukgy lampala tamakuasma catutzy,
chu hasta pacs lactlanca stacu tu huilakd c-
akapun lacuilhd nalakoy. 30 Acxnitiyad chd yuma
quilhtamacu natasiyuy aktum tlanca liucxilhtjt
laquimpi nacatzican pi quit cmimaja nahudn.
Acxnitiya chu naquiucxilhatit, quit Xatalacsacni
Chixcu, pi ctactamachi nahuan c-akapun,
cmimaj nahuan c-xlacni puclhni, chu climimaj
nahudn xlipacs litlihuaka, chu licacni tu ckalhiy.
Xlipacs tachixcuhuitat xala catiyatna, acxni
naquiucxilhkoy ctactamachi c-akapun natzucuy
tasakoy caj xpalacata xtalipuhuancan. 3! Alistalh
quit naclimapaksikoy quidngeles pi pixtlanca
naliskolikoy xtrompeta Dios, laquimpi acxni
nakaxmatkoy nalilakminkoy natamacxtumikoy
xlipacs xcaman Dios huanti x4 lacsackonit lantla
xlicatlanca catuxahuat.

32 “Huixin luhua catziyatit pi acxni ucxilhatit
tzucuy akayuja makapitzin quihui, chu tzucuy
akaskatampalay, pi aya talacatzuhuima
quilhtamacu lantla natzucuy Ihcacnan,
33 Pus na chuna litum acxni chund huixin
ucxilhatit pi aya kantaxtuma nahudn huantu
lanchu ccahuanimdn, pus cacatzitit pi aya
lakchanit quilhtamacu acxni quit nacmimpalay
catiyatna. 34 Luhua xlicana ccahuaniyan
pi hua yuma tu ccalitachihuinaman, pacs
kantaxtunit nahudn masqui acxni ni anikoy
nahudn xlipacs tachixcuhuitat huanti lamakg
lanchu quilhtamacu. 35 Lantla xlitlanca
catuxdhuat, chu akapun nalaksputa, huampi
hua quintachihuin ni catildksputli hasta acxni
kantaxtukonit nahuan lantla pulacatunu huantu
ccalitakalhchihuinanitdn.

36 “Huampi acxni yuma quilhtamacu nalakchan
pi nakantaxtuy huantu ccahuanimdn chu, tama
x1a ni pala chatum ti catziy, ni pala hua xdngeles
Dios, na ni pala quit, caj xman xacstu catziy
Quintlat Dios.

37«Xtachuna lantla tilalh xamakan quilhtamacu
acxni xlama Noé, niti xcanajlay pi namin
sputndnat, pus na chuna chu naquitaxtuy acxni
quit Xatalacsacni Chixcd nacmimpalay xlimaktuy
catiyatna. 38 Yama makan quilhtamacuy acxni ni
xalay muncaclat, chu Noé ni xatanuy c-tlanca
paklhat huantu huanican arca, lantla xlilhuhua
tachixcuhuitat ni pala tzinu xlipuhuankoy,
chunatiya lipaxuhu xuayamakg, xkotnamakg,
xtapuchuhuamakd. 39 Huampi acxni ni pala
tzinu xliacatzihuilako, tahuilachi tlanca sen, lalh

muncaclat, chu putum muxtukolh. Na chuna
chu naquitaxtuy acxni quit Xatalacsacni Chixcu
nacmimpalay. 49 Acxni yuma quilhtamacu, lapi
chatuy chixcuhuin lacxtum cuxtumakoj nahuan
c-xpucuxtucadn, chatum nalencan, chu chatum
namakaxtakcan. 4! Chatuy lacchajan lacxtum
squitimakg nahudn, hua chatum nalencan
chinchu hua achatum namakaxtakcan.

42 “Cana huixin skalalh catahuilatit sampi
ni tzinu -catziyatit tu ya quilhtamacy quit
Mimpuchinacdn naccalakchindn. 43 Xlicana
huixin luhua skalalh calatapatit xtachund lantla
chatum chixcu ti luhua skdlalh tamay, ni aktziyaj
lhtatay laquimpi ni nalaktanukoy kalhananin,
sampi lapi x1a ni skdalalh natahuilay ni pala tzinu
licatziy acxni nalaktanukoyachd kalhananin,
chu namakkalhankocan pacs lantla tu xla kalhiy.
44 Pus na chund chu huixin skdlalh catahuildtit,
sampi acxni ni pala tzinu licatzihuilatit nahuan
quit nacmimpalay.

Xatakalhchihuin chatum huanti tlan scujni chu
chatum huanti nitldn

(Lucas 12:41-48)

45 “Quit clacasquin pi huixin hua xkantinitit
chatum scujni ti tlan xtapuhudn, hua xmalana
macuintajliy xchic laquimpi x1a namaktakalhkoy
xlipacs huantu kalhiy, chu na namahuikoy
amakapitzin  xtascujnin acxni nalakchan
hora lantla nahuayankoy. 46 Luhua xlicana
hua xmaland natzucuy tapaxuhuay cscujni
acxni makatunu nalakchin, chu naucxilha pi
chund makantaxtima nahuan tascujut huantu

limapaksinit. 47 Acxni ankalhin namanoklhucéan
pi xlicana scujma yuma chixcu, hua xmalana
nalipahuan huata pacs namacuintajlikoy lantla
tu kalhiy, chuna nama nalakalhamancan huanti
tlan xtapuhudn scujni. 48 Chi hua lapi hua yuma
scujni napuhuan pi ni lacapala catichilh xmalana,
49 huata natzucuy mapatinikoy amakapitzin
xtascujnin, chu caj amigos natalakoy huanti na
luhua laclixcajnit xtapuhuancan, chu hua tzucuy
takotkoy kotnin; 50 hua lapi chund tlahuay, ni
skalalh natahuﬂay lantla nakalhkalhiy xmalana,
pus acxni ni licatzihui nalakchin xmalana.
51 Tancs ccahuaniyan pi yama xmalana tlan
namapatiniy, namacancan c-pupatin antani

macankocan huanti xaaksaninanin. Anta
natasay, chu nalalilacxcay xtatzan.

Xatakalhchihuin kalhacahu lactzumajdn

1 “Yama quilhtamacu acxni Dios namatzuquiy
xasastl xtapaksit catiyatna, lhuhua huanti chuna
naakspulay xtachuna lantla tiakspulakolh yuma
kalhacahu lactzumajan huanti tililacsackoca
pi naankgy makskotkalhkalhitikoy yuma
kahuasa acxni nachin sampi xtapuchuhuama.
2 Kalhaquitzis lactzumajdn luhua ni pala
tzinu xlitakatzankakoy xpalacata pala
nalenkgy huantu namaclacasquinkgyacha,
huampi amakapitzin kalhaquitzis, xlacan
luhua skalalh xankgy. 3 Yama lactzumajan
huanti nita xlitakatzankakoy pala tu, xlacan
lenkolh xlimakskocan huampi caj xman

huantu xtajuma gas, nitd tanuj lenkolh gas
huantu xmaclacasquinkolh pala xquitzankalh.
4 Huampi amakapitzin huanti skalalh xankoy,
xlacan stap matzamakolh xlimakskocan, chu
tanuj lumita xpulempalakogy gas hua chu
tu namujunikoy xlimakskocan acxni pala
Xquitzankalh. 5 Huampi cumu hua yuma
kahuasa ti xtapuchuhuama luhua makas lantla
xmakapalamacha, lactzumajan lhtataputunkolh,
pus punchu lhtatakolh. 6 Huampi max pala
catancanat xuanit acxni chatum chixcu pixtlanca
chihuinalh, nama huanikolh: ‘jCalakastakuanantit
tuncan, aya mima kahuasa tapuchuhuani,
lacapala catdntit paxtokatit!” 7 Yama kalhacahu
lactzumajan lacapala tacaxtaquikolh, chu tzuculh
mapasikoy xlimakskocan. 8 Huampi hua yuma
kalhaquitzis lactzumajan huanti nitd tanuj
xlenkoy xgascan, xlacdn huanikolh amakapitzin
huanti xpulenkoy lumita gas: ‘Catlahuatit
litldn caquincataquitit tzinu migascan sampi
aya mixputin quimpumakskocan.’ 9 Yama
kalhaquitzis lactzumajan chuna kalhtikolh: ‘Lapi
naccataquiyan caj tzinin, ni caquinticaacchanin,
sampi acxni chu nalhcukoy nialh td catihua.
Huata caquitamahuapitit antani stacan laquimpi
man natamahuayatit huantu nacaacchaniyan.’
10 Yama kalhaquitzis lactzumajan huanti
xquitzankanikoy xgascan, lacapala ankolh
putzakoy antani stacan laquimpi natamahuakoy,
huampi ni xaquitaspitkgy acxni chilh yuma
kahuasa tapuchuhuani, chu amakapitzin
kalhaquitzis lactzumajan huanti chacatziya

xlenkoy gas, xlacan lacapala caxmapasikolh
xlimakskocan, chu ankolh makskottiyakoy
kahuasa, chu tatanukolh c-xpulacni -chiqui
antani xpaxuhuamakg, chu alistalh chu lihuana
malacchuhuaca. 11 Caj lipuntzu chinkolh
amakapitzin lactzumajan, xlacan tzuculh
lakatlakkoy malaccha, chu chuna xuankoy:
‘Tlati, tlati, catlahua litldn caquincamalacquini.’
12 Huampi hua yuma kahuasa tapuchuhuani
chund kalhtikolh: ‘Quit lacatancs ccahuaniyan
pi ni lay ccamalacquiniydn sampi ni
ccalakapasan.’”

13 Acxni Jesus chund likalhchihuinalh yuma
takalhchihuin x1a huanipalakolh: “Ccahuaniyan
pi luhua skalalh calatapatit sampi ni catziyatit tu
ya quilhtamacu, chu td ya hora acxni quit Xatalac-
sacni Chixcu nacmimpalay xlimaktuy.

Xatakalhchihuin chatum maland huanti
masacuanikoy xtumin cscujnin

(Lucas 19:11-27)

14 “Xasasti xtapaksit Dios huantu
namalacatzuquiy, luhua =xtachund quitaxtuy
lantla chatum maland acxni Xtacaxma
xpalacata nataquilhanuy, makat naan alacatanu
cachiquin. Acxni aya xtacaxma, tasanikolh
cscujnin, chu chatunu chatunu maxquikolh
xtumin laquimpi xlacdn namascujunikoy, chu
namaskatikoy. 15> Hud chu xakasiya cscujni
maxquilh akquitzis milh tumin xla oro, chu
chatum litum maxquilh aktuy milh tumin xla
oro, chu tanu huanti maxquilh aktum milh. Hua
limaxquikolh laquimpi xlacdn namascujukoy,

chu namaskatikoy yuma tumin sampi xIa
aya xlakapaskoy lantla xliskalalacan chatunu
chatunu. Acxni chu chuna talaccaxlakolh yama
malanda fuerza alh paxialhndn madkat lantla
chunata xlacapastacnit. 16 Hua yuma cscujni
ti maxquica akquitzis milh tumin xla oro, xla
tzuculh tamahuanan, chu tldhualh negocio, chuna
chu matlajilh akquitzis milh caj lantla mascujulh.
17 Na chunad yuma scujni ti maklhtinalh aktuy
milh, xld na mascyjulh tumin, chu lihuaca
aktuy milh caj lantla tu maskatilh. 18 Huampi
huata huanti caj aktum milh maklhtinalh, x1a
ni mascyjulh yuma tumin, huata caj cahuaxli
catiyatna, antd mdacnulh Xxtumin xmalana
laquimpi ni natzankay.

19 “Acxni chud xlimakas quilhtamacy, caj
xamaktum chilh xmalanacan yuma scujnin.
Xla quitaspitli lantla makat quipaxialhnalh,
chu tuncdn tasanikolh cscujnin laquimpi
natatlahuakoy cuintaj lantla xmaskatinit xtumin.
20 Pulh hud chilh huanti xmaklhtinanit akquitzis
milh tumin xla oro, chu macamadstalh akquitzis
milh huantu maskatilh lantla xmascujuma. Pus
chund hudnilh xmalana: ‘Tlati, huix quintimaxqui
akquitzis milh, chinchu caj xpalacata pi quit
cscujli lantla huix quintilimapaksi, pus uhui
chd aakquitzis milh huantu quit cmatlajinit
mintumin.’ 21 Chanchu xmaland hudnilh: ‘Xlicana
luhua clakatiy mintascujut. Caj xpalacata cumu
huix cuintajtlahua masqui ni luhua lhuhua tu
ctimaxquin, pus huata chu nacmacuintajliyan tu
tlak lhuhua laquimpi namaktakalha. Huampi
lacapala catanu laquimpi luhua lacxtum

lipaxuhu nacataniyahu xpalacata mintascujut
huantu makantaxtinita.” 22 Caj lipuntzu chilh
yuma cscujni ti xmaklhtinanit aktuy milh.
Acxni x1a chilh chuna huanilh xmalana: ‘Huix
quintimacuintajli aktuy milh mintumin xla oro,
huampi uhuilapd chu aktum milh huantu quit
cmaskatinit mintumin caj lantla xacmascujuma.’
23 Pus hudnilh xmalana: <Xlicana pi na luhua
clakatly mintascujut, huix luhua talipahu scujni,
pus cumu huix luhua cuintajtlahua masqui
ni luhua lhuhua tu xacmaxquinitan lanchu
nacmaxquiyan huantu tlak lhuhua laquimpi huix
naquimascujuniya. Huampi na lacapala catanu
c-quinchic, chu lacxtum nalicataniyahu xpalacata
mintascyjut huantu huix aya makantaxtinita.’

24 “Huampi acxni chu chilh yuma cscujni
ti xmacuintajlicanit aktum milh xpalacata
na namascujuy, xld chund huanilh xmalana:
‘Tlati, quit aya makasd ccatzilh pi luhua
scalajua mintayat, huix akchipahuiliya, chu
mila tlahuaya huantu ni huix liscujnita, chu
masqui pala xactimascujulh mintumin xlipacs
huantu xactimaskatilh, huix pacs xquimaklhtikaé.
25 Huampi na chuna litum quit cpécualh
pala nacmakatzankay, huata caj lihuana
cmaquilh, antd ctimdacnulh c-xtampin tiyat.
Huampi ni calipthuanti, uhui mintumin tu
huix quintimaxqui.’ 26 Huampi hua malana
nama kalhtilh: ‘Huampi huix luhua ni talipahu
scujni, chu luhua xalhquitit huix. Pus lapi
xlicana xcatziya pi quit cakchipahuiliy, chu
quilad ctlahuay huantu ni quit cliscujnit, 27 stu
chinchu xpalacata ni pit lihuiliya quintumin

c-banco laquimpi acxni quit xactichilh antd
xactialh maklhtinan quintumin sampi anta fuerza
xquintiakxokonica?” 28 Pus hua yuma malana
limapaksikolh huanti anta xlayak¢: ‘Camaklhtitit
yuma chixcd tumin tu xla limin aktum milh,
chu huda camaxquitit huanti kalhiy akcahu
milh. 29 Sampi huanti lhuhua kalhiy huantu
maclacasquin, atzind namaxquican laquimpi
naakataxtuniy, huampi huanti nitd kalhiy huantu
maclacasquin, hasta namaklhtikocdn masqui
caj xman hud tu xkalhiy. 30 Chinchu yuma ni
talipahu scujni, huanti nitu liscujputun, lacapala
catamacaxtutit c-quilhtin capaklhtutd, laquimpi
anta naxokonan caj xpalacata luhua ni talipahu
scujni; antd nalalixcay xtatzdn caj xpalacata
tlanca tapatin huantu namakcatziy.’

Namin quilhtamacu acxni Jesus natatlahuay
cuenta chatunu caj xpalacata tu tlahuanit

31 “Acxni yuma quilhtamacu quit Xatalacsacni
Chixcd nacmimpalay xlimaktuy catuxahuat,
quit nactahuilay c-quimpumapaksin xtachuna
lantla chatum tlanca Rey, xahua xlipacs
quilicacni, chu xlipacs dngeles nactaminkoy. 32 Na
naquilitamacxtumikoy xlipacs tachixcuhuitat
xala caxanicahua tiyat. Quit nactzucuy
mapapitzikgy xtachund lantla xmaputxuanina
acxni mapapitziy xtakalhin, tanuj yahuakoy
calhnily, chu lacatanu tintzun. 33 Xlipacs huanti
xkaxmatkoy quintachihuin, chu xlitzaksamakg
xpalacata namakantaxtikoy, pus anta nacuilikoy
c-quimpakstacat; chu amakapitzin huanti caj
chunata xkaxmatmakankoy quintachihuin,

chu ni litzaksakolh, pus anta nacuilikgy c-
quimpakxuqui. 34 Alistalh quit nacuanikoy
huanti huilakolh nahudn c-quimpakstacat:
‘{Luhua  xlicana capaxuhuatit huixin huanti
calacsacnitan quintlat! Lacapala catahuilatit c-
mimputahuilhcan huantu x1a calikalhiman hasta
lantla timalacatzuquilh catuxdhuat. 35 Sampi
acxni quit xactzincsnima huixin quintimahuitit,
acxni quit xackalhputixnima huixin
quintimakotnitit, xaclapulay c-mincachiquin,
nita xackalhiy quinchic, huixin quimalacquinitit
minchiccan laquimpi antd naclaktuncuhuiy.
36 Acxni xaclama, nitd xuanit quilhdkat,
huixin quintitaquitit huantu naclhakay, acxni
xactatatlay, chu acxni xactanuma c-pulachin,
huixin quintiquilakatayatit.’ 37 Hua yuma huanti
Dios nalakmaxtukoy nakalhasquininankoy:
‘Tlati huampi ¢Ni lihuayaja Xkalhputixnipat chu
quin cticamakotnin? 38 Usuchi ¢ni lihuayaja
xlapulaya  c-quincachiquincan  pala  nin
xlaktuncuhuiya, chu quin cticatalaktuncuhuin
c-quinchiccan, usu nitd xuanit milhdkat, chu
quin cticamaxquin? 39 Usu ¢Ni maklit pala
xtatatlaya, usu xtanupat c-pulachin, chu quin
cticaquilakatayan?’ 40 Huata quit chuna
nackalhtikoy:  ‘Xlicana quit ccahuaniyan pi
lantla caxatucahua litldn tu huixin tlahuanikotit,
pala ‘c-xcatalimaxkatcan hua yuma huanti quit
climaxtukoy quinatalanin, masqui ni pala tzinu
tu xlakasican litasiyukoy, quitaxtuy xtachuna
lantla pala quit quintlahuanitit.’

41 “Alistalh na naclaktalakaspitkoy huanti yako

nahudn c-quimpakxuqui, chu chuna nacuanikoy:
‘Catlahuatit litlan, caquintapanunitit chd huixin
huanti aya napatinandtit caj xpalacata huantu
nitldn tlahuaninitantit. Huata anta capimpitit
c-lhcuyat antani niucxni catimixli, huantu
ticaxtlahuanica akskahuini, chu xlipacs yama
nitlan xangeles, usu cspiritu huanti xtascujmakao.
42 Sampi acxni quit xactitzincstamakama, huixin
ni quimahuitit, acxni xackalhputixnima, huixin
ni quimakotnitit. 43 Acxni xaclapulay, chu
nini xaclaktuncuhuiy, huixin ni pala tzinu
xpuhuantit pala naquintalaktuncuhuiyatit c-
minchiccan. Acxni laksputkolh quilhdkat huantu
xaclhakanit huixin nitd quimaxquitit huantu
naclhakay. Acxni ctamachd catajatat, usu
quintitamacanuca c-pulachin, huixin ni pala
xpuhudntit pala naquilakatayayatit’ 44 Hua
xlacan naquinkalhasquinkoy: ‘Quimpuchinacan,
huampi quin ni pala maktum xaccaucxilhni
pala xtzincsnipat, chu ni ccatahuayan, usu
pala xkalhputixnipat, chu ni ccatakotndn,
pala xlapulaya, nini xlaktuncuhuiya, usu
pala xtzankaniydn milhdkat, chund pala
xtatatlaya, usu xtanupat c-pulachin, chu quin
nita cticalimaktayan’ 45 Huampi quit chund
nackalhtikoy: ‘Quit lacatancs ccahuaniyan pi
lantla makatunu ni maktayakdgtit yama caj
xachunata tasiyukoy quinataldn acxni xlacan
catuhua xtzankanimakg, pus luhua chuna
climaxtuy pi quit quilakmakanitantit, chu ni
quimaktayatit.” 46 Pus hud xlacan huantini lacuan
xtapuhuancan anta nachankoy lacatum antani

patinamakg nahudn caxanilihuayaj xtihua;
chinchu huanti tlahuakonit huantu lakatiy Dios,
hua xlacan anta nachankoy lacatum antani
paxuhuamakoj nahuan caxanilihuayaj xtihua.”

26

Litachihuinilicdn pi nachipacan Jesus
(Marcos 14:1-2; Lucas 22:1-2; Juan 11:45-53)

1 Acxni maakasputulh yuma tachihuin, Jesus
namad huanikolh xlimakalhtahudkat:

2 —Huixin catziydtit pi huatiya lantla tuxama
natzucuy pascua xla takspuntzalin, na acxnitiya
yuma quilhtamacu naquinchipacan, chu
naquimacamastacan c-xlacatincan huanti
quintalatlahuakoy laquimpi naquimpakaxtoko-
huacacan c-cruz.

3 Luhua xlicana huantu Jesus xlichihuinama,
sampi na huatiya yuma quilhtamacu
xtamacxtumikonit Xanapuxcun palijni,
xahua lakkolutzin huanti xpuxcunanikoy
judios, antd xtamacxtumikonit c-xchic Caiféas
sampi xld xapuxcu pali huanti xmapaksikoy
pacs amakapitzin xtapalijni. 4 Xlacan
lilatachihuinankolh, lalistacyahuakolh pi masqui
caj taksanin namaxtunikoy Jesus laquimpi tlan
nachipacan, chu namaknican. 5 Huampi huata
xacstucan xlahuanipalakoy:

—Huata xatldn ni chipamahu acxni luhua
xquilhtamacu pascua, sampi nasitzikoy huanti
lipahuankoy.

Chatum puscat litlahuapuxtuy perfume Jesus
(Marcos 14:3-9; Juan 12:1-8)

6 Acxni Jesus antd xui c-xchic Simén c-
xacachiquin Betania, hua yuma chixcu huanti
pacsli acxni xkalhiy aktum lixcajnit tzitzi huantu
huanicdn lepra. 7 Luhua acxni Jesus xuayama,
chilh chatum puscat, xla laktalacatzuhuilh c-
mesa antani macahudcaj xui; x1a xliminit patum
lumita xatlan perfume huantu luhua xatapalaxla.
Acxni chu lakchalh acmahudcalh c-xakxeka Jesus.
8 Acxni yuma xlimakalhtahudkat ucxilhkolh,
xlacan tzuculh sitzikoy chu nama lahuanikolh:

—cTuhuan caj paxcatlactlahuamica yuma xata-
palaxla perfume? 9Huata xatldn cajluhua lhuhua
tumin xtilistaca, chu huantu xtitastokli Xxatumin
xlimaktayakoca limaxkanin.

10 Jesus kalhakaxmatkolh huantu xlacan
xlahuanimako, chu x1a nama huanikolh:

—¢Tdhuan lilacasitzinipatit yuma Kkoxuta
puscat? Ni calacasitzinitit sampi huantu
xla tlahuanit xlicana pi luhua tlan. 11 Hua
chund ccalihuanimdn sampi yama huanti
laklimaxkanin, ankalhin lamakoj nahuan c-
milakstipancan, huampi quit ni ankalhin
ccatalaman c-milakstipancdn. 12 Xahud, hua
yuma perfume huantu quiacmahuacanit
naquimaktayay alistalh, sampi chuna
alisokcu quimamucsininit quintiyatlihua
laquimpi aya caxlanit nahuan xpalacata acxni
naquimaacnucan c-quimputacnun. 13 Quit la-
catancs ccahuaniyan pi caxanicahud xlicatlanca
catuxahuat antani naquilichihuinancan lantla
cminit lakmaxtukoy tachixcuhuitat, na chuna
nalichihuinancdn huantu xlad quintlahuaninit

yuma puscat acxni quilitldhualh perfume, chu
chund xliankalhin nalilacapastaccan.

Judas talaccaxlakoy huanti sitzinikoy Jesus
(Marcos 14:10-11; Lucas 22:3-6)

14 Lantla kalhacutuy xcalacsacnit
xlimakalhtahuakat Jesus, chatum taxtucha
huanti xuanican Judas Iscariote. X1a quilaklakolh
xanapuxcun palijni, 15 chu nama huanikolh:

—Lapi quit naccamacamaxquiyan Jesus, ¢nintla
naquimaskahuiyatit?

Xlacan maxquikolh puxamacahu tumin lantla
xaokxutunu, pacs xla plata. 16 Pus hasta acxnitiya
yuma quilhtamacu judas tzuculh putzay lantla na-
macamastay Jesus.

Jests tahuayankoy xlimakalhtahudkat huantu
xaahuatiya

(Marcos 14:12-25; Lucas 22:7-23; Juan 13:21-30;
1 Corintios 11:23-26)

17 Acxni yama xakasiya quilhtamacu xapascua
takspuntzalin, luhua acxni xlipacs judios
xlicacninanikoy Dios lantla xuakoy caxtalanchu
tu nitd kalhiy limaxcutin, xlimakalhtahudkat
laktalacatzuhuikolh Jesus, chu chuna nama
huanikolh:

—¢Ni lacasquina nacanahu caxtlahuayahu
quilihuatcan laquimpi nalihuayanahu catanit xla
takspuntzalin?

18 Chanchu xla huanikolh:

—~Capimpitit c-Jerusalén, antd nachipinatit
c-xchic chatum chixcd huanti quit aya
ctalaccaxlanit, chu chund nama nahuaniyatit:
‘Huan quimakalhtahuakanacan: Chu aya

talacatzuhuima quilhtamacu nacmasputuy
quintascujut, hua xpalacata clitaamakocha
quilimakalhtahudkat laquimpi anta c-minchic
nacuayahu lihuat hud tu huacan acxni pascua xla
takspuntzalin’

19 Puschi chund tlahuakolh xlimakalhtahudkat
hua lantla Jesus xlimapaksikonit, chu anta
caxtlahuakochd xlihuatcdn tu nahuakoy yama
cakotanun.

20 Acxni chu tzisualh, Jesus aya xtachankonit,
antd chu macxtum xtahuilakg kalhacutuy
xlimakalhtahudkat c-puhuay. 21 Acxni chu
xuayamako, tihua Jesus:

—~Quit lacatancs ccahuaniydn pi lantla
milikalhacutuycan chatum nataxtuyacha
huanti naquimacamastay c-Xxmacancan ti
quimakniputunkoy.

22 Xlacan lipecua talipuhuanikolh, chu chatunu
tzuculh kalhasquinkoy:

—Quimpuchinacdn, ¢pi quit? Ni catilalh.

23 Huata Jesus kalhtikolh:

—Hud naquimacamastay huanti lanchu
lacxtum quintatamakajuma c-pulatu. 24 Quit
Xatalacsacni Chixcu fuerza nacmakantaxtiy
huantu tatzoktahuilanit c-Likalhtahuaka
caj quimpalacata, huampi jkoxutd yama
chixct  huanti  naquiliakskahuinan, chu
naquimacamastay! Huata luhua xatlan xtihua
pi ni xtachixcuhuilanit una catuxdhuat.

25Hua chd Judas huanti xliakskahuinama Jesus
chuna kalhasquilh:

—Makalhtahuakand, ¢max quit huanti huix
lichihuindmpat?

Jesus kalhtilh:

—Max chuna lantla puhuana.

26 Acxni chu luhua xuayamakd, Jesus tiyalh
mactum caxtalanchuy, paxcatcatzinilh Dios,
lakchdkalh, chu maxquikolh xlimakalhtahudkat,
chu chund huanikolh:

—Macxtum cahuatit yuma caxtalanchu, sampi
caj xtachuna litaxtuy quintiyatlihua.

27 Alistalh tiyapa patum vaso, paxcatcatzinilh
Dios xpalacata, na chund maxquikolh, chu chuna
huanikolh:

—Mimputumcan na cahuatit huantu tajuma
c-vaso. 28 Sampi quit lacatancs ccahuaniyan
pi hua yuma quinkalhni huantu namaluloka
pi Dios tatlahuakonit tachixcuhuitat aktum
xasasti talaccaxlan lantla nalakmaxtukoy.
Nastajtamakan laquimpi chuna lhuhua xlacan
tlan nalimatzankananican xtalakalhincan.
29 Xahud quit lacatancs ccahuaniyan pi nialh
pala maktum cactilikotnalh xchuchut uva, hasta
acxni antd c-xasasti xtapaksit Quintlat quit putum
naccatakotnanachan tanu xasasti xchuchut uva
ni xtachuna lantla yuma.

Jesus lichihuindn pi Pedro nakalhtatzeka pi
lakapasa

(Marcos 14:26-31; Lucas 22:31-34; Juan 13:36-
38)

30 Alistalh chu acxni xlacdn litlikolh aktum
tatlin xla tapaxcatcatzin ankolh c-xakastin
huanicdn Monte de los Olivos. 31 Anta Jesus chuna
huanikolh:

—Yuma tzisni xlipacs huixin
naquililaclatayayatit, chu naquintzalamakanatit;

sampi chu nakantaxtuy huantu tatzoktahuilanit
c-Likalhtahuaka antani nama huan: ‘Quit
nacmastay quilhtamacu pi camaknica
xmaktakalhna, chu kamputum calhnily,
pacs natakahuanikoy’ 32 Huampi acxni
clakastakuananittd nahuan calinin, huata pulh
naccapulaniyan, nacan c-Galilea laquimpi anta
natanoklhachahu.

33 Puschi Pedro chund hudnilh:

—Masqui xlipacs yuma xlacan calaclatayakolh,
quit ni cactitzalamakdn huata chunacu
naclipahuandn.

34Jesus kalhtilh:

—Pedro, ni pala tzinu catziya huantu huix
quilhudmpat, sampi quit lacatancs cuaniydn pi
huatiya yuma tzisni, acxni ni atasay nahuan
puyu huix aya xlimaktutu huanita nahuan pi ni
quilakapasa.

35Pedro huanipa:

—Hasta masqui lapi xlilat nactaniyan, huampi
niucxni nacuan pala ni clakapasan.

Xlipacs xamakapitzin xlimakalhtahudakat, pacs
na chund huankolh.

Jesus kalhtahuakaniy Dios c-Getsemani
(Marcos 14:32-42; Lucas 22:39-46)

36 Pus aya titachinkolh Jesus lacatum caquihuin
antani huanicdn Getsemani. Acxni anta
xuilakochad, chuna huanikolh xlimakalhtahuakat:

—Unu catahuildtit xlimakua ucan anu tlahuay
quioracion.

37 Xman hud taankolh Pedro, chu yama chatuy
xlakkahuasan Zebedeo, Santiago, chu Juan.

Caj xamaktum tzdculh makcatziy talipuhuan,
chu xtalipuhuanima, xlakpecuan caj xpalacata
tu naakspulay. 38 Huata chund huanikolh
xlimakalhtahuakat:

—Nialh lay cpatiy yuma talipuhudn c-
quincuxmun, luhua lipecua lantla patima
quinacu, lampala aya cnima cmakcatziy. Huata
unu huixin catamakaxtaktit, chu ni calhtatatit.

39 Jesus alh tzinu lakamadkat, antd tatzokostalh
lichalh xlacan hasta catiyatna, chu chund kalh-
tahuakdanilh Dios: “Tata, hua lapi xlilat, cat-
lahua litldn ni xquildkchalh yama tlanca tapatin
huantu naquiakspulay, huampi ni hud calalh
huantu caj quit quintalacasquin, huata xatlan hua
cakantaxtulh mintalacasquin.

40 Alistalh chu taspitli antani xuilako
xlimakalhtahuakat, huampi acxni xla
lakchankolh xlacan clhtatamakd. Hudanilh Pedro:

—iPedro! ¢Lantla pi luhua lhtataputuxniyatit?
¢Tu lay macalayatit ni nalhtatayatit cana pi
caj hua aktum hora? 41 Ni calhtatatit, skalalh
catahuilatit xahua caxakatlitit Dios laquimpi ni
nacamakatlajayan akskahuini. Sampi masqui
tlihuaka kalhiyatit mintalacapastacnican, hua
mintiyatlihuacan xlicana xaxlajuani, ni kalhiy
litlihuaka.

42 Xlimaktuy ampaj tlahuaniy oracién Dios, chu
chund huanipa: “Tata, hua palapi ni lay puhuana
pi ni xacpatilh xlipacs yama tapatin huantu
naquiakspulay, pus caj xman hud cakantaxtulh
mintalacasquin.”

43 Acxni quitaspitpd, pi chuna litum xalhtatan
manoklhupalakolh xlimakalhtahudkat sampi

nialh lay xmacalakgy xlakastapucan caj
xpalacata talhtata, lhuhuatd xlakpitlakuankonit.
4 Antd xld makaxtakpd, chu ampaj tlahuay
xoracion xlimaktutu. Chunatiya huanipa
na lantla xuaninit xapulh. 45 Pus acxni chu
lakchimpalakolh antani xlacan xuilakd nama
huanikolh:

—cLantla pi chunacud huixin lhtatapatit,
chu jaxpatit? Pus castacnantit sampi chu aya
lakchanit hora acxni quit Xatalacsacni Chixcu
naquimacamastacan c-xlacatincan huanti
luhua ni lacuan xtapuhuancan chixcuhuin.
46 Lacapala cataquitit, caahud chyg, sampi chu
aya talacatzuhuima huanti quimacamastama.

Chilencan Jesus
(Marcos 14:43-50; Lucas 22:47-53; Juan 18:2-11)

47 Chunacu xchihuinama Jesus acxni Judas,
huachd chatum xlikalhacutuycdn, putum
tachinkolh Ihuhua chixcuhuin, xlacan xliminkoy
xmachiticdn, chu quihui. Yuma chixcuhuin
xmalakachakonitancha Xanapuxcun pali,
xahua lakkolutzin judios huanti xpuxcunankoy.
48 Judas xuanikonit pi xmakalhtahuakana huanti
xmacamastama, pulh nalacatzuca laquimpi
chund nalakapaskoy, chu nachipacdn. 4° Pus
acxni lihuana laktalacatzuhuilh antani xya Jesus,
chund hudnilh:

—iSkalhin, makalhtahuakand, hasta acu
clakchiman!

Acxni chund huanikolh, lacatzucli. 50 Jesus
kalhtilh:

—Amigo, huantu huix tanita makantaxtiya, pus
lacapala catlahua.

Hua chu xalhuhua lacapala laktala-
catzuhuikolh, chipakolh Jesus, chu chikolh.

51Chanchu chatum huanti xtahuilakd Jesus, xtat
tldhualh xmachiti, chu caactinilh xtakan chatum
cscujni xapuxcu pali. 32Huampi Jesus limapdksilh:

—~Catamacanupala mimachiti c-xputanun,
sampi xlipacs huanti machiti limaknindn, na
hud machiti nalimaknican. 33 ;Lantla pi ni
catziya huix pi lapi quit xaclisquinilh Quintlat
pi xquimacaminilh lhuhua dangeles laquimpi
naquimaktayay, x1a tlan chuj tuncan xtlahualh?
54 Huampi lapi chund xactldhualh, ni xkantaxtulh
huantu tatzoktahuilanit xtachihuin Dios c-
Likalhtahuaka, antani huan pi fuerza chuna
xlikantaxtut huantu quit naquiakspulay.

55 Acxni chund hudnilh Jesus, alistalh nama
huanikolh ti xminkonit chipakoy:

—¢Pi chatum tlanca maknina chixcu quit
quiliucxilhatit huacha lilitanatit machiti, chu
quihui huantu naquilichipayatit? Quit ankalhin,
chu chali chali xacmakalhtahuakamakd
tachixcuhuitat c-milakstipancdn anta c-tlanca
xtemplo Dios, huampi ni pala maktum xudntit
pala naquinchipayatit. 56 Huampi hud chuna
litlahuapdtit laquimpi makantaxtipatit huantu
tilichihuinankolh xalakmakan profetas acxni
chunad tzokkolh pi chuna nalay.

Acxni xla chuna xuanimakao,
xlimakalhtahuakat pacs tzalamakankolh,
chu cata caj xacstu akxtakyahuakolh
xmakalhtahuakanacan.

Jesus lichancan c-xlacatincan xanapuxcun
palijni

(Marcos 14:53-65; Lucas 22:54-55, 63-71; Juan
18:12-14,19-24)

57 Yama chixcuhuin huanti chilenkolh Jesus
antad titum lichankolh c-xchic xapuxcu pali
Caifas xuanicadn, antani pacs xtamakstokkonit
xmakalhtahuakanacan judios, xahua lakkolutzin
mapaksinanin. 58 Chanchu Pedro tzek
cstalanitilhanit hasta lichanca Jesus c-xchic
Caifas. Xla tanulh c-lipacdn, chu chalh c-
xtanquilhtin chiqui antani xuilakg policias, anta
tahui laquimpi pacs naucxilha huantu nalay.

39 Yama chixcuhuin huanti xtamacxtumikonit,
antad xuilakg =xanapuxcun palijni, xahua ti
xkalhikoy xlakasican chixcuhuin huanti putum
xlimapacuhuikocan La Junta Suprema. Xlacan
xmakniputunkoy Jesus, huacha xliputzamakg
ti nalimaxtuniputun taksanin lantla tu
naliyahuakoy Jesus, laquimpi chuna tlan
nalimacamaxquikoy ti xkalhikgy limapaksin
namaknikoy. 60 Huampi masqui lhuhua ti
xliyahuamakg, nitu lay xmaluloknikoy, xahuachi
lhuhua ti talacnukolh pi namaxtunikoy taksanin,
huampi masqui luhua chund tlahuakolh nitu
matlanikolh. 61 Huampi alistalh chinkolh chatuy
chixcuhuin huanti luhua xmalulokmakd acxni
chuna xquilhuamakg:

—Maktum quin ckaxmatnitahu pi yuma chixcu
nama xquilhuama: ‘Quit tlan naclactlahuay
tlanca xtemplo Dios huampi caj xliaktutu
quilhtamacu nactlahuapalay tanu xasasti.’

62 Xapuxcu pali tuncan tdyalh, chu kalhasquilh
Jesus:

—¢Tuahuan nitu kalhtinana laquimpi natakalh-
maktayaya? ¢Tu kaxpatpat huantu malulokkoy
yuma chixcuhuin c-mimpalacata?

63 Huampi huata Jesus caj hud cacs tdyalh
xtachund lampala ni kdxmatli, chu yama xapuxcu
pali kalhasquimpa:

—Dios  xastacna  calhcuyuyahuan lapi
naquincaakskahuiya, climapaksiyan pi
naquincahuaniya lapi xlicana pi huix Cristo,
xCam Dios.

64Jesus kalhtilh:

—Xlicana xla pi quit Cristo, huampi na luhua
lacatancs ccahuaniyan pi huixin naquiucxilhatit
acxni quit Xatalacsacni Chixcu cuilachd nahuan
c-xpakstacat xpumapaksin Dios huanti huilacha
c-akapun, chu na naquiucxilhatit acxni anta
nacmimpalayachd xlimaktuy, antd cmimaj
nahuan c-xlacni puclhni.

65 Yama xapuxcu pali acxni kdxmatli yuma, xtit
lactlahualh xlhdkat caj xtasitzi, chu chunda nama
huanikolh amakapitzin:

—Xlicana pi caj xpalacata huantu chihuinanit
yuma chixcu talalacataquinit Dios. ¢Tu taji
tililacasquinahu maluloknanin?  Pus huixina
man Kkaxpatnitantit lantla caj tamaxcajualin
xtachihuin litalalacataquinit Dios. 6 ;L4 huixin
puhuandtit? ¢ Tu natlahuaniyahu?

Chanchu xlacan kalhtinankolh, huankolh:

—Tama chixcud fuerza mininiy pi naniy sampi
kalhiy xtalakalhin.

67 Alistalh caj tzuculh likamanankoy, lacachu-
jmanikolh, chu lipecua masipanikolh. Na xui
makapitzin ti tzdculh lakalaskoy, ¢ namd xu-
anikoy:

—Hua lapixlicana huix Cristo, pus cahuantilapi
lakapasa ti huilinimdn.

Pedro huan pi ni lakapasa Jesus
(Marcos 14:66-72; Lucas 22:56-62; Juan 18:15-
18,25-27)

69 Chanchu Pedro, antd caj cacs xui c-
xtanquilhtin chiqui c-xpulacni lipacan, antiya ni
xtamakaxtaknit acxni antd chdlh. Caj lipuntzu
laktalacatzuhuilh chatum tzumat maksquiti,
huanilh:

—~(Clakapasdn, sampi na xa huix ti xtalapulaya
tama Jesus xala c-Galilea.

70 Huampi cumu luhua lhuhua xtzamacan Pe-
dro kalhtatzekli, ni litdyalh, nama chu kalhtilh:

—Max takskahuipat, sampi quit ni ccatziy
huantu huix quiliyahudpat.

71 Alistalh taxtulh quilhtin, luhua xchamaja c-
xamalaccha lipacan acxni chatum tanu maksquiti
Ucxilhli, chu chund huanikolh huanti anta lacatzu
xyako:

—Xlicana xl4 pi yuma chixcu na hua xtalapulay
Jesus xala c-Nazaret.

72 Huata Pedro kalhtatzekpd, catuhua
tachihuin tzuculh liquilhdn laquimpi chund mat
nacanajlanicdn huantu xlad xquilhuama, chu
chund hudnilh:

—Tancs cuaniyan pi ni clakapasa tama chixcu
huanti huix mapacuhuipat.

73 Caj tzinu alistalh, yama chixcuhuin huanti
anta xlayakg xlacan tilaktalacatzuhuikolh Pedro,
chu chund huanikolh:

—Luhua maktum xlicana pi na huix chatum
xlacan ti xtalamak¢ tama chixcy, sampi caj
mintachihuin litalakapasa pi luhua xtachuna
chihuinana lantla chihuinan x1a.

74 Puschi tzuculh aklhuhuatndn, hasta Dios
xliquilhan laquimpi cacanajlanica pi tancs xchi-
huinama, hua:

—Tancs cuaniyan pi ni clakapasa tama chixcu
huanti huixin mapacuhuipatit.

Acxnitiya chu tasalh tantum puyu.

75 Chanchu Pedro na acxnicu lacapastacli
xtachihuin Jesus huantu xuaninit: ‘Acxni ni
atasay nahuan puyu huix aya xlimaktutu
huanita nahuan pi ni quilakapasa.’” Acxni chu
lacapastackolh lacapala taxtulh c-quilhtin c-tiji,
chu anta tzuculh tasay caj xtalipuhuan.

27

Jesus macamastacdn c-xlacatin Pilato

(Marcos 15:1; Lucas 23:1-2; Juan 18:28-32)

1 Acxni chu tituncihuilh, tamakstokkolh
xlipacscan xanapuxcun palijni, chu lakkolun
huanti xpuxcunanikgy judios, luhua lacxtum
licatzikolh xatu naliyahuakoy Jesds acxni
namacamastakoy c-xlacatin gobernador
romano laquimpi x1d namakniy. 2 Xlacan tlan
macachikolh, anta lenikolh c-xlacatin gobernador
huanti xuanican Pilato.

Judas tapixchitahuacay



SAN MATEO 27:3 clxxx SAN MATEO 27:9

3 Chanchu Judas huanti xmacamastanit,
acxni Ucxilhli pi xtamakstuntlahuanit Jesus, aya
xlilhcacanit pi namaknican, huata atuya tipuhua,
tzuculh lipuhudn; lacapala lakankolh xanapuxcun
palijni, na anta xuilakg lakkolun mapaksinanin,
xmapuspitniputunkoy tumin puxamacahu xla
plata. 4 Acxni lakchankolh chuna huanikolh:

—~Quit ccalakmimdn, cmiman capuspitniyan
mintumin, sampi ctlahuanit talakalhin pi
ccamacamaxquinitan chatum chixcd huanti nitu
len xtalakalhin laquimpi huixin namakniyatit.

Huampi huata xlacan chuna kalhtikolh:

—Hua pala td nalaniya, tamd quin ni quin-
cuintajcan, huix ti tu caacxtulaccaxtlahua.

5 Judas xputzama talaccaxldn xpalacata
xtalakalhin huantu xtlahuanit, maktum lhkan
makdsulh yama tumin c-xpulacni templo,
chu tuncan taquilhdnulh alh antani =xacstu
tapixchitahudcalh.

6 Chanchu xanapuxcun palijni sacquikolh yama
tumin xla plata, chu chuna lahuanikolh:

—Yuma tumin Xtapalh tu litaxokonit
xlatdmat chatum chixcd laquimpi namaknican,
hua xpalacata ni lakchan namujuyahu c-
Xpumaquican ofrenda.

7 Huata xatlan lacxtum laccaxlakolh pi
namaktamahuakoy xpucuxtu chatum chixcu
xtlahuana xalu, laquimpi anta namaacnukocan
huanti caj antd nanitamakan, chu huanti ni anta
xalanin, caj xamini. 8 Pus hud xpalacata, yuma
pucuxtu limapacuhuican hasta lanchu Campo de
Sangre. 9 Puschi chund xlacdn limakantaxtikolh
huantu makan quilhtamacy titzokli profeta

Jeremias c-Likalhtahuaka antani chund huan:
“Tiyaca yama puxamacahu tumin xla plata,
hua xtapalh tu xlilaccaxlakonit makapitzin xala
c-Israel pi nalimacamastacan chatum chixcu,
10 na hud lixokoca xpucuxtu xtlahuana xalu
xtachunad lantla quilimapaksilh Quimpuchinacan
pinactzoka c-quilibro.”

Pilato makalhapaliy Jesus
(Marcos 15:2-5; Lucas 23:3-5; Juan 18:33-38)

11 Acxnitiyd antd xya Jesus antani xlichancanit
c-xlacatin gobernador, chu x1a kalhasquilh:

—¢Pixlicana huix xReycan judios?

—Xlicana xl4, luhua lacatancs la huana —
kalhtinalh Jesus.

12 Huampi alistalh acxni xanapuxcun palijni,
chu lakkolun mapaksinanin catuhud tu tzuculh
liyahuakoy taksanin, Jesus ni pala kalhtum tachi-
huin xkalhtinalh tu xliyahuamaca. 13 Pus hua
xpalacata Pilato chund kalhdasquilh:

—cLantla pi nitu catilikalhtinanti? ;Tyd kaxpata
pi catuhua liyahuamak¢dn yuma chixcuhuin?

14 Huampi huata Jesus atzinu luhua caj cacs
tayalh, chu nitd kalhtinalh. Chunampi gober-
nador Pilato luhua lanaj lilacahua acxni ucxilhli pi
yama chixcu nitd xkalhtinan.

Lilhcacdn Jests pi namaknicdn
(Marcos 15:6-20; Lucas 23:13-25; Juan 18:38-
19:16)

15 Xliankalhin Pilato xlismaninit pi cata cata
xmakaxtaknikgy judios chatum tachin acxni
xlakchana xpascuajcan xla takspuntzalin,
lantla chd =xati nalacsackoy. 16 Pus luhua

acxni yama quilhtamacu xtanuma c-pulachin
chatum tlanca lucuj chixcu, luhua xatalakapasni
huanti xuanican Barrabds. 17 Chund pi Pilato
acxni Ucxilhli pi aya macxtum xyako lhuhua
tachixcuhuitat, pus kalhasquinkolh:

—¢Xati huixin lacasquinatit
naccamacamaxquiyan yuma cata, ¢pi hua
Barrabas, usu yuma Jesus huanti na litapacuhuiy
Cristo?

18 Hua chund lihuanikolh Pilato sampi xla
lacatancs xcatziy pi cumu caj xquiclhcatzanikoy
Jesus hua  xlimacamastakonit c-xlacatin
Xpumapaksin.

19 Acxni Pilato nitu xalaccaxtlahuay yuma ta-
lakaputzit, x1d xul c-xlactahuilh xla mapaksina
acxni chilh chatum chixcu huanti xmima huaniy
xtachihuin xpuscat huantu xmacaminima, chu
chuna namd xuanima: “jLuhua xlicana catlahua
litldn, nity tilipaktanuya huix tama chixcu huanti
nitu xtalakalhin pala tu naliyahuaya! Sampi
yuma tzisni quit luhua lipecua lantla climanixnalh
caj xpalacata.”

20 Pus acxni yama xanapuxcun palijni,
xahua lakkolun mapaksinanin kaxmatkolh
huantu xmalacnunimaké  Pilato, xlacan
chihuinamaxquikolh  xlilhuhua chixcuhuin
pi hud casquinkolh camakaxtakca Barrabas,
chu na cahuankolh pi maktum camaknica
Jesus. 21 Gobernador Pilato kalhasquimpalakolh
xlimaktuy:

—¢Xati yuma Iuhua lacasquinatit
naccamakaxtakniyan, pa hua Barrabds, usu hua
Jesus?

Xlacan kalhtinankolh:

—iHua camakaxtakti Barrabas!

22 Pilato kalhasquimpalakolh:

—Huampi chinchu yuma Jesus huanti
limaxtuputuncan Cristo mimalaktaxtinacan, ¢tu
chd quit nactlahuaniy?

Limacxtum kalhtinankolh:

—iCapakaxtokohuaca c-cruz!

23X14 huanipalakolh:

—Huampi caquihuanitit, ;tu tlahuanit huantu
nitlan?

Huata xlacan caj tzucupaj quilhanikoy:

—iCapakaxtokohuaca c-cruz!

24 Acxnicy Pilato luhua lihuana catzilh pi ni
lay xmatlaniy xpalacata namakaxtaka Jesus,
huampi xlilhuhua huata caj cax xcatasamakg
pi namaknican, pus hua xpalacat’ limatiyinalh
paktum actzu bandeja chuchut, chu acxni tzuculh
makachakan c-xlacatincan chund huanikolh:

—iHua lapi tu natlahuaniyatit tama chixcu, quit
ni quincuinta! Xahuachi huixin naxokonanatit
xpalacata pi namakniyatit, sampi nita
climalacapuy quit, x1a ni kalhiy xtalakalhin.

25 Huata xlilhuhua chixcuhuin quilhminkoch4,
chu nama kalhtinankolh:

—iPus masqui quin xahua quincamancan
caquincatahuacanichan talakalhin, chu lixokon
xpalacata pi nacmakniyahu yuma chixcu!

26 Puschi Pilato makaxtaknikolh Barrabas,
chu xlimapaksinalh pi casnokca Jesus. Alistalh
chu macamaxquikolh xtropa laquimpi xlacan
napakaxtokohuacakoy c-cruz.

27 Chanchu yama xtropa mapaksind lenkolh
Jestus c-xtanquilhtin xpumapaksin gobernador,
chu na antd tamacxtumikolh xamakapitzin
xtatropacdn, chu litamakstilikolh Jesus xlipacs
kamputum tropa. 28 Xlacan malakxtukolh
xlhakat Jesus, chu malhakakolh mactum luhua
tzutzoko lila lhakat. 29 Chatum tropa huilinilh c-
xakxeka aktum corona tu xlikatstilinit lhtucin, na
machipikolh kantum lasasa quihui c-xpakstacat
xmacdn. Alistalh chud tzucukolh likamanankaoy,
lakatatzokostakolh, chu chund tzuculh huanikoy:

—iCaxanilihuayad calatapa huix xreycan judios!

30 Makapitzin xchujmanimakd, maklhtikolh
yama lasasa quihui tu xmachipikonit, chu pi
huatiya xlit xliaksnokkoy c-xakxeka. 31 Acxni
chu litlakuankolh lantla xlikamanamakg tropa,
pus malakxtupalakolh xatzutzoko lhakat huantu
xmalhakakonit, chu hud malhakapalakolh
xlhakat Jesus. Acxnitiyd chu lenca laquimpi
napakaxtokohuacakoy c-aktum cruz.

Jesus xtokohuacacdn c-cruz laquimpi naniy
(Marcos 15:21-32; Lucas 23:26-43; Juan 19:17-

27)

32Yama tropa macuquikolh Jesus kantum cruz,
chu anta xlemakg antani napakaxtokohuacakoy.
Xpuntaxtumakolhd cachiquin acxni paxtokkolh
chatum chixcu xuanican Simoén, xala c-Cirene xu-
anit. Acxni xlacan ucxilhkolh, chipakolh, chu
fuerza malenikolh xcruz Jesus.

33 Acxni chu chankolh lacatum antani huanican
GOlgota (yuma tachihuin huamputun: “Xaclucut
Nin”), 34 antd timahuiputunkolh vinagre huantu

xlakmacancanit xun licuchun, huampi acxni
Jesus kalhuanalh x1a ni huaputulh.

35 Acxni chu xpakaxtokohuacacanittd c-
cruz yama tropa maakpitzikolh xlhakat, caj
tilimacankolh suerte xati tlan nalakchan.
36 Alistalh caj tahuilakolh laquimpi namak-
takalhkoy. 37 Yama tropa na xtokokolh c-xacpun
xcruz Jesus paktum tama antani chuna nama
xtatzoknit: “Hua yuma Jesus xReycan judios.”

38 Chunaluhualacxtum titapakaxtokohuacakoca
chatuy kalhananin, chatum huaca c-
xpakstacat, chu hua achatum c-xpakxuqui.
39 Makapitzin huanti antd xtitaxtutilhakoy c-
tiji xmaxcajualikoy, chu na xlitacchiquikoy.
40 Xuanikoy:

—iChinchu cumu huix huana pi tlan nalact-
lahuaya tlanca xtemplo Dios, chu caj xliaktutu
quilhtamacu naliyahuapalaya tanu xasasti, pus
chu catacta c-cruz lapi cana huana laquimpi quin
naccatziyahu lapi xlicana huix xCam Dios!

41 Pus na chund xlikalhkamanankoy hua
xanapuxcun palijni, xahua laktzokquinanin, chu
lakkolun mapaksinanin huanti na anta xlayakg,
xuankoy:

42 —ixlicana luhua tlan xla malaktaxtikolh
xamakapitzin, huampi xacstu ni lay
malaktaxtican! Pus lapi xlicana hua chu Rey xala
c-Israel, pus lacapala cataactalh c-cruz laquimpi
quin na nalipahuanahu, chu nacanajlayahu pi
hud quimalaktaxtinacdn. 43 XI4 huan pi mat
xlicana lipahudn Dios sampi mat hud xCam,
pus chu camilh maktayay lapi xlicana x1a luhua

lakalhaman, sampi chund quincahuaninitan pi
xlicana hud xCam Dios.

4 Chu hasta na chund xlacamahuacakoy
kalhananin huanti xtapakaxtokohuacakocanit.

Jesus acnitahuacay c-cruz
(Marcos 15:33-41; Lucas 23:44-49; Juan 19:28-
30)

45 Yama quilhtamacu, max lampala catastinut
xuanit, acxni chunata lantla titapaklhtutikolh
lantla xlicatlanca yama tiyat, chu hasta camaktutu
hora xala cakotanun acu caxkakapad. 46 Na luhua
acxnitiya chu yama hora Jesus luhua palha chuna
catasalh: “Eli, Eli, ¢lama sabactani?” (Yuma
tachihuin huamputun: “Tata Dios, ¢tdhuan lhtuj
quimakaxtaknita?”) 47 Makapitzin chixcuhuin
huanti anta xlayakg kaxmatkolh tu Jesus xquil-
huama, chu chuna huankolh:

—Yuma chixcu tasanima xamakan profeta Elias
xXuanit.

48 Chatum lacapala alh putzay actzu pandmac,
xld lihuana lilupli xaxcuta vinagre, antd chu
maldknulh c-kantum lasasa, chanchu hua chu
lichaxnilh hasta c-xquilhni Jesus laquimpi nahuay.
49 Huampi huata xamakapitzin xuankoy:

—iNi chuna catlahua lantama! Catahuacakalh,
calakalh chu pala namin lakmaxtuy profeta Elias
xXuanit.

50 Jesus amaktum palha catdsalh, chu acxnitiya
nilh. 51 Na luhua acxni chd yama lilakatlapan
huantu xlilakatlapanancdn c-tlanca templo
xala c-Jerusalén, pumakatuy tihua lantla
xacstu taldcxtitli, tzucucha talhman hasta
tutza. Xlicatlanca tiyat tachiquikolh, chu na

chund lactlanca chihuix pumakatuy hua lantla
taskakolh. 52 Lhuhua tahuaxni, usu lhucu c-
putacnun talacquikolh antani xmaacnukocanit
huanti xamakan quilhtamacu xlipahuankonit
Dios, chu huanti aya xnikonittd, pus xlacan
lakastakuanankolh calinin. 53 Alistalh acxni Jesus
lakastakuananalh calinin xlacan titaxtukolh c-
putacnun, chu titanukolh c-Jerusalén, na lhuhua
ti ucxilhkolh pi xlakastakuanankonit.

54 Yama capitan, xahua makapitzin tropa ti
xmaktakalhmakg Jesus, acxni xlacan ucxilhkolh
lantla xtachiquima tiyat, chu xlaktzankama,
xlacdn lipecua tipecuankolh, chu chuna
huankolh:

—iXlicana hua yuma chatum chixcd xCam Dios
xuanit!

55 Antd tzinu lakamdkat xlayakg makapitzin
lacchajan huanti ahuatd cstalanikonitancha
Jesus c-Galilea, chu xmaktayakonit acxni x1a
xlichihuinama xtachihuin Dios. 56 Antd xmaklaya
Maria Magdalena, xahua Maria huanti xtzi
Santiago, chu José; chu na anta xlaya xpuscat
Zebedeo.

Jesus maacnucdn

(Marcos 15:42-47; Lucas 23:50-56; Juan 19:38-
42)

57 Acxni kotdnulh yama quilhtamacy, chatum
chixcd matamacunud, xuanican José xala c-
Arimatea, huanti na xlipahuan Jesus, 58 xla
alh tachihuindn gobernador Pilato, hudnilh pi
camaxquilh talacasquin laquimpi namaactiy,
chu namaacnuy xtiyatlihua. Pilato tlan
tldhualh huantu huanica, chu mapaksinalh pi

camaxquica xtiyatlihua Jesus. 39 José lacapala
alh, chu maactilh Jesus; x1a lihuana lipumaksuitli
mactum xachakani sdbana. 60 Chanchu anta chu
maacnulh c-aktum xasasti tahuaxni huantu
man xmalacahuaxninanit c-xlacan sipi. Acxni
chu caxmamikolh Jesus c-xpulacni yama lhucu,
lihuana lilakatalalh antani xlactanucan c-lhucu
aktum tlanca chihuix. 61 Huampi huata yama
chatuy lacchajan Maria Magdalena, chu chatum
litumm Maria, antd xlacan xuilakg lacatzu c-
tahuaxni, chu pacs xucxilhmakag.

Makapitzin tropa maktakalhnankoy antani
acnuy Jesus

62 Lichali chu sdbado acxni xlakchanit quilh-
tamacu lantla jaxcdn, yama xanapuxcun palijni,
xahua fariseos macxtum lakankolh Pilato, 63 chu
chund huanikolh:

—Sefor gobernador, yama aksanina chixcu
huanti makninitahu, x1a xlitakalhchihuinankoy
tachixcuhuitat acxni xlamajcu pi xliaktutu quil-
htamacu x14 nalakastakuanan calinin. 64 Hud
cmiman calihuaniyan pi xmapaksikg mintropa
laquimpi xankolh maktakalhnankoy aktutu quil-
htamacuy, ni xahua xamaktum nascacaminkoy
xlimakalhtahudkat, alistalh chu naquilhtzucu-
palakoy c-xlacatincan xlilhuhua tachixcuhuitat pi
lakastakuanalh calinin. Pus alistalh chu yuma
taksanin luhua tlanca naquitaxtuy ni xahualantla
xlikalhchihuinancan xapulana.

65 Pilato kalhtikolh:

—Pus lacapala camacaxkotit tropa, chu
huixin man cacaxtlahudtit lantla lacasquinatit



SAN MATEO 27:66 clxxxix SAN MATEO 28:6

namaktakalhnankoy laquimpi nitu nakalhancan
c-putacnun.

66 Yama chixcuhuin quilakolh c-lhucu
antani xmaacnucanit Jesus, luhua lihuana
sellartlahuakolh xlacdn yama tahuaxni antani
xui tlanca chihuix huantu xlilakatalacanit, chu
antd makaxtakkoca tropa laquimpi xlacan
namaktakalhnankoy tantacuy, chu tantascaca.

28

Jesus lakastakuanan calinin
(Marcos 16:1-8; Lucas 24:1-12; Juan 20:1-10)

1 Acxni xtitaxtunittd sdbado xlijaxatcan judios,
chu aya xcaxkakama lacatzisa domingo, Maria
Magdalena, chu chatum ti na Maria Xuanican
quilakolh antani xmaacnucanit Jesus. 2 Huampi
acxni ni xachankoy caj xamaktum lipecua
tzdculh tachiquiy tiyat sampi chatum xdangel
Dios tactachi catiyatna, chu anta chilh c-lhucu
antani xmaacnucanit Jesus. Xla talacatzahujlh
c-tahuaxni, chu mapdnulh yuma tlanca chihuix
huantu xlilakatalacanit. Alistalh chu anta culucs
lactahui c-xokspun. 3 Luhua tlayajua xtasiyuy
xtachund lantla maklipit, chinchu xlhdkat luhua
snapapa xtasiyuy xtachund lantla miqui, usu
xaseda lhdkat. 4 Acxni yama tropa ucxilhkolh,
xlicana Iluhua pecuankolh caj xpalacata tu
xucxilhmakg, hasta caj xtapecuacan tzucukolh
lhpipikoy, chu lampala xtachund xanin tamakolh.
5> Yama dngel chund huanikolh lacchajén:

—Ni capecudantit, quit ccatziy pi huixin hud
putzayatit Jesus huanti tipakaxtokohuacaca
C-Cruz. 6 Huampi unu nialh ti tanuma,

huata xla lakastakudnalh calinin chuna lantla
ticahuanin nalay. Lapi ni canajlayatit hasta
masqui catantit ucxilhdtit antani xmamicanit.
7 Chu huata lacapala capitit, camacatzinikdtit
xlimakalhtahudkat pi lakastakuananit, chu lama
xastacnd, chu x1a capulanimdn, chu aya amaja
c-Galilea laquimpi na napindtit huixin, chu anta
man naucxilhapitit. Xman hud yuma tachihuin
huantu quit xacminitan cahuaniyan.

8 Yama lacchajan caj Xtapecuacan,
chu xtapaxuhuancan takosun ankolh
macatzininankoy huantu xkantaxtunit. 9 Huampi
acxni ni xachankoy, chunacu xkosnamakg c-
tiji, caj xamaktum antd tasiyunikolh Jesus, chu
xakatlikolh. Xlacan lacapala laktalacatzuhuikolh,
lakatatzokostakolh  c-xlacatin, chu snat
tlahuakolh c-xtantun, chu tzuculh cacninanikoy.
10 Chanchu Jesus chund huanikolh:

—~Catatlihudklhtit, ni capecuantit, huata
caquihuanipitit tama natalanin pi anta
cama c-Galilea laquimpi antd putum
naquiucxilhkoyacha.

Xamaktakalhnanin  tropa  lichihuinankoy
huantu kantaxtunit

11 Xlimakua cajcu c-tiji xankoy lacchajdn,
yama makapitzin tropa ti xmaktakalhnamakag
c-tahuaxni chankolh cachiquin, chu acxni
lakchankolh  xanapuxcun palijni, tzuculh
litachihuinankoy xpalacata xlipacs tu xlanit.
12 Huata yama palijni lacapala mamacxtumikolh
lakkolun mapaksinanin, chu lacxtum
litachihuinilikolh td xatlan natlahuakoy. Pus

lacxtum licatzikolh pi namaxquikoy lhuhua
tumin yama tropa. 13 Chuna nama huanikoca:

—Huixin kalhtum cahudantit pi acxni aclh-
tatahuilatit catzisni, chinkolh xlimakalhtahuakat
Jesus, chu tzek kalhalenkolh xtiyatlihua. 14 Na
lapi xamaktum nacatziy gobernador yuma
tachihuin, huixin ni calipuhudntit sampi quin
nacmaakatancsayahu, huampi huixin nity
caticalakchan talakaputzit.

15 Chanchu xlacan maklhtinankolh tumin,
chund tlahuakolh hua lantla cstacyahuakocanit.
Pus caj hua yuma xpalacata masqui hasta lanchu
quilhtamacu pacs judios chund xlacan huankoy.
Pus hua yuma tahudn, titakahuaninikolh judios
hasta chu.

Jestus ahuatd xakatlikoy xlimakalhtahudkat, chu
huanikoy pi calichihuinankolh xtachihuin

(Marcos 16:14-18; Lucas 24:36-49; Juan 20:19-
23)

16 Chanchu hua xkalhacahuitucan
limakalhtahuadkat, tiankolh c-Galilea chu
chankolh c-aktum kastin antani xuanikonit
Jesus. 17 Acxni xlacan ucxilhkolh, cacninanikolh;
masqui makapitzin xlacdn ni luhua lay
xcanajlakoy lapi luhua xlicana huantu xucx-
ilhmakg. 18 Acxni chu Jesus laktalacatzuhuikolh
antani xtamakstokkonit, xakatlikolh, chuna
huanikolh:

—Dios quimaxquinit xlipacs xlimapaksin

laquimpi quit nacmapaksikoy lantla
caxatucahud tu anadn c-akapun xahud tu anan
catuxdhuat. 19 Chunampi ccalimapaksiyan

pi capitit xlicatlanca catuxahuat, xlipacs

caxaticahua calitachihuinankagtit lantla
luhua xlicana akstitum naquilipahuankoy.
Chu naliakmunukoydtit c-xtucuhuini Xatlat
Dios, c-xtucuhuini xaCam, chu c-xtucuhuini
Espiritu Santo. 20 Chu huixin luhua lihuana
camasiyunikgtit lantla namakantaxtikoy
xlipacs limapaksin tu ccalimapaksinitan.
Xahua lacatancs cacatzitit pi xaliankalhin quit
naccatalatamaydan chali chali hasta acxni nasputa
catuxahuat.

